
ᐱᓇᓱᐊᕈᑕᐅᒍᓐᓇᑐᑦ ᐃᓱᒪᑖᕆᔭᐅᓯᒪᔪᑦ ᐃᓕᖓᑦᓱᑎᒃ 
ᑐᓴᐅᒪᐅᑎᑎᑦᓯᓯᐊᕋᓱᐊᕐᓂᒧᑦ ᐱᓇᓱᐊᖃᑎᒌᑦᑎᓯᑦᓯᐊᕐᓂᒧᓪᓗ ᐃᓐᓇᓕᒃ 
ᐃᓕᓴᕐᕕᒥᐅᓂᒃ, ᐊᖓᔪᕐᖄᕆᔭᐅᔪᓂᒃ ᓄᓇᓯᒪᔪᓂᓪᓗ ᐃᓄᒃᔪᐊᒥ.

ᐊᒃᓚᑕᐅᓯᒪᔪᑦ 
ᑲᑎᕐᓱᑕᐅᑦᓱᑎᓪᓗ ᐅᑯᓄᖓ:

ᓈᓐᓯ ᑳᓐ

ᔅᑎᐊᓚ ᓯᒣᓗ

ᐅᓖᐱᑲ ᓯᒣᓗ

ᑎᓕᔭᐅᒪᐅᑎᕗᑦ
ᓄᐃᑦᓯᓚᖓᓗᑕ ᐱᓇᓱᐊᕈᑎᑦᓴᓂᒃ ᐊᑐᕐᑕᐅᒐᔭᕐᑐᓂᒃ ᐃᓐᓇᓕᒃ ᐃᓕᓴᕐᕕᒥ 
ᐃᑲᔪᕐᓯᒍᑎᐅᓚᖓᓗᑎᒃ ᐱᕙᓪᓕᑎᑦᓯᓂᕐᒥᒃ ᑐᓴᐅᒪᐅᑎᒋᐊᖃᕐᓂᖏᓐᓂᒃ 
ᐃᑲᔪᕐᑎᒌᓪᓗᑎᓪᓗ  ᐃᓕᓴᕐᕕᒥᐅᑦ ᓄᓇᓕᒻᒥᐅᓗ. 

ᑕᒪᓐᓇ ᐱᓇᓱᐊᓕᕐᑕᑎᓐᓂ, ᑐᕌᒐᒋᓗᐊᖕᖑᐊᑕᕗᑦ ᒪᓐᓇ ᓇᐅᓕᒫᑦ 
ᐱᓇᓱᐊᖃᑎᒌᒋᐊᖃᕐᓂᖓ ᐱᔭᖃᑦᓯᐊᖁᓪᓗᒋᑦ ᐃᓕᓵᑦ.

ᑐᓴᕐᑎᓯᒍᑎᖏᑦ ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᕐᖄᖓᑕ
ᑐᓴᕋᑦᓴᖑᕐᑎᓚᐅᔪᔭᖏᑦ 2011ᐅᑎᓪᓗᒍ ᓯᕗᓪᓖᑦ ᑲᓇᑕᒥᐅᑦ, ᑲᓇᑕᒥᐅᑦ ᓯᕗᓪᓖᑦ ᐱᓪᓗᒍ ᐃᓄᑐᐃᓐᓀᑦ 
ᐃᓕᓐᓂᐊᓯᒪᒋᐊᖃᕐᓂᖓ ᐅᖄᒍᑎᖃᑲᓪᓛᐱᓚᐅᔪᒻᒪᑕ ᖃᓄᖅ ᐊᖓᔪᕐᖄᕆᔭᐅᔪᑦ, ᓄᓇᓕᒻᒥᓂ ᓯᕗᓕᕐᑏᑦ, 
ᐃᓕᓐᓂᐊᑎᑦᓯᔩᑦ, ᐊᒻᒪᓗ ᐃᓕᓐᓂᐊᕕᒻᒥ ᐊᒃᓚᕕᒻᖓᓂ ᐱᓇᓱᑦᑏᑦ ᐱᓇᓱᖃᑎᒌᒍᓐᓇᕆᐊᖏᑦ ᐱᕙᓪᓕᑎᑦᓯᒋᐊᕐᓗᑎᒃ 
ᐃᓕᓐᓂᐊᑏᑦ ᐱᔭᖃᕐᓂᕆᓲᖏᓐᓂᒃ ᐃᓕᓐᓂᐊᑕᒥᓂᒃ.

ᑖᒃᑯᓇᓂ ᐅᖃᓕᒪᒍᑎᖃᖃᑦᑕᓕᕐᑎᓗᒋᑦ ᑐᓴᖃᑦᑕᐸᓪᓕᐊᓯᓚᐅᔪᔪᒍᑦ ᐃᓱᒣᓐᓇᖅ ᐃᓚᒋᔭᐅᔪᑦ 
ᐃᓚᐅᖃᑦᑕᕆᐊᖃᕐᓂᖏᓐᓂᒃ ᐱᒍᑕᐅᒋᐊᖓᓗ ᐃᓕᓐᓂᐊᑎᐅᑉ ᐱᔭᖃᑦᓯᐊᓂᕆᒋᐊᓕᖓᓄᑦ. ᖃᓄᖅ ᑐᑭᖃᕐᖃ 
ᐃᓚᐅᑎᑦᓯᓂᖅ ᐃᓚᒋᔭᐅᔪᓂᒃ? ᐱᒻᒪᕆᐅᑎᑕᖏᑦ ᐊᖓᔪᕐᖄᕆᔭᐅᔪᑉ ᐱᓪᓗᒍ ᐃᓕᓐᓂᐊᓯᒪᒋᐊᖃᕐᓂᖅ, 
ᓱᑯᑦᓯᒦᓐᓂᖓ ᑐᓴᐅᒪᖃᑦᑕᐅᑎᓂᕆᓲᖏᑦᑕ ᐊᖓᔪᕐᖄᕆᔭᐅᔪᑦ ᐃᓕᓐᓂᐊᕕᒻᒥᓗ ᐱᓇᓱᑦᑏᑦ, ᓱᑯᑦᓯᒦᓐᓂᖓ 
ᓴᐳᒻᒥᓂᖏᑦᑕ ᐊᖓᔪᕐᖄᕆᔭᐅᔪᑦ ᐊᖏᕐᕋᒥ, ᐃᓘᓐᓇᑎᒃ ᐱᑦᔪᑎᐅᒍᓐᓇᖁᑦ ᐃᓕᓐᓂᐊᑎᒧᑦ ᐱᔭᖃᑦᓯᐊᕈᑕᐅᓗᑎᒃ 
ᐃᓕᓐᓂᐊᑕᒥᓂᒃ. ᑮᓇᐅᔭᕐᑕᓰᖁᔨᓂᖅ ᐃᓚᒋᔭᐅᔪᓂᒃ ᐃᓚᐅᓕᕐᑎᓯᒐᓱᐊᕐᓂᒧᑦ ᐃᖏᕐᕋᑎᑕᐅᔪᒥᒃ ᓯᕗᓪᓕᐸᐅᑦᓱᓂ 
ᐱᖁᔨᒍᑕᐅᒋᐊᖕᖓᓚᐅᔪᔪᖅ ᑖᒃᑯᓄᖓ ᑲᓇᑕᒥ ᐃᓂᓪᓓᓯᒪᐅᑎ ᐃᓄᑐᐃᓐᓀᑦ ᐃᓕᓐᓂᐊᓯᒪᒋᐊᖃᕐᓂᖓᓄᑦ 
ᐃᓕᖓᑦᓱᓂ ᐊᒻᒪᓗ ᑎᑭᐅᑎᒍᑎᒋᓚᐅᔪᑦᓱᒍ ᑕᕐᕋᒥ ᑐᓱᐊᓚᕿᑎᑦᓯᒐᓱᐊᕐᓂᒧᑦ ᓵᓚᖃᐅᑎᐅᑉ ᑐᖕᖓᕕᖓᓄᑦ, 
ᐊᒻᒪᓗ ᓄᓇᕕᒻᒥ ᐃᓕᓐᓂᐊᖏᓐᓇᑎᑦᓯᒐᓱᐊᕐᓂᒧᑦ ᐱᓇᓱᑦᑕᖓᓂᒃ-ᑌᔭᐅᔪᒥᒃ ᐃᓱᒪ. 

2013ᖑᑎᓪᓗᒍ ᐊᒪᐅᕙᖅ ᑲᓇᑕᒥ ᐃᓕᓐᓂᐊᕕᒃ ᐃᓕᖓᔪᖅ ᐃᓄᑐᐃᓐᓀᑦ ᐃᓕᓐᓂᐊᓯᒪᒋᐊᖃᕐᓂᖓᓄᑦ 
ᓵᓚᖃᐅᑎᑖᓚᐅᔪᔪᖅ ᑕᕐᕋᒥ ᑐᓱᐊᓚᕿᑎᑦᓯᒐᓱᐊᕐᓂᒧᑦ ᓵᓚᖃᐅᑎᒥᒃ. ᑖᓐᓇ ᓵᓚᖃᐅᑎ ᓵᓚᖃᐅᑎᐅᓲᖅ ᐊᕐᕌᒍᑕᒫᑦ 
ᐊᒥᓱᐃᖑᑦᓱᑎᒃ ᐱᓇᓱᑦᑐᓄᑦ ᐱᓇᓱᑦᑕᐅᖁᔭᐅᓯᒪᔪᒥᒃ ᑕᕐᕋᒥ ᓄᓇᓕᓐᓂ ᐱᕙᓪᓕᖁᑎᒋᓂᐊᕐᑕᖏᓐᓂᒃ ᑕᕐᕋᒥᐅᑦ 
ᐃᓄᐃᑦ ᐊᒻᒪᓗ ᑲᓇᑕᓕᒫᖅ ᐊᑕᖏᕐᓗᒍ. ᐱᑦᔪᑎᖏᑦ ᐊᒪᐅᔭᖅ ᐃᓕᓐᓂᐊᕕᐅᑉ ᐱᖁᔨᒍᑎᒋᑦᓱᒋᑦ ᑲᒪᓚᖓᓗᓂ 
ᓄᓇᓕᒻᒦᑎᓪᓗᒍ ᐊᑐᓕᕐᑎᑕᐅᒋᐊᓖᑦ ᕿᑐᕐᖓᑎᓐᓂᒃ ᖃᐅᑕᒫᑦ ᐃᓕᓐᓂᐊᕆᐊᓚᕿᑎᑦᓯᒍᓐᓇᓚᖓᓗᑎᒃ, ᐅᓪᓗᓕᒫᖅ 
ᐃᓕᓐᓂᐊᓗᑎᒃ, ᑕᙯᕐᓯᓯᒪᑦᓯᐊᓗᑎᒃ ᐊᑐᐃᓐᓇᐅᓗᑎᓪᓗ ᐃᓕᑦᓯᒋᐊᒧᑦ. 

ᑖᒃᑯᐊ ᐱᓇᓱᒍᑎᑦᓴᓕᐊᖑᓯᒪᔪᑦ ᐃᓱᒪᑖᕐᕕᐅᒍᓐᓇᓱᑎᒃ ᑐᓴᐅᒪᖃᑦᑕᐅᑎᓕᐅᒥᒍᑕᐅᒍᓐᓇᑐᑦ ᐊᒻᒪᓗ ᐃᓚᐅᑎᑦᓯᓂᕐᒧᑦ 
ᐊᑯᕐᖓᓂ ᐃᓐᓇᓕᒃ ᐃᓕᓐᓂᐊᕕᐅᑉ ᐊᖓᔪᕐᖄᕆᔭᐅᔪᓪᓗ ᓄᓇᕐᖃᑎᒋᔭᐅᔪᓪᓗ ᐃᓄᒃᔪᐊᒥ ᐱᖕᖑᑎᑕᐅᓯᒪᔪᑦ 
ᓈᓐᓯ ᑳᓐᒧᑦ, ᓯᑎᐊᓚ ᓯᒣᓗ, ᐅᓖᐱᑲ ᓯᒣᓗᓗ ᐃᓱᒪᒋᓯᒪᔭᖓ ᐊᒻᒪᓗ ᐱᑦᔪᑎᖓ ᑕᕐᕋᒥ ᑐᓱᐊᓚᕿᑎᑦᓯᒐᓱᐊᕐᓂᒧᑦ 
ᓵᓚᖃᐅᑎᐅᑉ. ᐱᒋᐊᖕᖓᓯᓚᐅᔪᔪᖅ ᓄᓇᓕᒻᒥ ᑲᑎᒪᓂᐅᑦᓱᓂ ᐊᒻᒪᓗ ᐊᕗᖓᐅᓕᒋᐊᕐᓱᓂ ᐃᓱᒪᒋᔭᐅᓯᒪᑦᓯᐊᓱᑎᒃ, 
ᐊᑐᕐᓂᖃᑦᓯᐊᓱᑎᒃ ᐱᓇᓱᒍᑎᑦᓭᑦ ᑐᑭᓯᓇᑦᓯᐊᓱᓂ ᑎᓕᔭᐅᒪᐅᑎᒧᑦ: ᐃᑲᔪᕐᓯᒪᓂᐊᕐᑎᓗᒋᑦ ᐱᕙᓪᓕᑎᑦᓯᒍᑎᐅᑦᓱᑎᒃ 
ᑐᓴᐅᒪᖃᑦᑕᐅᑎᓂᕐᒥᒃ ᐃᓚᐅᓂᕐᒥᓗ ᐊᑯᕐᖓᓂ ᐃᓕᓐᓂᐊᕕᐅᑉ ᓄᓇᓕᐅᓪᓗ ᐱᔭᖃᑦᓯᐊᕆᐊᖃᕐᓂᖏᓐᓄᑦ 

ᐱᓴᓱᒍᑎᑦᓴᓕᐊᖑᓯᒪᔪᑦ ᐊᓪᓗᕆᐊᕈᒪᓚᕿᐅᑎᐅᓯᒪᕗᑦ ᐊᓯᑦᔨᐸᓪᓕᐊᓯᓂᕐᒧᑦ ᐃᓕᓐᓂᐊᓯᒪᒋᐊᖃᕐᓂᒥ 
ᓇᓗᓀᔭᕐᑕᐅᓯᒪᑦᓱᑎᒃ ᐃᓄᒃᔪᐊᒥᐅᓄᑦ.

ᓂᓪᓕᕈᑎᖃᕈᒪᕗᖓ ᓇᑯᕐᓴᓚᕆᓐᓂᕋᓂᒃ ᓯᒪ ᓴᕆᕕᒥᒃ ᐊᐅᓄᓪ ᓄᐃᑦᔨᒃᒥᓪᓗ ᐊᒻᒪᓗ ᑕᕐᕋᒥᒃ 
ᑐᓱᐊᓚᕿᑎᑦᓯᒐᓱᐊᕐᓂᒧᑦ ᑐᖕᖓᕕᖓᓂᒃ, ᐃᓱᒪ ᐊᒻᒪᓗ ᑲᑎᕕᒃ ᐃᓕᓐᓂᐊᓂᓕᕆᓂᖅ ᐱᒍᓐᓇᓯᑎᑦᓯᓯᒪᓂᖏᓐᓄᑦ 
ᑖᑦᓱᒥᖓ ᑲᑦᓱᙰᓐᓇᓱᓂ ᐱᓇᓱᒐᑦᓴᓕᐊᖑᓯᒪᔪᒧᑦ. ᐅᐱᒋᒻᒪᕆᑉᐸᓯ ᐊᔪᐃᓐᓇᓱᑎᒃ ᐱᓇᓱᖃᑎᒌᑦᓯᒪᔪᑦ ᐃᓄᒃᔪᐊᒥ 
ᓄᐃᑦᓯᓱᑎᒃ ᑖᒃᑯᓂᖓ ᐱᓇᓱᒍᑎᑦᓴᓂᒃ ᐊᒻᒪᓗ ᒫᓐᓇ ᐅᑕᕐᕿᓕᕐᓱᑎᒃ ᑕᑯᒍᒪᑦᓱᑎᒃ ᐃᓱᒪᑖᕆᓯᒪᔭᖏᑦ 
ᐊᑐᓪᓚᕆᓕᕐᑎᓗᒋᑦ.

ᐊᒃᓚᑐᖅ,

 

ᑎᐅᔨ ᐊᐅᓪᓚᖅ, ᐊᖓᔪᕐᖄᖅ 
ᐃᓄᐃᑦ ᑕᐱᕇᑦ ᑲᓇᑕᒥ 
ᑐᑭᒧᐊᑦᑎᓯᔨ, ᑲᓇᑕᒥ ᑲᑎᒪᔨᓄᑦ ᐱᓪᓗᒋᑦ ᐃᓄᑐᐃᓐᓀᑦ ᐃᓕᓐᓂᐊᓯᒪᒋᐊᖃᕐᓂᖏᑦ

ᐱᕕᑦᓴᓕᐅᕐᓯᒪᓗᑎᑦ ᐃᓗᕐᖁᓯᕐᒥᒃ ᓱᒐᓱᐊᕐᓂᐅᖃᑦᑕᓂᐊᕐᑐᓄᑦ
ᐱᕕᑦᓴᐅᑐᐃᓐᓇᕆᐊᓕᒃ ᐊᖓᔪᕐᖄᕆᔭᐅᔪᓄᑦ, ᐃᓚᒋᔭᐅᔪᓄᑦ, ᓄᓇᓕᒻᒥᐅᓄᓪᓗ ᐊᑦᑐᐊᔭᐅᔪᓄᑦ ᐃᓕᓵᓄᑦ ᐃᓕᓴᕐᕕᒥ 
ᐃᑲᔪᕐᓗᑎᒃ ᐃᓄᑐᐃᓐᓀᑦ ᐃᓗᕐᖁᓯᖓᓂᒃ ᐱᑕᙯᓐᓇᑎᑦᓯᒐᓱᐊᕐᓂᒧᑦ ᐊᓯᐅᒋᓐᓇᑎᑦᓯᑌᓕᓂᕐᒧᓗ.

ᑐᑭᓯᒪᒐᑦᑕ ᐱᒻᒪᕆᐅᓂᖏᓐᓂᒃ ᐃᓕᓴᐅᑏᑦ ᐊᒻᒪᓗ ᐱᕕᓕᒫᖓᓄᑦ ᐱᕕᑦᓴᑖᕋᓱᐊᕐᓂᒥᒃ ᐱᔭᕇᕈᒪᓂᕐᒧᑦ 
ᐃᓘᓐᓇᒋᓐᓂᒃ ᐅᖃᕐᑕᐅᒪᑦᓱᑎᒃ ᐃᖏᕐᕋᑎᑕᐅᔪᓂᒃ. ᐱᑕᖃᕆᐊᖃᕐᓂᖓ ᐱᕕᑦᓴᐅᑉ ᐱᒻᒪᕆᐅᒻᒪᑦ ᐃᓗᕐᖁᓯᖅ ᐱᓪᓗᒍ 
ᓱᒐᓱᐊᕈᑎᓂ ᐊᒻᒪᓗ ᐱᕕᑦᓴᙯᓇᓂᐊᕐᓱᓂ ᐊᓯᕐᕿᕈᓐᓀᓗᓂ ᐱᕕᑦᓴᒥᒃ ᐃᓕᓭᓂᕐᒧᑦ ᐃᓕᓴᕐᕕᓕᒫᒥ.

ᐋᕐᕿᕈᑎᑦᓴᖅ
ᐊᑐᓂ ᐃᓕᓴᕐᕕᒥ ᐃᓪᓗᐊᕈᓯᓖᑦ ᑐᓂᒪᕕᖃᕈᓐᓇᑐᑦ ᐊᑕᐅᓯᖅ (1) ᐃᓪᓗᐊᕈᓯᖅ ᑕᕐᕿᑕᒫᑦ ᙯᕐᖁᔨᓂᕐᒧᑦ ᐃᓚᒥᓂᒃ 
ᐃᓄᓐᓂᓘᓐᓃᑦ ᐊᑦᑐᐊᔭᐅᔪᓂᒃ ᐃᓕᓵᓄᑦ ᐃᓪᓗᐊᕈᓯᕐᒥᓃᑦᑎᓗᒋᑦ ᐳᓛᕆᐊᕐᓗᑎᒃ ᐊᒻᒪᓗ ᓯᕗᓕᕐᓗᒋᑦ ᐃᓕᓵᑦ 
ᓱᓇᒥᑭᐊᖅ ᐃᓗᕐᖁᓯᓕᕆᓂᕐᒧᑦ ᓱᒐᓱᐊᕈᑎᖃᓕᕐᐸᑕ.

Photo(s): Oleepeka Metuq

ᐆᑦᑐᕋᐅᑏᑦ ᐃᓗᕐᖁᓯᖅ ᐱᓪᓗᒍ ᓱᒐᓱᐊᕈᑎᖃᕐᓂᒧᑦ ᑭᓯᐊᒐᕆᔭᐅᒍᓐᓇᑐᑦ ᐅᑯᐊᒍᕗᑦ ᑕᒐ:

ᐃᓕᓴᕐᓇᐅᑉ ᑭᖑᓂᖓᒍᑦ ᐃᑲᔪᕐᑎᖃᕐᓱᑎᒃ ᐃᓕᓴᕆᐊᓪᓛᑎᑌᑦ
ᐃᓚᖏᑦ ᐃᓕᓵᑦ ᐱᕕᑦᓴᖃᕆᐊᓪᓚᕆᐊᖃᓲᒍᒻᒪᑕ ᐃᑲᔪᕐᑕᐅᓗᑎᓪᓗ ᐱᔭᕇᕋᓱᐊᕐᑎᓗᒋᑦ ᐊᓂᕐᕋᐅᑎᒐᕐᒥᓂᒃ 
ᐱᔭᕇᕐᓂᖏᑦᑕᒥᓂᓪᓗ ᐃᓕᓴᐅᑎᒥᓂᒃ, ᑎᓕᔭᐅᒍᑎᒋᓯᒪᔭᕐᒥᓂᓪᓗ ᐊᒻᒪᓗ ᐆᑦᑐᕋᕐᑕᐅᒍᑎᒥᓂᒃ.

ᐃᓕᓵᑦ ᐱᕕᑦᓴᖃᕆᐊᓪᓚᑎᑕᐅᒍᓐᓇᑐᑦ ᐃᑲᔪᕐᑕᐅᓗᑎᓪᓗ ᑭᖕᖒᒪᒋᔭᖏᑎᒍᑦ ᐊᑐᐃᓐᓇᐅᕕᐅᓗᑎᒃ ᐃᓕᓴᕐᓇᐅᑉ 
ᑭᖑᓂᖓᒍᑦ ᐃᑲᔪᕆᐊᓪᓛᔭᐅᓂᕐᒥᒃ. 

ᑖᒃᑯᐊ ᐃᑲᔪᕆᐊᓪᓛᓇᓕᐊᒍᓯᒪᔪᑦ ᐊᑑᑎᒍᓐᓇᑐᑦ ᐃᓕᓴᕐᕕᒥ ᐊᑐᕋᑦᓴᓕᐊᒍᓯᒪᔪᓂ ᐃᓪᓗᐊᕈᓯᕐᓂ ᐊᒻᒪᓗ 
ᐃᖏᕐᕋᑎᑕᐅᒍᓐᓇᓱᑎᒃ ᐃᑲᔪᕐᑎᓗᒋᑦ ᐃᓕᓭᔩᑦ, ᐊᖓᔪᕐᖄᕆᔭᐅᔪᑦ ᐊᒻᒪᓗ ᓄᓇᓕᒻᒥᐅᓗ.

ᐊᖓᔪᕐᖄᕆᔭᐅᔪᑦ ᓄᓇᓕᒻᒥᐅᓗ ᐊᐱᕆᔭᐅᒍᓐᓇᑐᑦ ᐃᓚᐅᒍᒪᒐᔭᕐᒪᖔᑕ ᓇᓪᓕᑐᐃᓐᓇᖏᓐᓄᑦ ᓱᒐᓱᐊᕐᑎᓯᒍᑎᓄᑦ. 
ᐃᑲᔪᕐᑕᐅᒍᒪᓂᖅ ᐊᖓᔪᕐᖄᕆᔭᐅᔪᓄᑦ ᓄᓇᓕᒻᒥᐅᓄᓪᓗ ᐊᑑᑎᔭᐅᒍᓐᓇᑐᖅ ᑕᕝᕙᓂᑦᓭᓇᐅᖕᖏᑐᖅ 
ᐅᓪᓗᒥ ᐊᕐᕌᒍᓕᒫᒥ ᐊᑑᑎᓗᒍ. ᐃᑲᔪᕈᒪᔪᑦ ᐃᑭᑦᑑᒐᓗᐊᕐᐸᑕ ᐱᒋᐊᕐᓂᖓᓂ ᓄᕐᖃᕈᓐᓀᓗᑎᑦ. 
ᐃᑲᔪᕐᑕᐅᒍᒪᕙᓪᓛᖏᓐᓇᑐᐃᓐᓇᖃᑦᑕᓗᑎᑦ ᑕᕐᕿᑕᒫᑦ ᒋᐊᖃᑐᐊᕐᐸᑦ. 

ᐊᖓᔪᕐᖄᕆᔭᐅᔪᖅ ᓄᓇᓕᒻᒥᐅᓗᓐᓃᑦ ᐱᓇᓱᐊᖃᑎᖃᕈᓐᓇᑐᖅ ᐃᓕᓭᔨᒥᒃ ᐊᒻᒪᓗ ᑲᑐᑦᔨᓗᑎᒃ ᐃᖏᕐᕋᑎᑕᐅᔪᒥᒃ 
ᐊᐅᓚᑦᓯᒐᔭᕐᓱᑎᒃ. ᑖᒃᑯᐊᓭᓐᓇᐅᖏᑦᑐᑦ ᐊᖓᔪᕐᖄᕆᔭᐅᔪᑦ ᐃᓕᓭᔩᓪᓗ ᐱᓇᓱᐊᖃᑎᒌᑉᐸᑕ ᑕᒪᓐᓇ 
ᑐᑭᖃᑐᐃᓐᓇᕆᐊᓕᒃ ᐃᖏᕐᕋᑎᑕᐅᔪᖅ ᑲᔪᓯᒍᓐᓇᑐᖅ ᖃᐅᑕᒫᑦ ᐃᓕᓴᕐᓇᕇᕐᐸᑦ.

•	ᒥᕐᓱᓂᖅ

•	ᐅᓂᒃᑳᑐᐊᕐᓂᖅ

•	ᑏᓕᐅᕐᓂᖅ ᓂᕿᑦᓴᔭᓕᐅᕐᓂᓗ

•	ᐅᖁᒻᒥᐊᓕᐅᕐᓂᖅ

•	ᐃᓕᓴᕐᓗᒋᑦ ᓄᓇᒥ ᐱᒍᓐᓇᑕᐅᒋᐊᓕᓐᓂᒃ

•	ᐃᕕᒐᓕᐅᕐᓂᖅ 

•	ᖁᓪᓕᓴᔭᒥᒃ ᓴᓇᐅᒐᕐᓂᖅ

•	ᖃᓄᖅ ᐋᑦᑐᑕᐅᓲᖑᒻᒪᖔᑕ ᐱᓚᑦᑕᐅᓱᑎᓪᓗ 
ᓇᑲᑎᕐᓱᒋᓪᓗ ᐊᑦᔨᒌᖕᖏᑐᑦ ᐆᒪᔪᐃᑦ

•	ᖃᓄᖅ ᐃᕆᑕᕐᑕᐅᓲᖑᒻᒪᖔᑦ ᓂᕐᓕᒃ

•	ᐊᒥᓕᕆᓂᖅ ᐃᓕᑦᑎᓂᕐᓗ ᐆᒪᔫᑉ ᕿᓯᖓᓂᒃ



2014 | 2015 

8	 ᐃᓄᑐᐃᓐᓀᑦ ᐱᒍᓐᓇᐅᑎᖏᑦ ᐊᖓᔪᕐᖄᕆᔭᐅᔪᑦ-ᐃᓕᓭᔩᑦ ᐱᓇᓱᐊᕈᑎᑦᓴᖏᓐᓂᒃ

ᐆᑦᑐᕋᐅᑎ ᐃᓚᒋᔭᐅᔪᖅ ᑐᑦᓯᕋᕈᑎ ᐃᑲᔪᕐᑕᐅᒍᒪᓂᕐᒧᑦ ᐊᒃᓚᕕᑦᓴᖅ.

ᐃᓕᓴᕐᓇᐅᑉ ᑭᖑᓂᖓᒍᑦ ᐃᑲᔪᕆᐊᓪᓛᔭᐅᓂᖅ

ᐊᖓᔪᕐᖄᕆᔭᐅᔪᓄᑦ ᓄᓇᕐᖃᑎᒋᔭᐅᔪᓄᓪᓗ ᐃᓕᓵᓄᑦ ᐃᓐᓇᓕᒃ ᐃᓕᓴᕐᕕᒥ:

ᐃᓐᓇᓕᒃ ᐃᓕᓴᕐᕕᒃ ᑲᔪᓯᒍᑎᖃᕈᒪᒻᒪᑦ ᐃᑲᔪᕐᓂᒧᑦ ᒪᓂᒪᕕᖃᕐᓂᒥᒃ ᐃᓕᓵᑦᑎᓂᒃ ᐱᔭᕇᕐᑎᓯᖃᑦᑕᓂᕐᒧᑦ ᐊᖏᕐᕋᐅᑎᒐᖏᓐᓂᒃ 

ᐊᒻᒪᓗ ᐃᓕᓴᕐᕕᒥ ᐃᓪᓗᐊᕈᓯᕐᓂᒥᓂ ᐱᔭᕇᕐᓂᖏᑦᑕᖏᓐᓄᑦ, ᑎᓕᔭᐅᒪᐅᑎᖏᑦ ᐆᑦᑐᕋᕐᑕᐅᒍᑎᖏᓪᓗ ᐱᓪᓗᒋᑦ.

ᐃᑲᔪᕐᑕᐅᒍᒪᒍᒪᒐᑦᑕ ᐊᖓᔪᕐᖄᕆᔭᐅᔪᓄᑦ ᓄᓇᕐᖃᑎᒋᔭᐅᔪᓄᓪᓗ ᐃᑲᔪᕐᓯᒪᒍᑎᖃᕐᓗᑎᒃ ᐃᖏᕐᕋᑎᑦᓯᑎᓪᓗᑕ ᑕᒪᑦᓱᒥᖓ 

ᐃᖏᕐᕋᑎᑕᐅᔪᒥᒃ ᑕᒪᓐᓇ ᐃᖏᕐᕋᑎᑕᐅᔪᖅ ᐊᖏᓕᐅᒥᖁᓪᓗᒍ ᐱᐅᓂᕐᓴᕈᖁᓪᓗᒍᓗ.

ᐃᑲᔪᕈᒪᓂᖃᕈᕕᑦ ᐃᓕᓴᕐᓇᐅᑉ ᑭᖑᓂᖓᒍᑦ ᐃᑲᔪᕆᐊᓪᓛᔭᐅᒋᐊᓕᓐᓂᒃ ᐊᑏ ᐊᒃᓚᕕᒋᓚᐅᕈᒃ ᐊᒃᓚᕕᑦᓴᖅ ᑕᐅᓇᓂᒋᐊᖅ 

ᐅᑎᕐᑎᓗᒍᓗ ᐃᓕᓴᕐᕕᒧᑦ.

ᓇᑯᕐᒦᐳᒍᑦ ᐱᕕᑦᓴᓕᐅᕐᓯᒪᒐᕕᑦ, ᐊᔪᐃᓐᓇᓱᑎᓪᓗ ᐃᑲᔪᕐᓯᓂᕐᓄᓗ. 

ᐃᓕᓵᑦ ᐱᔭᖃᑦᓯᐊᓂᕐᓴᐅᒋᐊᓪᓚᓲᖑᒻᒪᑕ ᐳᕐᑐᓂᕐᓴᒥᒃ ᐱᓇᓱᖃᑎᒌᑦᑐᐃᓇᐅᓕᑐᐊᕋᑦᑕ.

ᐊᑏᑦ:

ᓇᓪᓕᐊ ᐅᓪᓗᖅ ᐃᑲᔪᕐᕕᒋᒍᓐᓇᑌᑦ:

					      (ᐊᓪᓕᕇᖅ, ᐁᑉᐱᑐᑦ, ᐱᖓᑦᓯᑐᑦ, ᓯᑕᒻᒥᑐᓂ, ᓂᕿᑦᓯᕕᒃ)

ᓯᕙᓂᐅᑎᑉᐱᑦ ᑭᓯᑦᓯᒍᑎᖓ:

ᓇᓪᓕᐊᓂ ᐳᕐᑐᓂᕐᒥ ᐃᑲᔪᕈᒪᔭᑎᑦ: 

					                (ᐳᒃᑭᓂᕐᓴᒥ ᐳᕐᑐᓂᕐᓴᒥᓘᓐᓃᑦ)

ᐅᓪᓗᖓ:

ᑕᕐᕿᑕᒫᑦ ᑐᓴᕐᑎᓯᒍᑏᑦ
ᑕᕐᕿᑕᒫᑦ ᑐᓴᕐᑎᓯᐅᑎᓕᐅᖃᑦᑕᕈᑦᑕ ᐊᖓᔪᕐᖄᕆᔭᐅᔪᓄᑦ ᓄᓇᒻᒦᑐᓄᓪᓗ ᐃᓱᐊᕐᑑᒐᔭᕐᑐᕆᑦᓯᒐᑦᑕ 
ᑐᓴᐅᒪᑎᑦᓯᒍᑎᒋᓗᒋᑦ ᐊᑦᔨᒌᖕᖏᑐᓂᒃ ᓱᒐᓱᐊᕈᑕᐅᔪᓂᒃ ᐃᓕᓴᕐᕕᒥ.

ᑐᓴᕐᑎᓯᒍᑏᑦ ᐃᓚᖃᕈᓐᓇᑐᑦ ᐊᒥᓱᓂᒃ ᐊᑦᔨᒌᖕᖏᑐᓂᒃ ᑐᓴᕐᑕᐅᒋᐊᓕᓐᓂᒃ. ᑌᒣᒍᓂ ᓇᐅᓕᒫᓂᒃ ᐃᓚᐅᑎᑦᓯᒐᔭᕐᑐᖅ 
ᐃᓕᓵᖁᑎᑦᑕ ᐃᓕᓴᕐᕕᒥ ᐃᓅᓯᖓᓄᐊᖓᔪᓂᒃ. ᐊᖓᔪᕐᖄᕆᔭᐅᔪᑦ ᖃᐅᔨᒪᒐᔭᕐᒪᑕ ᓱᔪᖃᓕᕐᒪᖔᑦ, ᓱᓀᓪᓗ 
ᐊᑑᑎᓂᐊᕐᒪᖔᑕ ᓯᕗᓂᕐᒥ ᐊᒻᒪᓗ ᐊᑦᔨᒌᖕᖏᑐᓂᒃ ᓱᒐᓱᐊᕈᑎᖃᕐᓂᖅ ᑲᑎᒪᔩᓪᓗ ᐃᑲᔪᕐᑕᐅᒍᒪᑦᓴᑐᐃᓐᓇᓱᑎᒃ 
ᑖᒃᑯᓄᖓ. ᐱᐅᔪᒋᐊᓪᓛᓘᒐᔭᕐᒥᔪᖅ ᐊᐅᓪᓚᑎᑦᓯᒍᑎᒋᖃᑦᑕᓗᒍ ᐃᕐᙯᑎᑦᓯᒍᑎᓂᒃ ᐊᖓᔪᕐᖄᕆᔭᐅᔪᓄᑦ 
ᓄᓇᓕᒻᒦᑐᓄᓪᓗ.

ᖃᓄᐃᓪᓗᐊᕈᓐᓇᓂᖏᑦ ᑐᓴᐅᒪᔭᐅᒋᐊᓖᑦ ᐃᓱᖃᕈᓐᓇᖏᑦᑐᑦ ᐃᓚᒋᔭᐅᒐᔭᕐᑐᑦ ᑐᓴᕐᑎᓯᐅᑎᓄᑦ. ᑐᓴᕐᑎᓯᐅᑎᒃ 
ᐋᕐᕿᓱᕐᑕᐅᒍᓐᓇᑐᑦ ᐳᕐᑐᓂᕐᓴᒥ ᐃᓕᓵᓄᑦ ᓯᕗᓕᕐᓂᒥᒃ ᐱᓇᓱᐊᕐᑐᓄᑦ ᐅᕝᕙᓘᓐᓃᑦ ᐋᕐᕿᓱᕐᑕᐅᒍᓐᓇᓱᑎᒃ ᑲᑎᒪᔨᓄᑦ 
ᑲᑎᒪᔩᑦ ᐃᒣᓕᖓᔪᑦ ᐃᓕᓵᖅ, ᐃᓕᓭᔨ, ᐊᖓᔪᕐᖄᕆᔭᐅᔪᓂᒃ ᓯᕗᓕᕐᓱᓂ ᐊᖓᔪᕐᖄᕆᔭᐅᔪᖅ.

ᑐᓴᕐᑎᓯᐅᑎᓂᒃ ᐊᑐᓂ ᐃᓕᓵᑦ ᐁᑦᑐᑕᐅᖃᑦᑕᕈᓐᓇᑐᑦ ᐊᓂᕐᕋᐅᑎᓚᖓᔭᒥᓂᒃ. ᑐᓴᕐᑎᓯᐅᑎᓕᐊᒍᓯᒪᔪᑦ 
ᓂᐅᕕᕐᕕᓅᕐᖃᑕᐅᒍᓐᓇᒥᔪᑦ, ᐊᓚᓯᒪᔪᕐᓂᐊᕕᒻᒧᑦ ᐊᓯᖏᓐᓄᓗ ᐱᓇᓱᐊᕐᕕᓄᑦ ᓄᓇᓕᒻᒥ ᓱᕐᖁᐃᑐᒥᒃ ᓇᐅᓕᒫᑦ 
ᐱᒍᓐᓇᕋᔭᕐᒪᑕ ᑐᓴᐅᒪᔭᐅᒋᐊᓕᓐᓂᒃ. 

ᐃᓕᓭᔩᑦ ᐃᓕᓴᕐᕕᒥᓗ ᐊᒃᓚᕕᒻᒥᐅᑦ ᐃᓚᐅᖁᔨᑉᐸᑕ ᑐᓴᕋᑦᓴᓄᑦ ᑲᒪᒋᔭᖃᕆᐊᖃᕋᔭᕐᑐᑦ ᐁᑦᑑᑎᖃᕐᓗᑎᒃ 
ᖃᐅᔨᒪᔭᐅᖁᔭᒥᓂᒃ ᐱᓇᓱᐊᖃᑎᒌᑦᑐᓄᑦ ᑐᓴᕋᑦᓴᓕᐅᕐᓂᒧᑦ ᑎᑭᐅᑎᓚᐅᕐᑎᓇᒍ ᐱᔭᕇᕐᓯᒪᕕᐅᒋᐊᓕᒃ ᐅᓪᓗᖅ. 
ᐱᔭᕇᕐᓯᒪᕕᐅᒋᐊᓕᒃ ᑐᓴᐅᒪᔭᐅᖁᔭᐅᔪᓂᒃ ᑲᒪᒋᔭᐅᒍᓐᓇᑐᖅ ᑲᑎᕐᓱᐃᔨᓄᑦ ᑐᓴᕋᑦᓴᓕᐊᒍᔪᓂᒃ. 

ᐊᑦᔨᒌᖕᖏᑐᓂᒃ ᑕᐅᑦᑐᖃᕈᓐᓇᑐᖅ ᐊᑐᕐᑕᐅᒍᓐᓇᑐᓂᒃ ᑐᓴᕐᑎᓯᐅᑎᓕᐅᕐᑐᓄᑦ. ᑕᐅᑦᑐᖓ ᑖᓐᓇᓭᓐᓇᐅᖃᑦᑕᕈᓐᓇᑐᖅ 
ᑕᕐᕿᑕᒫᑦ ᐊᓯᑦᔨᑕᕐᓗᓂᓘᓐᓃᑦ. ᓴᓇᒻᒪᖓ ᐆᑦᑑᕋᐅᑎᖏᓪᓗ ᐊᑐᕐᑕᐅᔪᑦ ᑐᑭᑖᕈᑕᐅᒍᓐᓇᑐᑦ ᐱᓇᓱᐊᖃᑎᒌᑦᑐᓄᑦ 
ᑐᓴᕐᑎᓯᐅᑎᓂᒃ.

•	ᐃᕐᙯᑎᑦᓯᒍᑏᑦ ᐊᖓᔪᕐᖄᕆᔭᐅᔪᓂᒃ 
ᓄᓇᕐᖃᑎᖏᓐᓂᓗ ᐱᓪᓗᒍ ᕿᑐᕐᖓᖏᑦᑕ ᐅᖄᓂᖓ 
ᐊᒻᒪᓗ ᐊᑑᑎᒋᐅᕐᓴᓗᑎᒃ ᐃᓄᑦᑎᑐᑦ ᐅᖃᐅᓯᕐᒥᒃ 
ᐊᖏᕐᕋᒥᓂ.

•	ᙯᕐᖁᔨᒍᑏᑦ ᐊᖓᔪᕐᖄᕆᔭᐅᔪᓂᒃ/
ᓄᓇᕐᖃᑎᖏᓐᓂᓗ ᐃᑲᔪᕈᒪᓂᕐᒥᒍᑦ 
ᐃᑲᔪᕈᓐᓇᖁᓪᓗᒋᑦ ᐃᓕᓴᕐᕕᒥ ᐅᑦᑑᑎᒋᓗᒍ 
ᐅᓪᓛᕈᒻᒥᑕᕐᑎᓯᓂᕐᒧᑦ ᐃᖏᕐᕋᑎᑕᐅᔪᖅ, ᐃᓕᓴᕐᓇᐅᑉ 
ᑭᖑᓂᖓᒍᑦ ᐃᖏᕐᕋᑎᑕᐅᔪᑦ, ᐊᖏᕐᕋᐅᑎᒐᕐᒥᓂᒃ 
ᐱᓇᓱᖃᑎᒌᑦᓲᓂ, ᐊᓯᖏᓪᓗ.

•	ᑐᓴᕐᑎᓗᒋᑦ ᐊᖓᔪᕐᖄᕆᔭᐅᔪᑦ/ᓄᓇᕐᖃᑎᖏᑦ 
ᓱᔪᖃᖕᖑᓱᓕᕐᒥᒪᖔᑦ ᐅᑦᑑᑎᒋᓗᒍ ᓱᑯᐃᔦᓂᖅ, 
ᐸᕐᓚᑎᑦᓯᓂᖅ, ᓯᓚᒥ ᓂᕆᔭᕐᑐᑐᑦ ᐃᓕᓴᕐᕕᒥᑦ 
ᐱᑦᓱᑎᒃ, ᐊᑦᔨᓕᐅᕐᑕᐅᓇᖅ, ᐃᓗᕐᖁᓯᕐᒥᒃ. 

ᐅᓪᓗᖁᑎᖃᕐᕕᖃᕐᓂᖅ, ᐊᓯᖏᓪᓗ.

•	ᐃᓕᓵᑦ ᐱᔭᖃᕈᑎᖏᑦ ᐊᓂᒎᑎᔭᖏᓪᓗ ᑕᒣᑎᒍᑦ 
ᐃᓕᓴᕐᑕᐅᒍᑎᒥᑎᒍᑦ ᐃᓗᕐᖁᓯᕐᓂᐊᓂᒃᑯᓗ. 
ᐅᑦᑑᑎᒋᓗᒍ ᖄᑭᕐᓱᑎᒃ ᐱᓕᐅᑎᔪᑦ, 
ᐅᔭᒥᑦᑕᐅᔪᕕᓃᑦ ᓱᑯᐃᔦᓂᕐᒧᑦ, ᐃᓕᓵᑦ 
ᓇᓐᓄᒋᐅᕐᑐᑦ, ᐊᓯᖏᓪᓗ.

•	ᐊᑎᖏᑦ ᐃᓕᓵᑦ ᑎᑭᐅᑎᔪᕕᓃᑦ 75%, 80% 
ᐊᒻᒪᓗ 90% ᑎᑭᐅᑎᕕᐅᒋᐊᓕᓐᓄᑦ.

•	ᐊᖏᕐᕋᒥ ᐱᔭᑦᓴᖏᓐᓂᒃ ᐃᕐᙯᑎᑦᓯᒍᑏᑦ.

•	ᐆᑦᑑᑏᑦ ᐃᓕᓵᑦ ᐱᓇᓱᑦᑕᖏᓐᓂᒃ.

•	ᐃᓄᑐᐃᓐᓀᑦ ᐅᓂᒃᑲᐅᓯᑐᖃᖏᑦ 
ᐱᔪᖃᓚᐅᕐᑐᕕᓂᕐᓂᒃ.

ᐅᑯᐊᑕᒐ ᐃᓚᖏᑦ ᑐᓴᕐᑎᓯᐅᑎᐅᖃᑦᑕᕈᓐᓇᕋᔭᕐᑐᑦ ᐃᒣᓕᖓᔪᑦ:

ᐅᑯᓇᓂ ᒪᑉᐱᒐᕐᓂ ᐊᑕᑎᑦᓯᔪᒍᑦ ᐆᑦᑐᕋᐅᑎᓂᒃ ᑐᓴᕐᑎᓯᐅᑎᐅᑉ ᖃᓄᐃᓕᖓᒍᓐᓇᓂᖏᓐᓂᒃ ᐱᓇᓱᐊᕐᑕᐅᓕᕈᑎᒃ. 
ᑌᒫᑦᓭᓇᖅ ᐆᑦᑑᕋᐅᑎᖏᑦ ᐊᑐᕐᑕᐅᒍᓐᓇᑐᑦ, ᐃᓚᖏᑦ ᐋᕐᕿᒋᐊᕐᑕᐅᒍᓐᓇᑐᑦ, ᐊᒻᒪᓗ ᓱᓇᑭᐊᖅ 
ᐊᑦᔨᐅᖏᓪᓚᕆᑦᑐᖅ ᐊᑐᕐᑕᐅᒍᓐᓇᓱᓂ. ᐊᑏ ᑖᒃᑯᐊ ᐳᐃᒍᕐᑌᓕᒃᑭᑦ ᐃᓱᒪᑖᕈᑎᑦᓭᑦ, ᑐᖕᖓᕕᐅᒍᓐᓇᑐᑦ, ᐊᒻᒪᓗ 
ᑕᐅᑦᑐᒋᒍᓐᓇᑕᖏᑦ ᐆᑦᑐᕋᐅᑎᑐᐃᓐᓇᐅᒪᑕ.

ᐃᓐᓇᓕᒻᒥᑦ ᐱᔪᑦ ᑕᕐᕿᑕᒫᑦ ᑐᓴᕐᑎᓯᐅᑏᑦ  

ᑕᕐᕿᖓ: ᑏᓯᒻᐱᕆ	 ᐅᓪᓗᖓ ᑏᓯᒻᐱᕆ 1, 2014

ᐱᓂᐊᕐᓂᐅᖃᑦᑕᓚᖓᔪᑦ ᐊᒻᒪᓗ 
ᓱᒐᓱᐊᕈᑎᐅᖃᑦᑕᓚᖓᔪᑦ ᑕᕐᕿᖓᓂ 
(ᐆᑦᑐᕋᐅᑏᑦ)

• ᖁᕕᐊᓱᕝᕕᓯᐅᑎ ᓇᐹᕐᑐᖅ ᓂᕕᖓᑖᓕᕐᑐᓗᒍ 

ᐃᓕᓴᕐᕕᒥ ᐃᓪᓗᐊᕈᓯᓕᓕᒫᓄᑦ.

• ᖁᕕᐊᓱᕝᕕᒥ ᑕᑯᓐᓇᐅᔮᕐᑎᓯᓂᖅ(ᐊᒃᓚᓯᒪᑎᓪᓗᒋᑦ 

ᐅᓪᓗᖓ ᐃᑲᐅᕐᓂᖓᓗ).

• ᐃᓪᓗᐊᕈᓯᐅᑉ ᐅᒃᑯᐊᖓ ᑕᑯᒥᓇᕐᓴᐅᑎᓕᕐᑐᓗᒍ 

ᐱᓕᐅᑎᒍᑎᒥᒃ.

ᓚᖕᖑᐊᕈᓯᖅ

Q: ᖃᓄᐃᓕᔪᕕᓂᕆᓐᓈ ᓄᓇ ᓴᔪᑉᐱᓚᒻᒧᑦ? 

ᐊ: ᖁᐱᒐᕕᖕᙰ!

ᐃᕐᙯᑎᑦᓯᒍᑏᑦ (ᐆᑦᑐᕋᐅᑏᑦ)

• ᐃᓐᓇᓕᒃ ᐅᒃᑯᐊᓛᕐᑐᖅ ᑏᓯᒻᐱᕆ 20ᒥ 

ᖁᕕᐊᓱᓐᕕᐅᓂᖓᓂ ᑭᓯᐊᓂ ᐅᒃᑯᐃᓛᕐᒥᓱᓂ 

ᔭᓄᐊᕆ 5, 2015ᒥ.

• ᓇᐅᓕᒫᓂᒃ ᐊᑦᑕᓇᕐᑐᒦᖁᔨᖕᖏᓚᒍᑦ ᐊᓕᐊᓱᓪᓗᑎᓪᓗ 

ᖁᕕᐊᓱᕝᕕᒥ ᐱᖁᕙᕗᑦ!

• ᓂᕿᑦᓯᑐᓂ, ᑏᓯᒻᐱᕆ 12, 2014 ᐳᕐᑐᓂᕐᓴᒥ 

5ᒦᑦᑐᑦ ᐊᐅᓚᔫᕐᑎᓯᓛᕐᑐᑦ (ᑕᑯᓐᓇᑕᐅᔪᑦᓴᐅᑉ 

ᑌᒎᓯᖓ ᖃᕐᓯᕌᕐᒪᖔᓪᓗ ᐊᒃᓚᓗᒋᑦ). ᑕᒧᓗᒐᑦᓭᑦ 

ᓂᐅᕕᐊᑦᓴᐅᓛᕐᑐᑦ.

ᐃᓕᓵᑉ ᐱᔭᕆᓯᒪᔭᖏᑦ

ᐋᑦᑕᒥ ᖁᑭᕐᓂᓱᓂ ᑐᖁᑦᓱᒍᓗ ᑐᑦᑐᕆᐅᕐᑐᖅ ᐅᕙᓂ                         . (ᐅᓪᓗᓕᐅᕐᓗᒍ) 

ᐳᕐᑐᓂᓖᑦ 6ᓂ ᑮᓇᐅᔭᓕᐅᕐᑐᕕᓃᑦ $23.00 ᓂᒃ ᓂᐅᕐᕈᓯᕐᓱᑎᒃ ᑮᒃᑲᓪᓚᓂᒃ. 

65% ᖏᑦ ᐃᓕᓵᓕᒫᑦ ᐅᑎᕐᑎᓯᔪᕕᓃᑦ ᐊᖏᕐᕋᒥ ᐱᓇᓱᒋᐊᖃᕐᓯᒪᔭᒥᓂᒃ ᑕᕐᕿᐅᓚᐅᕐᑐᒥ. 

ᐳᕐᑐᓂᕐᓴᒥ 5ᒦᑦᑐᑦ ᑲᑎᕐᓱᐃᓯᒪᔪᑦ $500.00 ᓂᒃ ᐅᓪᓗᒥᒧᑦ ᐃᓕᖓᔪᓂᒃ ᐱᔭᕇᕈᓯᕐᓂᓴᖓᓐᓄᑦ.

(ᑕᒃᒐᓂ ᐊᕕᑦᑐᓯᒪᓂᕐᒥ ᐅᖃᕐᕕᐅᓗᑯᒋᐊᑐᖕᖏᑐᖅ ᐳᕐᑐᓂᖏᓐᓂᒃ. ᓇᓪᓕᐊᓄᑐᐃᓐᓇᖅ ᐱᔭᕆᔭᐅᓯᒪᔪᓂᒃ ᐅᖃᕐᕕᐅᒍᓐᓇᑐᑦ)

ᓇᑯᕆᕐᔪᐊᑕᕗᑦ ᐊᖓᔪᕐᖄᕆᔭᐅᔪᑦ, ᐃᑲᔪᕐᑏᑦ ᓄᓇᕐᖃᑎᒋᔭᐅᔪᓪᓗ 

ᐃᑲᔪᕐᓯᓂᖏᓐᓄᑦ ᐃᓚᐅᑦᓯᐊᖃᑦᑕᓂᖏᓐᓄᓗ ᓱᕐᖁᐃᑐᒥᒃ ᐃᓕᓵᑦ 

ᐃᓐᓇᓕᒻᒥ ᐃᑉᐱᒋᔭᖃᕐᓱᑎᒃ ᓂᕆᒃᑲᑕᐅᓯᒪᑦᓯᐊᕋᓗᐊᕐᒪᖔᑕ, 

ᑕᙯᕐᓯᓯᒪᑦᓯᐊᓗᑎᓪᓗ. ᐱᓇᓱᐊᖃᑎᒌᓕᑐᐊᕐᒪᑕ ᓇᐅᓕᒫᑦ ᐃᓘᓐᓇᑕ 

ᐱᔭᖃᑦᓯᐊᑐᐃᓐᓇᐅᓲᖑᕗᑦ ᐃᓕᓴᕆᐊᖃᑦᑕᕆᐊᖃᕐᓂᖏᓐᓄᑦ!!

ᐊᐱᕆᐅᑎᑦᓴᖃᕈᕕᑦ, ᓂᓪᓕᕈᑎᑦᓴᖃᕈᕕᓪᓘᓃᑦ ᐃᓱᒫᓗᑎᖃᕈᕕᓪᓘᓃᑦ ᖃᐅᔨᒋᐊᕈᓐᓇᑐᑎᑦ ᐃᓕᓴᕐᕕᒧᑦ ᐅᕗᖓ 819-254-8211. 

ᑏᓯᒻᐱᕆᓯᐅᑦᓯᐊᕆᑦᓯ ᐊᒻᒪᓗ ᐃᕐᖃᐅᒪᒋᑦᓯ ᐃᑲᔪᕈᒪᓂᓯ ᑐᖕᖓᓱᑦᑎᑕᐅᖏᓐᓇᓕᒫᕐᒪᑦ ᐃᓕᓴᕐᕕᒥ.

ᐊᖓᔪᕐᖄᕆᔭᐅᔪᑦ ᐃᓚᐅᓂᖓ

ᓇᑯᕐᒦᒃ ᐊᖓᔪᕐᖄᕆᔭᐅᔪᑦ ᓄᓇᕐᖃᑎᒋᔭᐅᔪᓪᓗ 

ᐃᑲᔪᕐᓯᓯᒪᓂᕆᖃᑦᑕᓚᐅᕐᑕᖏᓐᓄᑦ ᑕᒃᒐᓂ 

ᑕᕐᕿᐅᓚᐅᕐᑐᒥ.ᐊᖓᔪᕐᖄᕆᔭᐅᔪᑦ ᑐᖕᖓᓱᖏᓐᓇᓕᒫᕐᑐᑦ 

ᐃᑲᔪᕈᑎᖃᕈᒪᒍᑎᒃ ᐊᖏᕐᕋᐅᑎᒐᖏᓐᓂᒃ ᐃᓕᓴᕐᕕᒥ 

ᐱᖓᑦᓯᑐᑕᒫᑦ (3:45-4:30pm), ᐅᓪᓛᕈᒻᒥᑕᕐᕕᒥ 

ᐊᓪᓕᕇᕐᑐᓂ ᐊᒻᒪᓗ ᐱᖓᑦᓯᑐᓂ ᐅᓪᓛᑯᑦ (8:00-8:30am)

(ᐃᓚᐅᒻᒥᔪᑦ ᑕᒃᒐᓂ ᐊᕕᑦᑐᓯᒪᕕᒻᒥ ᓱᓕ ᑭᖕᖒᒪᓇᕐᑐᑦ 

ᐃᑲᔪᕈᑎᐅᒋᐊᓖᑦ ᐊᖓᔪᕐᖄᕆᔭᐅᔪᓄᑦ.)

ᐃᓄᑐᐃᓐᓀᑦ ᐅᓂᒃᑲᐅᓯᖏᑦ: 
ᐊᕐᓈᖅ ᓗᒫᔫᕐᓗ

ᑌᑦᓱᒪᓂ ᓯᓈᒥᐅᖃᓚᐅᕐᓯᒪᕗᖅ ᐃᓅᖃᑎᒌᓂᒃ 

(ᓯᓈᓂ ᑕᕆᐅᒥ) ᕿᓚᓗᒐᕐᓯᐅᑐᓂᒃ 

ᓇᑦᓯᓯᐅᕐᓱᑎᓪᓗ. ᐅᐱᕐᖔᑐᖃᐅᓗᐊᓕᕐᒪᑦ ᐃᓄᐃᑦ 

ᓂᖀᓐᓂᐊᓕᓚᐅᕐᓯᒪᔪᑦ ᑌᒣᒻᒪᑦ ᐊᖑᑎᓕᒫᑦ 

ᓯᐊᒻᒪᓕᓚᐅᕐᓯᒪᔪᑦ ᕿᓚᓗᒐᕐᓯᐅᓯᑦᓱᑎᒃ 

ᓇᑦᓯᓯᐅᓯᑦᓱᑎᓪᓗ. ᑌᑦᓱᒪᓂᐅᑎᓪᓗᒍ ᐊᕐᓀᑦ 

ᓇᐅᓕᒋᐊᕆᐊᖃᓲᖑᓐᓂᖏᑦᑐᑦ ᕿᓚᓗᒐᕐᓂᒃ. 

ᑕᑯᔪᖃᑦᓴᐅᑎᒋᓕᕐᑐᕕᓂᖅ ᕿᓚᓗᒐᕐᒥᒃ 

ᖃᓂᓈᕐᑐᒥᒃ ᐊᐅᓪᓛᓯᒪᕕᒻᒧᑦ. ᐊᕐᓀᑦ ᐃᓚᖓ 

ᑳᑦᑐᐊᓘᓕᕋᒥ ᑎᒍᓯᑦᓴᐅᑎᒋᔪᕕᓂᖅ ᓇᐅᓚᕐᒥᒃ, 

ᓇᐅᒃᑭᐊᕈᒪᓕᕋᒥ ᕿᓚᓗᒐᕐᒥᒃ, ᑭᓯᐊᓂ 

ᐃᕐᓂᖓᑕ ᓇᐅᒃᑭᐊᖁᓐᓂᖏᑦᑕᖓ. ᓈᓚᒐᓂ 

ᓇᐅᓕᒋᐊᑐᐃᓐᓇᑐᕕᓂᖅ ᓇᐅᒃᑭᐅᑎᑦᓱᒍᓗ 

ᕿᓚᓗᒐᕐᒧᑦ. ᕿᓚᓗᒐᖅ ᑲᔪᓯᑐᐃᓐᓇᒪᑦ ᐊᕐᓇᖅ 

ᓂᒐᕕᑕᐅᓕᕐᑐᕕᓂᖅ ᓇᐅᓚᐅᑉ ᐊᑦᓱᓈᖓᓄᑦ 

ᐅᓂᐊᕐᑕᐅᓯᓚᕿᑦᓱᓂ ᕿᓚᓗᒐᕐᒧᑦ. ᐃᓚᖓᓂ ᓱᓕ 

ᐃᒪᕐᐱᒥ ᑐᓴᕐᑕᐅᓲᖅ ᓂᐸᖓ ᓗᒪᖅ ᓗᒪᖅ ᓚᑎᓪᓗᒍ.”

75% ᕌᕐᓯᒪᔪᑦ ᑲᑎᑦᑕᓲᑦ
(ᐃᓕᓵᑦ ᐊᑎᖏᑦ ᐃᓚᐅᑎᓪᓗᒋᑦ ᐊᑐᓂ ᐳᕐᑐᓂᖃᑎᒌᖕᖏᑐᓂ 

ᐃᓚᐅᒍᓐᓇᓯᔪᑦ ᑲᑎᖃᑎᒌᓲᓄᑦ)

80% ᕌᕐᓯᒪᔪᑦ ᑲᑎᑦᑕᓲᑦ
(ᐃᓕᓵᑦ ᐊᑎᖏᑦ ᐃᓚᐅᑎᓪᓗᒋᑦ ᐊᑐᓂ ᐳᕐᑐᓂᖃᑎᒌᖕᖏᑐᓂ 

ᐃᓚᐅᒍᓐᓇᓯᔪᑦ ᑲᑎᖃᑎᒌᓲᓄᑦ)

90% ᕌᕐᓯᒪᔪᑦ ᑲᑎᑦᑕᓲᑦ
(ᐃᓕᓵᑦ ᐊᑎᖏᑦ ᐃᓚᐅᑎᓪᓗᒋᑦ ᐊᑐᓂ ᐳᕐᑐᓂᖃᑎᒌᖕᖏᑐᓂ 

ᐃᓚᐅᒍᓐᓇᓯᔪᑦ ᑲᑎᖃᑎᒌᓲᓄᑦ)

ᐅᑦᑐᕋᐅᑏᑦ ᐃᓕᓵᑦ ᐱᓇᓱᑦᑕᖏᓐᓄᑦ

 
 
 
 
 

(ᑕᒃᒐᓂ ᐊᕕᑦᑐᓯᒪᕕᒻᒥ ᐱᑕᖃᕈᓐᓇᒥᔪᖅ ᐆᑦᑐᕋᐅᑎᓂᒃ ᐃᓕᓵᑦ 

ᐱᓇᓱᑦᓯᒪᔭᖏᓐᓂᒃ ᐳᕐᑐᓂᖃᑎᒌᖕᖏᑐᑦ. 

ᐊᑦᔨᖁᑎᐅᒍᓐᓇᑐᑦ, ᑲᔪᖏᕐᓭᒍᑎᓂᒃ ᐅᖃᐅᓯᕐᑕᖃᕈᓐᓇᑐᖅ, 

ᐅᓂᒃᑳᑐᐊᖑᒍᓐᓇᑐᖅ, ᐊᓯᖏᓪᓗ.)

ᐃᓄᑐᐃᓐᓀᑦ ᐅᓂᒃᑲᐅᓯᖏᑦ
ᐃᑉᐱᒍᓱᓕᕐᓯᒪᒐᑦᑕ ᑕᒪᒃᑯᐊ ᐊᒥᓱᑦ ᐃᓄᐃᑦ ᐅᓂᒃᑲᐅᓯᖏᑦ ᐅᓂᒃᑳᑕᐅᖃᑦᑕᓯᒪᔪᑦ ᐃᓄᒻᒪᕆᑦᑎᓄᑦ 
ᐊᓯᐅᕙᓪᓕᐊᓕᕐᒪᑕ. ᐊᒥᓱᑦ ᐃᓕᓵᑦ ᑐᓴᕐᐸᒍᓐᓀᑕᖏᑦ ᐃᓕᓴᕐᕕᒥ ᐊᓂᕐᕋᒥᓂᓗ.

ᐱᒻᒪᕆᓪᓚᕆᐅᒻᒪᑕ ᑕᒪᒃᑯᐊ ᐃᓄᐃᑦ ᐅᓂᒃᑲᐅᓯᖏᑦ ᐅᑎᕐᑎᒋᐊᖃᕐᓂᖏᑦ ᐃᓕᓴᕐᕕᑎᓄᑦ. ᐃᓕᓴᐅᑎᐅᒻᒪᑕ 
ᐃᓕᓵᓄᑦ ᐃᓄᑐᐃᓐᓀᑦ ᐃᓪᓕᕆᔭᖏᓐᓂᒃ  ᐃᓗᕐᖁᓯᖓᓂᓪᓗ ᐅᑉᐱᕆᔭᖏᓐᓂᓗ ᐃᑲᔪᕐᓯᒍᓐᓇᑐᑦ ᐃᓕᓵᑉ 
ᖃᐅᑕᒫᑦ ᐃᓅᓯᖏᑦ ᐱᓪᓗᒋᑦ. 

ᑖᒃᑯᐊ ᐅᓂᒃᑳᑦ ᐱᔪᖃᕐᓯᒪᓂᕐᒧᑦ ᐊᑐᐊᕐᑕᐅᒍᓐᓇᑐᑦ ᐃᓕᓴᕐᕕᒥ ᐃᓪᓗᐊᕈᓯᕐᒥ ᐃᓕᓵᑦ ᖃᐅᔨᒪᓛᕐᒪᑕ 
ᐱᑕᖃᕆᐊᖏᓐᓂᒃ ᑭᓯᐊᓂ ᐊᑐᕐᑕᐅᒍᓐᓇᓯᐊᕐᒥᔪᑦ ᐊᓂᕐᕋᒥ ᐱᔭᑦᓴᕆᔭᐅᓗᑎᒃ ᐊᖓᔪᕐᖄᖏᑦ ᐃᓕᓵᓪᓗ 
ᐊᑐᐊᕐᓯᖃᑎᒌᒍᓐᓇᕋᔭᕐᒪᓃᒃ. ᐊᓱᐃᓛ ᐊᓂᕐᕋᐅᑎᒐᕐᒥᓂᒃ ᐱᓇᓱᐊᓕᕋᔭᕐᑐᑦ ᑐᓴᕐᑕᕕᓂᕐᒥᓂᒃ ᐊᑐᐊᕐᑕᕕᓂᕐᒥᓂᒃ 
ᑐᖕᖓᕕᖃᕐᓗᑎᒃ. ᑖᓐᓇ ᓱᒐᓱᐊᕈᑎᒃ ᐱᑕᖃᕐᑎᓯᓂᕐᓴᐅᒐᔭᕐᑐᖅ ᐊᖓᔪᕐᖄᕆᔭᐅᔪᖅ ᐃᓕᓵᕐᓗ 
ᐃᓅᖃᑎᒌᓐᓂᓴᐅᒍᓐᓇᓯᓗᑎᒃ. ᓱᓕᓗ, ᓇᐅᓕᒫᑦ ᖃᐅᔨᒪᔭᖃᓕᐅᒥᓗᑎᒃ ᐃᓄᑐᐃᓐᓀᑦ ᐅᓂᒃᑲᐅᓯᖏᓐᓂᒃ 
ᐃᓕᑦᓯᕕᒋᓗᒋᓪᓗ ᑖᒃᑯᓂᖓ ᓇᐅᓕᒫᑦ.

ᐱᑦᔪᑎᐅᑎᓪᓗᒍ ᐅᓂᒃᑳᑐᐊᑦ ᐃᓄᒃᑎᑑᑐᐃᓐᓇᒪᑕ ᐊᒃᓚᑕᐅᓯᒪᓂᖏᑦ ᑕᒪᓐᓇ ᐊᓂᕐᕋᒥ ᐱᓇᓱᐊᕋᑦᓴᖃᕐᑎᓯᖃᑦᑕᓂᖅ 
ᐱᒋᐊᕆᐊᖃᕋᔭᕐᑐᖅ ᐳᒃᑭᓂᕐᓴᓂ. ᒐᓗᐊᕐᑎᓗᒍ, ᑕᒪᓐᓇ ᐃᓱᒪᑖᕆᔭᐅᓯᒪᔪᖅ ᓄᕐᖃᕆᐊᖃᖕᖏᑐᖅ ᑕᕝᕙᓂ. 
ᐅᓂᒃᑳᑐᐊᑦ ᖃᓪᓗᓈᑎᑐᑦ ᐅᐃᒍᐃᑎᑑᓕᕐᑎᑕᐅᓗᑎᓪᓗ ᒍᓐᓇᑐᑦ ᐊᓱᐃᓛ ᐊᑐᕐᑕᐅᖃᑦᑕᓕᕋᔭᕐᓗᑎᒃ 
ᐊᓂᕐᕋᐅᑎᒐᖏᓐᓄᑦ ᐊᑐᕐᑎᑕᐅᓗᑎᒃ ᐳᕐᑐᓂᕐᓴᒥ ᐃᓕᓵᓄᑦ ᐊᓪᓛᑦ.

ᑖᒃᑯᓇᓂ ᒪᑉᐱᑐᒐᕐᓂ, ᐊᑕᑎᑕᐅᔪᓂ ᐊᒥᓲᓕᕐᑎᑕᐅᓯᒪᔪᑦ ᑕᓪᓕᒪᐅᔪᕐᑐᑦ (10) ᐃᓄᑐᐃᓐᓀᑦ ᐅᓂᒃᑳᑐᐊᖏᑦ 
ᐊᑐᕐᑕᐅᒍᓐᓇᕋᔭᕐᑐᑦ ᐱᒋᐊᕐᕕᓕᐅᑎᐅᓗᑎᒃ ᐊᓂᕐᕋᐅᑎᒐᖃᕐᑎᓯᓂᕐᒧᑦ. ᑖᒃᑯᐊ ᑕᑯᑎᑦᓯᒍᑎᑐᐃᓐᓀᑦ 
ᐊᒥᓱᐊᓘᒐᓗᐊᕐᑎᓗᒋᑦ ᐃᓄᑐᐃᓐᓀᑦ ᐅᓂᒃᑳᑐᐊᖏᑦ.

ᐊᑕᑎᑦᓯᒥᔪᒍᑦ ᐊᓯᖏᓐᓂᒃ ᓱᓇᐅᓂᖏᓐᓂᒃ ᐅᓂᒃᑳᑐᐊᑦ ᐱᑕᓕᓐᓂᒃ ᐊᑐᐃᓐᓇᐅᒥᔪᓂᒃ ᐃᓕᓭᔩᑦ ᐊᑐᕈᓐᓇᒥᔭᖏᓐᓂᒃ 
ᐱᓇᓱᐊᖃᑎᖃᓕᕈᑎᒃ ᐃᓕᓵᓂᒃ ᐃᓕᓴᕐᕕᒥ ᐃᓪᓗᐊᕈᓯᕐᒥᓃᓪᓗᑎᒃ ᐊᒻᒪᓗ ᐊᓂᕐᕋᐅᑎᒍᓐᓇᕋᔭᕐᓱᓂᒋᑦ ᐊᖓᔪᕐᖄᒥᓂᒃ 
ᐁᑉᐸᖃᕐᓗᓂ ᐱᓇᓱᐊᕋᔭᕐᑕᖏᓐᓂ.

ᓱᓇᐅᓂᖏᑦ ᐃᓄᑐᐃᓐᓀᑦ ᐅᓂᒃᑲᐅᓯᖏᑦᑕ
ᐊᑦᔨᖏᑦ ᐃᓚᖏᑦᑕ ᐅᓂᒃᑳᑐᐊᑦ ᐊᒃᓚᓯᒪᔪᑦ ᐊᑖᓂᒋᐊᖅ ᐊᑕᑎᑕᐅᔪᑦ ᑖᒃᑯᓄᖓ.

•	ᑲᐅᑦᔭᔪᒃ

•	ᑖᑲᔦ ᑕᓯᖅ

•	ᐊᐅᒋᑦᓯᓯᐊᖅ

•	ᓂᖏᐅᕌᐱᒃ ᓇᓐᓄᓚᐅᕐᑐᕕᓂᖅ ᐊᔭᐅᑉᐱᐋᒥᓄᑦ

•	ᐃᓄᑉᐹᖅ ᐃᓄᒻᒥᒃ ᑕᑯᒐᒥ ᑐᖁᑦᓯᔪᖅ

•	ᑕᒪᒃᑯᓯᐋᓗᒃ

•	ᓇᓄᕋᓱᐊᕐᑐᖅ

•	ᓇᑦᑐᕋᓕᒃ ᐊᕐᓇᑖᕈᒪᔪᖅ ᐸᓂᐊᐱᒻᒥᒃ

•	ᐊᕿᒃᒋᐅᑉ ᓂᐱᖏᑦ

•	ᐊᑦᓴᒃ ᐃᓄᓕᐅᕐᑐᖅ

ᐆᑦᑐᕋᐅᑎᒃ ᖃᐅᔨᒪᒍᑎᑦᓴᖅ ᐃᓚᐅᒻᒥᔪᖅ ᐊᓂᕐᕋᐅᑎᖃᑦᑕᕋᔭᕐᑕᖓᓂ ᐃᓕᓵᑉ ᐊᓂᕐᕋᒥᓂ ᐱᓇᓱᐊᕆᐊᓕᖏᓐᓄᑦ 
ᐃᓚᐅᑎᓪᓗᒍ ᐊᖓᔪᕐᖄᒥᓅᖃᑦᑕᕋᔭᕐᓗᒍ ᑕᕝᕙᓂ ᐊᕕᑦᑐᓯᒪᓂᕐᒦᖃᑕᐅᔪ. ᖅᐃᕐᖃᐅᒪᒋᑦ ᑖᓐᓇ 
ᐆᑦᑐᕋᐅᑎᑐᐃᓐᓇᐅᒪᑦ ᐱᑕᖃᕐᒪᖔᑕ ᖃᐅᔨᒐᓱᐊᕈᑎᒧᑦ ᐊᑐᕐᑕᐅᒍᓐᓇᕋᔭᕐᑐᒧᑦ. ᐊᑐᕐᑕᐅᖏᑦᑑᒍᓐᓇᑐᖅ 
ᐋᕐᕿᒋᐊᕐᑕᐅᓗᓂᓘᓐᓃᑦ ᓈᒻᒪᓈᑦᓯᐊᕋᓱᐊᕐᓗᓂ ᐃᖏᕐᕋᑎᑕᐅᔪᒥᒃ ᐊᑐᕐᑕᐅᖃᑦᑕᑐᒥᒃ ᐃᓪᓗᐊᕈᓯᕐᓂ 
ᐊᑦᔨᒌᖕᖏᑐᓂ ᐱᓂᐊᕐᓂᖃᕈᑕᐅᑦᓱᑎᒃ.

ᐅᓪᓗᖓ ᓱᓇᐅᓂᖓ ᐅᓂᒃᑳᐅᓯᐅᑉ

ᐊᖓᔪᕐᖄᕆᔭᐅᔪᖅ ᐊᒻᒪᓗ 

ᕿᑐᕐᖓᖓ ᐱᓇᓱᖃᑎᒌᑫᓐᓇᖄ 

(ᐋᐋ/ᐊᐅᑲ)

ᐊᖓᔪᕐᖄᕆᔭᐅᔫᑉ ᐊᑎᓕᐅᕐᕕᖓ

ᑐᓴᐅᒪᔭᐅᒋᐊᓖᑦ ᐊᑐᐊᒐᑲᓪᓓᑦ 
ᐊᒥᓱᕕᑦᓱᑎᒃ ᐊᖓᔪᕐᖄᕆᔭᐅᔪᑦ ᓄᓇᓕᒻᒥᐅᓗ ᐃᓕᓴᕐᕕᓕᐊᓲᖑᖕᖏᒪᑕ ᒍᒪᖕᖏᓂᕐᒨᖏᑦᑐᖅ ᑭᓯᐊᓂ 
ᖃᐅᔨᒻᔮᖃᖕᖏᓂᑯᒥᓄᑦ ᐱᓇᓱᐊᕐᑎᓂᒃ ᐃᓕᓴᕐᕕᒥ.

ᐊᑐᕐᑕᐅᒍᓐᓇᒥᔪᖅ ᖃᐅᔨᑎᑦᓯᒍᑕᐅᓗᓂ ᐊᖓᔪᕐᖄᕆᔭᐅᔪᓂᒃ ᓄᓇᓕᒻᒥᐅᓂᓪᓗ ᐱᓇᓱᐊᕐᑐᓂᒃ ᐃᓕᓴᕐᕕᒥ 
ᓇᐅᒍᒻᒪᖔᑕ ᐊᑐᕐᓗᑎᒃ ᐊᑐᐊᒐᑲᓪᓚᓂᒃ ᖃᐅᔨᑎᑦᓯᐅᑎᓂᒃ.

ᑖᓐᓇ ᐊᑐᐊᒐᑲᓪᓚᒃ ᐊᓂᕐᕋᐅᑎᔭᐅᒍᓐᓇᑐᖅ ᐃᓕᓴᕐᕕᒃ ᐅᒃᑯᐃᕆᐊᖕᖓᓕᕐᐸᑦ ᑕᒫᑦ. ᐃᓚᖃᕈᓐᓇᑐᖅ 
ᐊᑦᔨᖑᐊᓂᒃ ᐊᒻᒪᓗ/ᐅᕝᕙᓘᓐᓃᑦ ᐊᑎᖏᓐᓂᒃ ᐱᓇᓱᐊᕐᑎᓕᒫᑦ ᐃᓚᐅᑎᓪᓗᒋᑦ ᐊᒃᓚᕕᒻᒥ ᐱᓇᓱᐊᕐᑏᑦ, ᐃᓕᓭᔩᑦ 
ᐱᓇᓱᐊᕐᑎᑐᐃᓐᓀᑦ, ᐃᓄᒍᕐᓭᔩᑦ, ᓴᓗᒻᒪᓭᔩᑦ, ᐊᑐᐊᕐᓯᕕᓕᕆᔩᑦ, ᐊᓯᖏᓪᓗ. 

ᐃᓚᖃᕈᓐᓇᒥᔪᖅ ᐊᑦᔨᖑᐊᖓᓂᒃ ᐃᓕᓴᕐᕕᐅᑉ ᒪᓕᒐᖏᓐᓂᓗ. ᑐᓴᕐᑎᓯᐅᑎᐅᓗᓂ ᐊᓪᓚᖁᑎᐅᒐᔭᕐᑐᖅ 
ᖃᐅᔨᑎᑦᓯᒍᑎᐅᓗᓂ ᐃᓕᓴᕐᕕᒃ ᓱᒐᓱᐊᕐᒪᖔᑦ ᓄᓇᓕᒻᒥᒃ. 

ᑐᓴᕐᑎᒍᑦᑎᒋ ᐊᖓᔪᕐᖄᕆᔭᐅᔪᑦ ᓄᓇᕐᖃᑎᒋᔭᐅᔪᓪᓗ ᑭᓇᒃᑯᑦ ᐱᓇᓱᐊᕐᒪᖔᑕ ᐃᓕᓴᕐᕕᒥ, ᓱᓇᓱᐊᕐᑎᐅᒪᖔᑕ 
ᓱᓇᓂᓪᓗ ᑲᒪᒋᔭᖃᕐᑐᓴᔭᐅᒻᒪᖔᑕ ᐃᓱᕐᕆᓂᕐᓴᐅᓕᕋᔭᕐᖂᑐᑦ ᐳᓛᕆᐊᓕᕈᑎᒃ ᖃᐅᔨᒋᐊᕈᒪᓕᕈᑎᓪᓗ ᐃᓕᓴᕕᕐᒥ 
ᐱᓇᓱᐊᕐᑎᓂᒃ.

ᐃᕐᖃᕆᐊᓪᓚᓗᒍ ᑖᓐᓇ ᐱᓇᓱᐊᕐᑕᐅᔪᖅ ᐱᔭᕇᕐᑕᐅᒍᓐᓇᑐᖅ ᐃᓕᓭᔨᒧᑦ ᑲᑎᒪᔨᐅᑦᓱᓂ, ᐃᓕᓭᔨ/ᐊᖓᔪᕐᖄᕆᔭᐅᔪᖅ 
ᑲᑎᒪᔨᓄᑦ ᐃᓚᐅᔪᖅ, ᐃᓕᓵᖅ ᐃᓕᓴᕐᕕᒥᑦ ᐃᓪᓗᐊᕈᓯᕐᒥᑦ ᐳᕐᑐᓂᕐᓴᓂᑦ ᐱᓯᒪᔪᖅ.

ᐊᖓᔪᕐᖄᕆᔭᐅᔪᑦ ᐃᑲᔪᕈᒪᓂᕐᒥᓄᑦ ᐃᑲᔪᕐᑐᑦ
ᓇᐅᓕᒫᓂᒃ ᐃᓚᐅᑎᑦᓯᓂᖅ ᐃᓕᓴᕐᓂᒥ ᐃᓅᓯᖓᓂ ᑲᒃᑲᓛᑉ ᐱᒻᒪᕆᓪᓚᕆᐅᕗᖅ ᐱᔭᖃᑦᓯᐊᕆᐊᖃᕐᓂᖏᓐᓄᑦ 
ᐃᓕᓵᒍᓂᕐᒥᓂ ᐃᓅᓯᕆᓂᐊᕐᑕᖓᓄᓪᓗ.

ᖃᐅᑕᒫᑦ ᐃᓕᓴᑦ ᐊᕙᓗᔭᐅᒪᔫᒐᓗᐊᑦ ᐃᓕᓴᕋᑦᓴᓄᑦ ᐃᓕᓴᕐᕕᒥ ᐃᓪᓗᐊᕈᓯᕐᒥ ᑭᓯᐊᓂ 
ᖃᐅᔨᒪᔪᐃᓐᓇᐅᒐᑦᑕ ᓱᒐᓱᐊᖃᑦᑕᓂᖅ ᓯᓚᑖᓂ ᐃᓕᓴᕐᕕᐅᑉ ᐃᓪᓗᐊᕈᓯᖓᑕ ᐊᒻᒪᓗ ᐃᓕᓴᕐᕕᓴᓕᐊᒍᓯᒪᔪᖅ 
ᐱᑕᖃᕆᐊᖃᓪᓚᕆᒐᓗᐊᕐᑎᓗᒍ ᐱᕈᕐᐸᓕᐊᓂᖓ ᑲᒃᑲᓛᑉ ᐱᓪᓗᒍ. 

ᐃᓐᓇᓕᒃ ᒪᓂᒪᑎᑦᓯᒌᓲᒍᒐᓗᐊᕐᑎᓗᒍ ᐊᑦᔨᒌᖕᖏᑐᓂᒃ ᓱᒐᓱᐊᕈᑎᑦᓴᓂᒃ ᐋᕐᕿᑕᐅᓯᒪᔪᓂᒃ ᐃᑲᔪᕐᓯᒪᒐᓱᐊᕈᑕᐅᑦᓱᑎᒃ 
ᐃᓕᓵᒥᒃ ᐱᔭᖃᑦᓯᐊᑎᑦᓯᒐᓱᐊᕐᓂᒧᑦ ᐅᓪᓛᕈᒻᒥᑕᕐᓂᑰᑉᐸᑦ ᓂᕿᑦᓯᐊᑐᕐᑎᓯᓂᕐᒧᑦ ᐅᓪᓗᓯᐅᕐᓂᕆᓚᖓᔭᖓᓂᒃ 
ᐱᒋᐊᕐᑎᓯᒍᑎᐅᑦᓱᓂ ᐅᕝᕙᓘᓐᓃᑦ ᐃᙯᓕᓴᕐᓂᑯᑦ ᐊᑐᐃᓐᓇᐅᒪᕕᐅᓲᒍᒻᒥᔪᖅ ᐃᓕᓴᕐᓇᐅᑉ ᑭᖑᓂᖓᒍᑦ 
ᐊᑐᕐᑕᐅᒍᓐᓇᓱᓂ. ᑖᒃᑯᐊ ᐃᓘᓐᓇᑎᒃ ᐃᖏᕐᕋᑎᑕᐅᔪᑦ ᐱᓇᓱᐊᕐᑎᖃᕆᐊᓖᓐᓇᐅᒪᑕ ᐃᖏᕐᕋᓯᐊᓚᖓᒍᑎᒃ. 
ᐃᓄᐃᑦ ᐊᒥᓲᓂᕐᓴᐅᐸᑕ ᐃᑲᔪᕈᒪᔪᑦ, ᐃᖏᕐᕋᑎᑦᓯᓚᖓᓗᑎᒃ ᐃᖏᕐᕋᒋᐊᓕᓐᓂᒃ, ᓄᐃᑦᓯᖃᑦᑕᓗᑎᒃ ᐃᓱᒪᑖᒥᓂᒃ 
ᐊᑐᕐᑕᐅᒣᑦᑐᓂᒃ, ᐊᒻᒪᓗ ᐱᕕᑦᓴᖃᕐᕕᒋᓗᒋᑦ ᐃᑉᐱᒍᓱᑦᑎᐅᓂᕐᒥᒃ, ᑌᒣᑉᐸᑦ ᐊᒥᓲᓂᕐᓴᓂᒃ ᒪᓂᒪᕕᐅᒐᔭᕐᑐᑦ 
ᐃᖏᕐᕋᒋᐊᓕᓐᓂᒃ ᐃᓕᓵᑦ.

ᑕᕝᕙᓂ ᑕᒐ ᙯᖁᔨᒍᓐᓇᓕᕐᒥᔪᒍᑦ ᐊᖓᔪᕐᖄᕆᔭᐅᔪᓂᒃ ᓄᓇᓕᒻᒥᐅᓂᓪᓗ ᐃᓚᐅᓕᕐᓗᑎᒃ ᐃᓕᓴᕐᕕᒥ ᐃᓅᓯᕐᒧᑦ. 
ᙯᖁᔭᐅᒍᓐᓇᑐᑦ ᐃᑲᔪᖁᔭᐅᓗᑎᒃ ᐃᑲᔪᕈᑎᖃᕐᓗᑎᒃ ᐃᖏᕐᕋᑎᑕᐅᓕᕇᕐᑐᓂᒃ ᐊᒻᒪᓗ ᙯᖁᔭᐅᒍᓐᓇᒥᔪᑦ 
ᐃᖏᕐᕋᑎᑕᐅᔪᖃᓯᑉᐸᑦ ᐃᖏᕐᕋᑎᑕᐅᒻᒣᑐᒥᒃ ᓯᕗᓕᕐᑎᐅᓂᐊᕐᓗᑎᒃ ᐃᖏᕐᕋᑎᑦᓯᓂᕐᒥᒃ. ᐃᓄᐃᑦ ᐊᒥᓲᓂᕐᓭᑦ 
ᐃᑲᔪᕐᐸᑕ, ᐊᑐᕐᓂᖃᑦᓯᐊᓂᕐᓴᐅᒐᔭᕐᑐᖅ ᐃᖏᕐᕋᑎᑕᐅᔪᖅ ᐊᒻᒪᓗ ᐃᓕᓵᑦ ᐊᑦᔨᒌᖕᖏᑐᓂᒃ ᓂᕈᐊᕋᑦᓴᖃᕐᓂᓴᐅᑉᐸᑕ. 
ᐱᑕᖃᕐᑎᓯᒍᑦᑕ ᐊᑦᔨᔨᒌᖕᖏᑐᓂᒃ ᓱᒐᓱᐊᕈᑎᑦᓴᓂᒃ ᐊᒥᓲᓂᕐᓴᓂᒃ ᐃᓕᓵᓂᒃ ᐱᔭᖃᕐᓂᓴᐅᒐᔭᕐᑐᒍᑦ. 

ᐃᓕᓴᕐᓇᖅ ᐱᒋᐊᖕᖓᓯᒻᒥᐸᑦ ᐊᒃᓚᕕᑦᓴᖅ ᐊᓂᕐᕋᐅᑎᔭᐅᒍᓐᓇᑐᖅ ᐊᒃᓚᓯᒪᔪᕐᑕᖃᕐᓗᓂ ᓱᒐᓱᐊᕈᑎᐅᖃᑦᑕᓂᐊᕐᑐᓂᒃ 
ᒪᓂᒪᑎᑕᖏᓐᓂᒃ ᐃᓕᓴᕐᕕᐅᑉ. ᐊᒃᓚᓯᒪᔪᕐᑕᖃᕐᓗᓂ ᐅᓪᓗᖓᓂᒃ ᖃᖓᓗ ᓱᒐᓱᐊᕈᑎᐅᓂᐊᕐᒪᖔᑦ ᐅᖃᕐᓯᒪᓗᓂ.   
ᐊᖓᔪᕐᖄᕆᔭᐅᔪᑦ ᓄᓇᓕᒻᒥᐅᓗ ᐊᐱᕐᓱᑕᐅᒍᓐᓇᑐᑦ ᐃᓚᐅᕕᖃᕈᒪᒻᒪᖔᑕ ᐃᑲᔪᕐᓗᑎᒃ. ᓇᓗᓀᕐᓯᒍᓐᓇᑐᑦ ᓇᓪᓕᐊᓂᒃ 

ᐃᖏᕐᕋᑎᑕᐅᔪᒥᒃ (ᓂᒃ) ᖃᖓᓗ ᐊᑐᐃᓐᓇᐅᒐᔭᕐᒪᖔᑕ ᐃᑲᔪᕐᓂᒧᑦ ᐃᓕᓴᕐᕕᒥ. ᐊᑎᓕᐅᕈᓐᓇᑐᑦ ᐊᒻᒪᓗ ᓇᒧᑦ 
ᐅᖄᕕᐅᒍᓐᓇᒪᖔᕐᒥᒃ ᓯᕙᓂᐅᑎᒃᑯᑦ ᐅᖃᕐᓗᑎᒃ. 

ᐊᒃᓚᕕᑦᓴᖅ ᐱᑕᖃᕈᓐᓇᒥᔪᖅ ᐊᒃᓚᕕᐅᒍᓐᓇᑐᒥᒃ ᐊᖓᔪᕐᖄᕆᔭᐅᔪᑦ ᓄᓇᓕᒻᒥᐅᓗ ᓄᐃᑦᓯᕕᒋᒐᔭᕐᑕᖓᓂᒃ 
ᐃᓱᒪᑖᕆᓯᒪᔭᒥᓂᒃ ᓱᒐᓱᐊᕈᑎᐅᒍᓐᓇᕋᔭᕐᒥᔪᒥᒃ ᐃᓕᓴᕐᓇᕇᕐᓯᒪᓕᕐᐸᑦ. ᑕᕝᕙᓂ ᖃᖓ ᐊᑐᐃᓐᓇᐅᒐᔭᕐᒪᖔᕐᒥᒃ 
ᐅᖃᕆᐊᖃᕐᒥᔪᑦ ᐊᒻᒪᓗ ᐃᓕᓴᕐᕕᒃ ᐱᒍᓐᓇᓯᑎᑦᓯᒍᓐᓇᓱᓂ ᐃᓕᓴᕐᓇᐅᑉ ᑭᖑᓂᖓᒍᑦ ᓱᒐᓱᐊᕈᑎᐅᒐᔭᕐᑐᒥᒃ.

ᐱᐅᔪᓪᓚᕆᐊᓘᒐᔭᕐᑐᖅ ᐃᓐᓇᓕᒃ ᐱᑕᖃᕐᑎᓯᒍᓐᓇᐸᑦ ᐃᓗᕐᖁᓯᕐᒨᓕᖓᔪᓂᒃ ᐃᓕᓴᕐᓇᐅᑉ ᑭᖑᓂᖓᒍᑦ 
ᓱᒐᓱᐊᕈᑎᐅᒍᓐᓇᑐᓂᒃ ᐃᖏᕐᕋᑎᑕᐅᒐᔭᕐᑐᓂᒃ ᐊᖓᔪᕐᖄᕆᔭᐅᔪᓄᑦ ᓄᓇᓕᒻᒥᐅᓄᓪᓗ. ᐃᖏᕐᕋᑎᑕᐅᒍᓐᓇᑐᑦ 
ᒪᑯᐊ ᓂᕿᑦᓴᔭᓕᐅᕐᓂᖅ, ᐅᖁᒻᒥᐊᓕᐅᕐᓂᖅ, ᐃᕕᒐᓕᐅᕐᓂᖅ, ᖃᒧᓯᐅᕐᓂᖅ, ᐊᒻᒥᕆᓂᖅ, ᐊᓐᓇᐅᒪᒍᑎᐅᒍᓐᓇᑐᓂᒃ 
ᐱᒋᐅᕐᑎᓯᒐᓱᐊᕐᓂᖅ, ᐅᓂᒃᑳᑐᐊᕐᓂᖅ, ᐱᖁᓯᐅᕐᓂᖅ, ᐊᓯᖏᓪᓗ.

ᐃᓄᐃᑦ ᐊᒥᓱᑦ ᐃᓱᒪᓕᑐᐊᕋᒥᒃ ᐃᑲᔪᕆᐊᖃᕐᓂᒥᒃ ᐃᓕᓴᕐᕕᒥ ᐃᓱᒪᓯᓲᒍᒻᒪᑕ ᐃᓕᓭᒋᐊᖃᕆᐊᒥᒃ ᐊᑦᔨᒌᖕᖏᑐᓂᒃ. 
ᑭᓯᐊᓂ ᐃᓕᓴᐅᑎᑐᐃᓐᓀᑦ ᐊᓯᖏᓐᓂᒃ ᐃᓕᑦᓯᒐᑦᓴᓕᐊᓘᑎᓪᓗᒍ ᕿᑐᕐᖓᑎᓐᓄᑦ ᐃᓕᓴᐅᑎᑐᐃᓐᓀᑦ ᐊᓯᐊᒍᑦ. 
ᐊᖓᔪᕐᖄᕆᔭᐅᔪᑦ ᓄᓇᓕᒻᒥᐅᓗ ᐃᑲᔪᕈᓐᓇᑐᑦ ᐊᒥᓱᐃᓂᒃ ᐃᑲᔪᕈᑎᖃᕐᓗᑎᒃ. ᑕᒐᑕᒐᐅᑎᓪᓗᒍ ᐊᒥᓱᑦ 
ᐊᖓᔪᕐᖄᕆᔭᐅᔪᑦ ᐃᑉᐱᒍᓱᓲᒍᖕᖏᒪᑕ ᖃᐅᔨᒪᐅᓯᖏᑦᑕ ᐊᓐᓂᓇᕐᑐᓚᕆᐅᓂᖏᓐᓂᒃ ᐊᒻᒪᓗ ᐃᓕᓭᓂᖅ ᑲᒃᑲᓛᓂᒃ 
ᐱᒍᓐᓇᓂᕐᒥᓂᒃ ᐃᓕᓴᕐᓂᓯᐊᓪᓚᕆᐊᓘᒍᓐᓇᑎᓪᓗᒍ.

ᑖᒃᑯᓇᓂ ᒪᑉᐱᒐᕐᓂ, ᐊᑕᑎᑦᓯᔪᒍᑦ ᒪᕐᕉᓂᒃ (2) ᐆᑦᑐᕋᐅᑏᓐᓂᒃ:

	 1.  ᐊᒃᓚᕕᑦᓴᖅ ᐊᓂᕐᕋᐅᔪᓅᕐᕐᑲᑕᐅᒍᓐᓇᑐᖅ ᐃᓕᓴᕐᕕᒃ ᐅᒃᑯᐃᕆᐊᖕᖓᓕᕐᐸᑦ ᐊᐱᕐᓱᕈᑕᐅᓗᓂ 
ᐊᖓᔪᕐᖄᕆᔭᐅᔪᓂᒃ ᐊᒻᒪᓗ ᓄᓇᓕᒻᒥᐅᓂᒃ ᑐᑦᓯᕋᐅᑎᐅᓗᓂ ᐃᑲᔪᕐᑕᐅᒍᒪᓂᕐᒥᒃ ᐊᑭᖃᕐᑎᓇᒍ ᐃᑲᔪᕈᑎᖃᕐᓗᑎᒃ 
ᐃᖏᕐᕋᑎᑕᐅᒌᕐᑐᓂᒃ ᐊᒻᒪᓗ ᓄᐃᑦᓯᒍᑎᐅᓗᓂ ᓄᑖᓂᒃ ᐃᓱᒪᑖᕆᔭᐅᓯᒪᔪᓂᒃ ᐃᖏᕐᕋᑎᑕᐅᒐᔭᕐᑐᒧᑦ ᓄᑖᒧᑦ. 

	 2.  ᐊᑭᓐᓇᒥᐅᑌᑦ ᓂᕕᖕᖔᖃᕐᑕᐅᓗᑎᒃ ᓄᓇᓕᒻᒥ ᑐᑦᓯᕋᕈᑏᑦ ᐃᑲᔪᕐᑐᓴᓂᒃ ᐃᑲᔪᕈᒪᓂᕐᒥᓄᑦ ᐃᓕᓴᕐᕕᒥ. 
ᐊᑭᓐᓇᒥᐅᑕᖅ ᓱᕐᖁᐃᑐᒥᒃ ᐊᒥᓲᓂᕐᓴᓂᒃ ᐃᓄᓐᓂᒃ ᖃᐅᔨᑎᑦᓯᒍᑕᐅᒐᔭᕐᑐᖅ ᑭᖕᖒᒪᓇᕐᓂᖏᓐᓂᒃ 
ᐃᑲᔪᕈᒪᓂᕐᒥᓄᑦ ᐃᑲᔪᕐᑐᓭᑦ.

ᐃᓐᓇᓕᒃ ᑭᖕᖒᒪᑦᓯᔪᖅ ᐃᑲᔪᕋᔭᕐᑐᓂᒃ ᐃᑲᔪᕈᒪᓂᓖᑦ ᑭᖕᖒᒪᓇᕐᑐᑦ

ᐃᓐᓇᓕᒃ ᐊᑐᐃᓐᓇᐅᑎᑦᓯᓲᖅ ᐊᒥᓱᓂᒃ ᐊᑦᔨᒌᖕᖏᑐᓂᒃ ᓱᒐᓱᐊᕈᑎᑦᓴᓂᒃ ᐃᑲᔪᕐᓯᔪᓂᒃ ᐱᕈᕐᐸᓕᐊᓂᖏᓐᓂᒃ ᐃᓕᓵᑦ.

ᐊᓪᓚᓯᒪᔪᑦ ᐅᓇᓂᒋᐊᖅ ᓱᒐᓱᐊᕈᑏᑦ ᒪᓂᒪᑎᑕᐅᓕᕇᕐᑐᑦ ᐃᓚᖃᕐᓱᑎᒃ ᐅᓪᓗᖏᓐᓂᒃ ᖃᖓᓗ ᐊᑐᐃᓐᓇᐅᓲᖑᒻᒪᖔᑕ. ᐃᑲᔪᕈᑎᖃᕈᒪᒍᕕᑦ 

ᓇᓪᓕᑐᐃᓐᓇᖏᓐᓂᒃ ᑖᒃᑯᐊ ᓱᒐᓱᐊᕈᑏᑦ, ᐊᓪᓚᕕᑦᓴᖅ ᐊᓪᓚᕕᒋᓗᒍ ᐅᑎᕐᑎᓗᒍᓗ ᐃᓕᓴᕐᕕᒧᑦ. 

ᐃᓚᐅᓃᑦ ᐃᓕᓴᕐᕕᒧᑦ ᐱᒻᒪᕆᐅᔪᖅ. ᓇᑯᕐᒦᒃ ᐃᑲᔪᕐᓂᓄᑦ.

1. ᐅᓪᓛᕈᒻᒥᑕᕐᑎᓯᔩᑦ- ᐊᑐᐃᓐᓇᕈᕐᑎᓂᖅ ᓂᕿᓂᒃ ᐃᓕᓴᕐᕕᒥ ᐃᓪᓗᐊᕈᓯᕐᓅᔭᕆᐊᓕᓐᓂᒃ- ᐊᓪᓕᕇᕐᑐᓂ ᐱᖓᑦᓯᑐᓂᓗ 

ᐅᓪᓛᑯᑦ-8:00ᖑᒥ to 8:30ᖑᒧᑦ.

2. ᐃᓕᓴᕐᓇᐅᑉ ᑭᖑᓂᖓᒍᑦ ᐃᖏᕐᕋᑎᑕᐅᔪᑦ-ᐱᖓᑦᓯᑐᓂ – 3:45ᖑᒥ to 4:30ᖑᒧᑦ  (ᐃᓚᓕᒃ ᐊᑦᔨᒌᖕᖏᑐᓂᒃ ᐱᖕᖑᐊᓂᕐᓂᒃ)

3. ᐊᖏᕐᕋᐅᑎᒐᓕᕆᔩᑦ-ᐊᓪᓕᕇᒥ ᐊᓪᓕᕇᕐᑐᓂ – 3:45ᖑᒥ to 4:30ᖑᒧᑦ  (ᐃᑲᔪᕐᓗᒋᑦ ᐃᓕᓵᑦ ᐊᖏᕐᕋᐅᑎᒐᕐᒥᓂᒃ ᐱᓇᓱᑦᑎᓗᒋᑦ 

ᐱᔭᕇᒻᒣᑕᒥᓂᓪᓗ)

ᐅᕙᖓ 				    ᐃᑲᔪᕈᑎᒋᒍᒪᔭᕋ ᐅᓇ							      .  

	          (ᐊᑏᑦ)						              (ᓱᒐᓱᐊᕈᑎ)

ᐅᕗᖓ ᓯᕙᓂᐅᑎᒃᑯᑦ ᐅᖄᕕᐅᒍᓐᓇᑐᖓ 								        . 

						      (ᐅᖄᒍᑎᑉᐱᑦ ᑭᑎᑦᔪᑎᖓ)

 

		  (ᐊᑎᓕᐅᕐᕕᒃ)				    (ᐅᓪᓗᖓ) 

 

ᓲᑭᐊᖅ ᑐᓱᒋᔭᖃᕐᑐᑎᑦ ᓱᓇᒥᑭᐊᖅ ᐊᓪᓚᑕᐅᓯᒪᖃᑕᐅᖕᖏᑐᒥᒃ ᐊᓪᓚᑕᐅᓯᒪᔪᓄᑦ. ᓱᓇᒥᓪᓕᑭᐊᖅ ᐱᓂᐊᕐᓂᖃᕈᓐᓇᑐᑎᑦ? 

ᐃᓱᒪᑖᕐᓯᒪᕖᑦ ᐊᓕᐊᓇᕈᓇᕐᒥᒃ ᐃᓕᓴᕐᓇᐅᑉ ᑭᖑᓂᖓᓂ ᓱᒐᓱᐊᕈᑎᐅᒍᓐᓇᕋᔭᕐᑐᒥᒃ? ᐱᕕᑦᓴᖃᕈᓐᓇᕋᔭᕐᖀᑦ ᐃᑲᔪᕐᓂᒧᑦ ᐊᑭᓕᕐᑐᑕᐅᒍᓐᓀᓗᑎᑦ 

ᐃᓕᓭᓗᑎᑦ ᐃᓕᓵᓂᒃ ᐃᓕᓴᕐᕕᑎᓂ? ᑐᐊᕈᕕᑦ, ᐊᓪᓚᕕᒋᓗᒍ ᐊᓪᓚᕕᑦᓴᖅ ᐅᑎᕐᑎᓗᒍᓗ ᐃᓕᓴᕐᕕᒧᑦ.(ᐃᓱᒪᒋᔭᐅᒍᓐᓇᑐᑦ:ᐃᕕᒐᓕᐅᕐᓂᖅ, 

ᐅᖁᒻᒥᐊᓕᐅᕐᓂᖅ, ᐅᓂᒃᑳᑐᐊᕐᓂᖅ, ᐊᓐᓇᐅᒪᒍᑎᐅᒍᓐᓇᑐᑦ ᐱᒋᐅᕐᑕᐅᒋᐊᖃᕐᓂᖏᑦ, ᐸᑦᑕᒧᑦ ᖄᑭᕐᓂᖅ, ᐸᑦᑕᓂᖅ ᓄᓗᐊᓕᒻᒧᑦ 

ᑐᕐᖁᑎᒐᓱᐊᖃᑦᑕᓗᒍ, ᐃᒐᓂᖅ ᐱᒐᓚᖕᖑᐊᓕᐅᕐᓂᖅ, ᐊᓯᖏᓪᓗ.) 

 

ᓱᓇᐅᓂᖓ ᐃᓕᓴᕐᓇᐅᑉ ᑭᖑᓂᖓᒍᑦ ᓱᒐᓱᐊᕈᑎᐅᑉ: 

ᐅᕙᖓ					     ᒪᓂᒪᑎᒍᒪᔭᖓ						      . 

          (ᐊᑎᖓ)                                                                    (ᓱᒐᓱᐊᕈᑎ)

ᑖᓐᓇ ᓱᒐᓱᐊᕈᑎ ᒪᓂᒪᕕᒋᒍᒪᔭᕋ ᐅᕙᓂ				    ᐅᕙᓂ					     . 

					     (ᐅᓪᓗᖓ)				    (ᐃᑲᐅᕐᓂᖓ)

ᓱᒐᓱᐊᖃᑎᒋᒍᒪᔭᒃᑲ								        ᐃᓕᓵᑦ. (ᐳᒃᑭᓂᕐᓴᒥ/ᐳᕐᑐᓂᕐᓴᒥ)

		

		  (ᐊᑎᓕᐅᕐᕕᒃ)				    (ᐅᓪᓗᖓ)

ᐱᒍᓐᓇᑕᖃᕐᖀᑦ ᐊᓯᑎᓐᓄᑦ 
ᖃᐅᔨᔭᐅᑎᒍᒪᔭᕐᓂᒃ?

ᓲᑭᐊᖅ ᖄᑭᕐᓯᑎᐅᔪᑎᑦ ᐸᑦᑕᖅ ᐊᑐᕐᓱᒍ?

ᓲᑭᐊᖅ ᐃᕕᒐᓕᐅᕈᓐᓇᑐᑎᑦ?

ᓲᑭᐊᖅ ᐅᖁᒻᒥᐊᓕᐅᕈᓐᓇᑐᑎᑦ?

ᒥᖑᐊᖕᖑᐊᓗᑎᑦ ᐊᑦᔨᖁᑎᓕᐅᕐᓗᑎᓪᓗ ᐊᓪᓚᐅᑎᒧᑦ?

ᐱᒐᓚᖕᖑᐊᓂᒃ? ᓂᕿᑦᓴᔭᑦᓯᐊᖑᓂᕐᐹᓕᐅᕈᓐᓇᑐᑎᑦ?...

ᓇᓪᓕᐊᓂᑐᐃᓐᓇᓯᐊᖅ ᐱᒍᓐᓇᑕᖃᕈᕕᑦ, 
ᐃᓕᓵᑦ ᐃᓐᓇᓕᒻᒥ ᐃᑲᔪᕐᑕᐅᒍᒪᔪᑦ ᐃᓕᓐᓄᑦ.

ᐃᓐᓇᓕᒃ ᐃᓕᓴᕐᕕᒃ ᕿᓂᕐᑐᖅ ᐊᖓᔪᕐᖄᕆᔭᐅᔪᓂᒃ ᓄᓇᕐᖃᑎᒋᔭᐅᔪᓂᓪᓗ 
ᖃᐅᔨᑎᑦᓯᒍᒪᓂᓕᓐᓂᒃ ᐱᒍᓐᓇᑕᒥᓂᒃ ᐃᓕᓴᕐᓇᐅᑉ ᑭᖑᓂᖓᒍᑦ ᓱᒐᓱᐊᕐᑎᓯᒐᔭᕐᑐᓂᒃ.

ᐱᒍᒪᓂᖃᕈᕕᑦ ᐃᑲᔪᕐᓂᒥᒃ ᐃᓕᓴᕐᓇᐅᑉ ᑭᖑᓂᖓᒍᑦ ᓱᒐᓱᐊᕐᑎᓯᒐᔭᕐᓗᑎᑦ ᐃᓕᓵᑦ ᐃᓚᒋᓗᒋᑦ 
ᐊᑏ ᖃᐅᔨᒋᐊᕆᑦ ᐃᓕᓴᕐᕕᒧᑦ.

ᐊᑏ ᐃᓄᑐᐃᓐᓀᑦ ᐃᓗᕐᖁᓯᖓ ᐆᒪᑎᓚᐅᕐᓚᕗᑦ ᐃᓚᐅᓗᑕ ᐊᒻᒪᓗ ᐃᑲᔪᕐᓗᒋᑦ 
ᖃᐅᔨᒪᔭᐅᓕᐅᒥᑎᓗᒍ ᖃᐅᔨᒪᐅᓯᖓ ᕿᑐᕐᖓᑕ.

ᑕᕐᕿᑕᒫᑦ ᓇᓪᓕᐅᑎᑦᑕᑐᓂᒃ ᐱᓇᓱᐊᕐᓂᖅ
ᐱᒻᒪᕆᓪᓚᕆᐅᒻᒪᑦ ᓇᐅᓕᒫᑦ; ᐃᓕᓴᕐᕕᒃ, ᐊᖓᔪᕐᖄᕆᔭᐅᔪᑦ ᓄᓇᓕᒻᒥᐅᓗ, ᐱᓇᓱᐊᖃᑎᒌᒋᐊᖃᕐᓂᖓᑦ ᐃᓄᐃᑦ 
ᐃᓗᕐᖁᓯᖓᓂᒃ ᐱᐅᓯᑐᖃᖏᓐᓂᓗ ᑲᔪᓯᑎᑦᓯᓗᑎᒃ. ᐃᓗᕐᕈᓯᕐᒥᒃ ᐱᐅᓯᑐᖃᕐᒥᓗ ᑲᔪᓯᑎᑦᓯᓂᖅ ᐃᑲᔪᕐᓯᒪᓚᖓᔪᖅ 
ᐃᓕᓵᓂᒃ ᖃᐅᑕᒫᕐᓯᐅᑎᖏᓐᓄᑦ ᑐᑭᒧᐊᒍᑕᐅᓗᓂ. ᐱᒻᒪᕆᐅᕗᖅ ᖃᐅᔨᒪᒋᐊᖃᕐᓂᖅ ᑭᓇᐅᓂᑦᑎᓂᒃ ᓇᑭᓪᓗ 
ᐱᓯᒪᒻᒪᖔᑦᑕ ᓇᒧᖕᖓᒪᖔᑦᑕᓗ. 

ᓄᐃᑦᓯᓯᒪᔪᒍᑦ ᐃᓱᒪᑖᕆᓯᒪᔭᑦᑎᓂᒃ ᑕᕐᕿᑕᒫᑦ ᓇᓪᓕᐅᑎᑦᑕᔨᐊᖃᕐᓂᒧᑦ ᐊᑐᕐᑕᐅᒍᓐᓇᑐᓂᒃ ᐃᓕᓴᕐᕕᒥ. 
ᑕᕐᕿᑕᒫᑦ ᓇᓪᓕᐅᑎᑦᑕᔨᐊᖃᕐᓂᒥ ᑭᓯᐊᒐᖃᖃᑦᑕᕋᔭᕐᑐᒍᑦ ᓇᓪᓕᐅᑎᔨᐊᖃᕐᓂᒥᒃ ᐱᑐᑦᓯᒪᑎᓪᓗᒍ ᐃᓄᑐᐃᓐᓀᑦ 
ᐃᓗᕐᖁᓯᖓᓐᓄᑦ ᐱᐅᓯᑐᖃᖓᓄᓪᓗ. ᐊᑐᓂ ᐃᓕᓴᕐᕕᒥ ᐃᓗᕐᕈᓯᕐᒥᒃ ᓱᒐᓱᐊᕈᑎᖃᕈᓐᓇᑐᑦ ᑖᒃᑯᓂᖓ 
ᐃᓱᒪᑖᕆᔭᐅᓯᒪᔪᓂᒃ. ᓱᒐᓱᐊᕈᑎᒃ ᑐᖕᖓᕕᖃᕈᓐᓇᑐᖅ ᐃᓕᓭᔨᐅᑉ ᐃᓱᒪᑖᕆᓯᒪᔭᖓᓂᒃ, ᙯᕐᖁᔨᓂᖅ 
ᐊᖓᔪᕐᖄᕆᔭᐅᔪᓂᒃ ᐃᓕᓴᕐᕕᒥ ᐃᓪᓗᐊᕈᓯᕐᓄᑦ ᐃᑲᔪᕆᐊᕐᓗᑎᒃ ᓇᓪᓕᐅᑎᒍᑦᔭᐅᐸᑕ, ᐃᓄᒻᒪᕇᑦ ᙯᕐᖁᔭᐅᒍᓐᓇᒥᔪᑦ 
ᐃᓕᓴᕐᕕᒥ ᐃᓪᓗᐊᕈᓯᕐᓄᑦ ᐁᓗᑎᒃ ᐅᖄᒋᐊᕐᑐᓗᑎᒃ ᖃᐅᔨᒪᐅᓯᕐᒥᓂᒃ ᓇᓪᓕᐅᑎᔪᖅ ᐱᓪᓗᒍ ᐅᕝᕙᓘᓐᓃᑦ ᐃᓕᓵᑦ 
ᐳᓛᕆᐊᕈᓐᓇᒥᔪᑦ ᐱᓇᓱᐊᕐᕕᐅᔪᓄᑦ ᓄᓇᓕᒻᒥ ᐱᑕᖃᕐᑎᓯᒍᓐᓇᕋᔭᕐᒪᑕ ᖃᐅᔨᒪᒐᑦᓴᒋᐊᓪᓚᓂᒃ. ᓱᒐᓱᐊᕈᑏᑦ 
ᐃᓚᖃᕈᓐᓇᒥᔪᑦ ᑕᑯᒥᓇᕐᑐᓕᐊᒍᓯᒪᔪᓂᒃ, ᐅᓂᒃᑳᑐᐊᕐᓂᒥᒃ, ᐊᓪᓚᓂᕐᒥᒃ ᑎᓕᔭᐅᓯᒪᐅᑎᒥᓂᒃ, ᐊᑭᓐᓇᒥᐅᑕᓂᒃ 
ᓄᐃᑕᑎᑦᓯᓗᑎᒃ. ᐃᓱᒪᑖᕆᔭᐅᒍᓐᓇᑐᑦ ᐃᓱᖃᖕᖏᑐᑦ.

ᑕᕐᕿᖓ ᑌᒎᓯᖓ
ᓯᑉᑎᒻᐱᕆ ᓱᓱᒋᓗᒍ ᐅᖃᐅᓯᖅ, ᐃᓗᕐᕈᓯᖅ, ᐱᐅᓯᑐᙯᑦ ᐊᒻᒪᓗ ᑭᓇᐅᓃᑦ

ᐆᑦᑐᒻᐱᕆ ᐃᓄᐃᑦ ᓂᕿᖏᑦ ᓴᓇᕐᕈᑎᖏᓪᓗ

ᓅᕕᒻᐱᕆ ᓴᓇᔨᖃᕐᓂᖅ ᓴᐅᓂᖃᕐᓂᕐᓗ

ᑏᓯᒻᐱᕆ ᐃᓄᑐᐃᓐᓀᑦ ᐃᖕᖏᕈᓯᖏᑦ

ᔭᓄᐊᕆ ᐅᓂᒃᑲᐅᓰᑦ ᐅᓂᒃᑳᑐᐊᕐᓂᓗ

ᕕᕗᐊᕆ ᐃᓄᐃᑦ ᐱᖕᖑᐊᕈᓯᖏᑦ

ᒫᑦᔨ ᐃᓄᐃᑦ ᐊᓐᓇᐅᒪᒐᓱᐊᕐᕕᖏᑦ (ᐅᖂᑕᖏᑦ)

ᐁᕆᓕ ᐃᓄᑐᐃᓐᓀᑦ ᐊᓐᓄᕌᖏᑦ

ᒣ ᐃᓄᑐᐃᓐᓀᑦ ᑐᕐᓱᕋᐅᓯᖏᑦ

***ᐃᓚᐅᑎᑦᓯᖏᑦᑐᒍᑦ ᐊᐅᒡᒍᓯᒥᒃ ᔫᓂᒥᓪᓗ. ᐊᐅᒡᒍᓯ ᐃᓕᓴᕐᕕᐅᑉ ᐅᒃᑯᐃᕆᐊᖕᖓᕕᒋᒻᒪᐅᒃ ᐊᒻᒪᓗ 
ᐱᓇᓱᐊᕈᓯᖃᕐᓱᓂ ᒪᕐᕈᐃᓈᓐᓂᒃ. ᔫᓂᒥ ᐃᓕᓴᐅᑎᒥᓂᒃ ᐊᓂᒍᐃᒻᒪᖓᑕ ᖃᐅᔨᒐᓱᐊᕐᓇᐅᒪᑦ ᐊᒻᒪᓗ 
ᐃᓪᓗᐊᕈᓯᑦᓴᖃᕋᔭᕋᓂ ᐱᓇᓱᐊᕐᕕᐅᒍᓐᓇᕋᔭᕐᑐᒥᒃ ᑕᕐᕿᑕᒫᑦ ᓇᓪᓕᐅᑎᔨᐊᖃᕐᓂᕐᒧᑦ ᐱᓇᓱᐊᕐᑕᐅᒐᔭᕐᑐᒥᒃ.

ᓇᓪᓕᐅᑎᑦᑕᕋᔭᕐᑐᑦ ᐊᑕᑎᑕᕗᑦ ᐱᒋᐊᕐᕕᓕᐅᑎᑐᐃᓐᓀᑦ ᖃᐅᔨᔭᐅᑎᑦᓯᒍᑎᐅᑦᓱᑎᒃ ᑕᕐᕿᑕᒫᑦ 
ᓇᓪᓕᐅᑎᖃᑦᑕᓂᐊᕐᑐᓂᒃ ᑐᖕᖓᕕᐅᓚᖓᓗᑎᒃ ᐃᓕᓴᕐᕕᒥ. ᑖᒃᑯᐊ ᐆᑦᑐᕋᐅᑏᑦ ᓇᓪᓕᐅᑎᑦᑕᑐᓄᑦ 
ᐊᑐᕐᑕᐅᒍᓐᓇᑐᓄᑦ ᐊᓯᑦᔨᒋᐊᖃᕐᐸᑕᓗ ᐊᓯᑦᔨᕈᓐᓇᓱᑎᒃ.

ᐆᑦᑐᕋᐅᑏᑦ ᑕᕐᕿᑕᒫᑦ ᓇᓪᓕᐅᑎᑦᑕᕋᔭᕐᑐᓄᑦ:

ᑖᒃᑯᓇᓂ ᒪᑉᐱᒐᕐᓂ ᐊᑕᑎᑦᓯᔪᒍᑦ ᐃᓚᖏᓐᓂᒃ ᐆᑦᑐᕋᐅᑎᐅᒍᓐᓇᑐᓂᒃ ᑕᕐᕿᑕᒫᑦ ᓇᓪᓕᐅᑎᒍᑦᔭᐅᖃᑦᑕᓂᐊᕐᓗᑎᒃ 
ᓇᓪᓕᐅᓂᕐᓯᐅᓂᐅᕈᑎᐅᔪᖅ ᖃᐅᔨᒪᔭᐅᒋᐊᓕᓐᓂᒃ ᐃᓕᓴᕐᕕᒥ ᐃᓪᓗᐊᕈᓯᕐᓂ ᐱᒋᐊᕈᑎᐅᒍᓐᓇᑐᓂᒃ ᑐᖕᖓᕕᐅᓗᑎᒃ. 
ᐱᕕᓕᒫᖓᓄᑦ ᖃᐅᔨᒪᒍᑎᑦᓭᑦ ᐊᑐᐃᓐᓇᐅᒐᓱᐊᕐᑐᑦ ᑐᖕᖓᕕᐅᔪᓂᒃ. 

ᐳᐃᒍᕐᑌᓕᒋᑦ ᑕᕝᕙᓂ ᙯᖁᔨᒍᓐᓇᕋᑦᑕ ᐊᖓᔪᕐᖄᕆᔭᐅᔪᓂᒃ ᓄᓇᒥᐅᓂᓪᓗ ᐃᑲᔪᖁᓗᒋᑦ ᐃᓕᓭᑎᓪᓗᑕ, 
ᑐᑭᓯᔭᐅᑎᓗᒍ ᐱᓇᓱᐊᕐᓗᒍᓗ ᓇᓪᓕᐅᑎᐅᔪᖅ ᐊᑐᕐᑕᐅᔪᖅ ᑕᕐᕿᒥ. ᖃᐅᔨᒪᒍᑎᑦᓭᑦ ᑖᒃᑯᓄᖓᓕᒫᖅ ᑐᖕᖓᕕᐅᔪᓄᑦ 
ᐱᔭᐅᒍᓐᓇᑐᑦ ᐃᓗᕐᕈᓯᕐᒥᒃ ᐃᓕᓭᔨᓂᑦ, ᐃᓕᓴᐅᑎᑦᓴᓕᐅᕐᑎᓂᑦ, ᐃᓄᑐᐃᓐᓇᓂᑦ ᐃᓕᓭᔨᓂᑦ, ᖃᕆᑕᐅᔭᒥᑦ, 
ᓄᓇᓕᒻᒥ ᑕᑯᔭᒐᖃᕐᕕᒃ ᐱᑕᖃᖕᖏᓂᐅᔭᑦᔭᖏᒻᒥᔪᖅ, ᐊᖓᔪᕐᖄᕆᔭᐅᔪᓂᑦ ᓄᓇᓕᒻᒦᑐᓂᓪᓗ. ᐊᑐᕐᓗᒋᑦ ᐊᑕᑎᑕᐅᔪᑦ 
ᖃᐅᔨᒪᒍᑎᑦᓭᑦ ᐱᒋᐊᕐᕕᓕᕈᑕᐅᒍᓐᓇᑐᑦ.

ᐃᓄᑐᐃᓐᓀᑦ ᐊᓐᓄᕌᖏᑦ
ᐃᓄᐃᑦ ᐃᓅᕕᖃᕐᓯᒪᔪᑦ ᐱᔭᕆᐊᑭᑦᔭᖏᑦᑐᒥ ᐊᒻᒪᓗ ᐃᑦᔨᓕᕐᑐᐊᓘᕐᓱᓂᓗ. ᐊᓐᓄᕌᓕᐅᕆᐊᖃᕐᐸᑐᕕᓃᑦ ᐊᑐᕐᓱᑎᒃ 
ᐊᑐᕈᓐᓇᑕᒥᓂᒃ.

ᐊᕐᕌᒍᓂ ᐊᓂᒍᕐᑐᓂ, ᐃᓘᓐᓇᑎᒃ ᐃᓄᑐᐃᓐᓀᑦ ᐊᓐᓄᕌᖃᕐᐸᓚᐅᕐᑐᑦ ᐆᒪᔫᑉ ᐊᒥᖏᓐᓂᒃ, ᒥᕐᖁᓕᓐᓂᑦ, ᕿᓯᓐᓂᒃ 
ᐊᓪᓛᑦ ᑎᒻᒥᐊᑦ ᒥᕐᕐᑯᖏᓐᓂᒃ. ᐃᕙᓗᑦᓴᔭᖃᕐᓯᒪᖕᖏᒪᑦ ᐊᑐᕐᐸᑐᕕᓃᑦ ᐃᕙᓗᓐᓂᒃ (ᑐᑦᑑᑉ ᓄᑭᖏᓐᓂᒃ) ᐊᑐᕐᓱᑎᒃ. 
ᐃᕙᓗᐃᑦ ᐱᐅᔪᐊᓘᖃᑦᑕᓯᒪᒻᒥᔪᑦ ᖃᐅᓯᓕᕆᐊᖃᖕᖏᑐᓄᑦ ᐊᓐᓄᕌᓄᑦ. 

ᐅᒪᔪᐃᑦ ᐃᓇᓗᖏᑦ ᐃᕐᒥᑕᐅᕙᑦᓱᑎᒃ, ᓴᓗᒻᒪᓱᒋᑦ, ᐸᓂᕐᑎᓱᒋᓪᓗ ᐊᓱᐃᓛ ᐃᕙᓗᒋᓯᑦᓱᒋᑦ ᐊᓐᓄᕌᓄᑦ. 

ᐊᕐᓀᑦ ᑲᒪᒋᐊᖃᕐᐸᓚᐅᕐᑐᑦ ᐊᓐᓄᕌᖃᕐᑎᓯᓂᕐᒥᒃ ᐃᓚᒥᓐᓂᒃ ᐊᒻᒪᓗ ᐊᓪᓛᑦ ᑎᓕᔭᐅᕙᑦᓱᑎᒃ ᐊᓯᒥᓂᒃ 
ᐃᑲᔪᖁᔭᐅᑦᓱᑎᒃ ᐃᑲᔪᕐᑕᐅᒋᐊᖃᕐᑐᖃᑐᐊᕐᒪᑦ.

ᒥᕐᓱᓯᑎᐅᓂᖅ ᑐᑭᖃᕐᑎᑕᐅᓯᒪᔪᖅ ᐱᒻᒪᕆᐅᓂᕐᐹᒥᒃ ᐱᒍᓐᓇᑕᖃᕆᐊᓕᒃ ᐱᓕᐊᕆᒋᐊᓕᒻᒥᒃ ᐊᖑᑎᑖᕐᓂᐊᕈᓂ.

•	ᐊᑎᒋᒃ

•	ᑲᒦᒃ (ᑮᓕᕐᑕᐅᖃᑦᑕᓯᒪᔪᑦ ᕿᑐᒪᕐᓴᑕᐅᓱᑎᒃ/ᑕᓯᑎᕐᑕᐅᓱᑎᒃ ᐊᑐᕐᓱᑎᒃ ᓴᐅᓂᕐᓂᒃ ᑭᓕᐅᑕᕐᓂᓗ)

•	ᐊᑎᒌᑦ- ᖁᓕᑦᑕᖅ ᑐᒃᑐᔭ, ᓇᑦᓯᔭ ᐊᑎᒋᒃ, ᒥᕐᖁᖏᑦ ᓯᓚᑖᓃᖔᕐᑎᓗᒋᑦ

•	ᐊᑎᒋ- ᐅᓕᑲᑦᑕᖅ ᐃᓗᑉᐱᐊᖑᑦᓱᓂ ᐊᑐᕐᑕᐅᓲᖅ ᐊᑎᒋᐅᑉ ᐃᓗᐊᒍᑦ

•	ᖃᕐᓖᒃ- ᑐᑦᑐᔮᒃ- ᐃᓗᑉᐱᐊᖃᒐᔪᑦᑐᑦ

•	ᓇᓭᑦ

•	ᐹᓗᐃᑦ

ᑖᓐᓇ ᓇᓪᓕᐅᑎᑦᑕᕕᐅᓂᖅ ᐱᓇᓱᐊᕐᑕᐅᓂᖓᓂ, ᐊᓐᓄᕌᑦ ᐊᑦᔨᒌᖕᖏᑐᑦ ᓄᐃᑕᑎᑕᐅᒍᓐᓇᑐᑦ ᐃᓕᓴᕐᕕᒥ. 
ᐃᓄᒻᒪᕇᑦ ᐊᖓᔪᕐᖄᕆᔭᐅᔪᑦ ᓄᓇᓕᒻᒥᐅᓗ ᐃᓕᓴᕐᕕᓕᐊᕈᓐᓇᑐᑦ ᐅᕝᕙᓘᓐᓃᑦ ᐊᑐᓂ ᐃᓪᓗᐊᕈᓯᕐᓄᑦ ᐁᑲᑦᑕᓗᑎᒃ 
ᐅᖄᕕᖃᕆᐊᕐᑐᓗᑎᒃ ᐅᖄᕕᒋᓗᒋᑦ ᐊᑦᔨᒌᖕᖏᑐᓂᒃ. ᓄᐃᑕᑎᑕᐅᔪᑦ ᑕᑯᒐᓱᐊᕐᑕᐅᒍᓐᓇᑐᑦ ᑌᑦᓱᒪᓂᒥᑦ ᐅᓪᓗᒥᒧᑦ 
ᐃᓱᒪᒋᓗᒋᑦ. ᐅᖄᓗᒋᑦ ᐊᓯᑦᔨᕈᑎᐅᓯᒪᓕᕐᑐᑦ ᓱᒧᓪᓗ ᓄᐃᓐᓂᒪᖔᑕ.

ᐅᑦᑐᕋᐅᑏᑦ ᐃᓄᐃᑦ ᐊᓐᓄᕌᖏᑦᑕ ᐃᓚᖏᑦ:

ᐃᓄᑐᐃᓐᓀᑦ ᐃᖕᖏᓗᑦᑖᕈᓯᖏᑦ
ᐊᑐᕐᑕᐅᖃᑦᑕᓯᒪᔪᑦ ᐅᑭᐅᕆᑦᑐᓄᑦ ᐅᑭᐅᑭᑦᑐᓄᓪᓗ. ᐃᖕᖏᓗᑦᑖᕈᓰᑦ ᐊᑐᕐᑕᐅᖃᑦᑕᓯᒪᔪᑦ ᐊᓂᕐᕋᒥ 
ᐊᓕᐊᖕᖑᐊᕈᑎᐅᑦᓱᑎᒃ, ᐊᒥᓱᐃᒍᑦᓱᑎᒃ ᐃᖕᖏᓗᑦᑖᑐᑦ ᐃᓚᒌᓪᓗ ᑲᑎᔪᑦ. ᐃᓚᖏᑦ ᐃᖕᖏᓗᑦᑖᕈᓰᑦ 
ᐊᓪᓚᑕᐅᓯᒪᔪᑦ ᐃᓕᓭᒍᑎᑦᓴᓕᐊᒍᓯᒪᑦᓱᑎᒃ, ᐊᓯᖏᑦ ᑐᑭᓯᒪᒍᑎᑦᓴᑕᓖᑦ ᓱᔪᖃᕐᓯᒪᔪᕐᑕᖃᕐᓂᖓᓂᒃ ᐊᓯᖏᓪᓗ 
ᐃᖕᖏᓗᑦᑖᑕᐅᖃᑦᑕᓯᒪᒻᒥᔪᑦ ᐊᓕᐊᖕᖑᐊᕈᑎᑐᐃᓐᓇᐅᓱᑎᒃ.

 

•	ᑕᕐᕿᖓᓄᑦ ᑏᓯᒻᐱᕆᐅᑉ ᐃᓕᖓᔪᖅ ᓇᓪᓕᐅᑎᔪᖅ ᐃᖕᖏᓗᑦᑖᕈᓯᕐᓅᓕᖓᓐᓂᐸᑦ ᐃᒻᒪᖄ ᐃᓕᓵᑦ 
ᑕᑯᓐᓇᐅᔮᕐᑕᐅᓕᕈᑎᒃ ᐃᖕᖏᓗᑦᑖᕈᓐᓇᕋᔭᕐᑐᕐᑦ ᖁᕕᐊᓱᕝᕕᐅᑉ ᐅᓪᓗᖏᓐᓂ.

•	ᐊᖓᔪᕐᖄᕆᔭᐅᔪᑦ ᑲᑎᑦᑕᓲᑦ ᑲᑎᑎᑕᐅᓗᑎᒃ ᐃᖕᖏᖑᐊᖃᑦᑕᓚᖓᑎᓪᓗᒋᑦ ᐊᑦᔨᒌᖕᖏᑐᓂᒃ 
ᐃᖕᖏᓗᑦᑖᕈᓯᕐᓂᒃ ᐊᑐᕐᓗᑎᒃ ᑕᑯᓐᓇᐅᔮᕐᑕᐅᓗᑎᒃ.

•	ᐊᖓᔪᕐᖄᕆᔭᐅᔪᑦ/ ᐃᓕᓵᑦ/ ᐃᓕᓭᔩᑦ ᐃᖕᖏᓗᑦᑖᖃᑎᒌᒍᓐᓇᑐᑦ.

ᐃᓚᖏᑦ ᒪᑉᐱᒉᑦ ᐊᑦᔨᖑᐊᕐᑕᓖᑦ ᐃᓄᐃᑦ ᐊᓐᓄᕌᖏᓐᓂᒃ ᓄᐃᑕᑎᑦᓯᔪᓂᒃ ᐊᑕᑎᑕᐅᔪᑦ. ᐃᕐᖃᐅᒪᒋᑦ, ᑕᒪᓐᓇ 
ᐱᒋᐊᕐᕕᓕᐅᑎᑐᐃᓐᓇᐅᒪᑦ. ᐱᑕᓕᒃ ᖃᐅᔨᒪᔭᐅᒋᐊᓕᓐᓂᒃ ᐊᑦᔨᖑᐊᓂᓪᓗ ᐊᒥᓱᐊᓗᓐᓂᒃ ᑕᒪᑦᓱᒧᖕᖓᐅᓕᖓᔪᓂᒃ.

ᐃᓱᒪᑖᕈᑎᑦᓭᑦ ᖃᓄᖅ ᐃᖕᖏᓗᑦᑖᕈᓰᑦ ᐊᑐᕐᑕᐅᓲᒍᒻᒪᖔᑕ ᐃᓕᖓᑎᓪᓗᒋᑦ ᑕᕐᕿᑕᒫᑦ ᓇᓪᓕᐅᑎᑦᑕᑐᓂᒃ ᐱᓇᓱᐊᕐᓂᒧᑦ:

ᑖᒃᑯᓇᓂ ᒪᑉᐱᒐᕐᓂ ᐃᓄᑐᐃᓐᓀᑦ ᐃᖕᖏᓗᑦᑖᕈᓯᖏᑦ ᐊᑕᑎᑕᐅᔪᑦ ᐅᑦᑐᕋᐅᑏᑦ.

Examples of Inuit Games

ᐅᑦᑐᕋᐅᑏᑦ ᐃᓄᐃᑦ ᐱᖕᖑᐊᕈᓯᖏᓐᓂᒃ:

ᐅᑦᑐᕋᐅᑏᑦ ᐃᓄᐃᑦ ᐱᖕᖑᐊᕈᓯᖏᓐᓂᒃ:

1 Foot High Kick

(source: flickr.com) (source: nunatsiaqonline.ca)

Alaskan High Kick

(source: pbs.org)

2 Foot High Kick

(source: sites.lksdonline.org)

Head Pull

(source: static.kativik.qc.ca)

One Hand Reach

(source: nnsl.com)

(source: inuitcontact.ca)

ᑕᑯᒥᓇᕐᑐᓕᐅᕐᓂᒧᑦ ᐃᓱᒪᒋᔭᐅᒍᓐᓇᑐᑦ:

ᐃᓄᑐᐃᓐᓀᑦ ᐊᓐᓇᐅᒪᕕᑐᖃᖏᑦ:

(source: avataq.qc) (source : lesleyofthenorth.blogspot.com)

(source: johanna.wandel.ca) (source: crystalinks.com)

ᑐᕐᓱᕋᐅᓰᑦ
ᐃᓄᑦᑎᑐᑦ ᐅᖃᐅᓯᖅ ᐊᑐᕐᓱᒍ ᑐᕐᓱᕋᐅᓰᑦ ᓚᔪᖅ ᑐᑭᓖᒃ ᐃᓚᒌᓐᓂᒥᒃ. ᐅᑦᑑᑎᒋᓗᒍ ᐊᖓᒃ ᐊᓈᓇᑉᐱᑦ ᐊᓂᒋᑉᐸᐅᒃ 
ᐊᒻᒪᓗ ᐊᒃᑲᖅ ᐊᑖᑕᑉᐱᑦ ᐊᖓᔪᒋᑉᐸᐅᒃ ᓄᑲᕆᑉᐸᐅᓗᓐᓃᑦ,  ᐊᔭ ᐊᓈᓇᑉᐱᑦ ᐊᖓᔪᒋᑉᐸᒍ ᓄᑲᕆᑉᐸᐅᓗᓐᓃᑦ 
ᐃᓚᒋᑉ ᐊᑦᓴᒃ ᐊᑖᑕᑉᐱᑦ ᓇᔭᒋᑉᐸᐅᒃ, ᓇᔭ ᐊᓯᖏᓪᓗ. ᐃᓚᒌᓐᓂᑯᑦ ᐱᑐᑦᓯᒪᐅᑎᓂᕗᑦ ᐱᒻᒪᕆᓪᓚᕆᐊᓘᒻᒪᑦ 
ᐃᓚᒋᔭᐅᑦᓱᓂ ᐃᓗᕐᖁᓯᑦᑎᓄᑦ ᑭᓯᐊᓂ ᐊᓯᐅᔨᕙᓪᓕᐊᓕᕐᑕᕗᑦ. ᐊᓯᐅᔨᒍᒪᖕᖏᑯᑦᑎᒍ ᐊᑐᕆᐊᓕᕗᑦ.

ᑐᕐᓱᕋᐅᓰᑦ ᐅᖃᐅᓯᕐᑕᖏᑦ: ᐊᑖᑕᑦᓯᐊᖅ

			   ᐊᑕᑕ

			   ᐃᕐᖑᑕᖅ

			   ᐊᒃᑲᖅ	

			   ᖃᖏᐊᖅ

			   ᐊᖕᖓᖅ

			   ᐊᑦᓴᒃ

			   ᐊᓂᑦᓴᖅ ((ᑐᕈᓯᖅ ᐸᓂᒧᑦ ᐊᓂᑦᓴᕆᔭᐅᓲᖅ)

			   ᖃᑕᖕᖑᑎ = (ᐸᓂᐅᖃᑎᒌᒃ ᑐᕈᓯᐅᖃᑎᒌᓪᓗ ᖃᑕᖕᖑᑎᒌᓲᒃ)

			   ᐊᓈᓇᑦᓯᐊᖅ

			   ᐊᓈᓇ

			   ᓄᐊᕋᓗᐊᖅ

			   ᐊᔭᒃ

			   ᐊᒥᓱᒋᐊᓪᓓᓗ…

ᐆᑦᑐᕋᐅᑏᑦ ᓱᒐᓱᐊᕈᑎᒋᒍᓐᓇᑕᑎᓐᓄᑦ:

•	ᐱᓇᓱᐊᕐᓗᑎᒃ ᐃᓚᒌᑦ ᐊᓪᓚᓯᒪᐅᑎᒃᓴᖏᓐᓂᒃ: ᖃᐅᔨᓴᕐᓗᑎᒃ ᐃᓚᒋᐊᓪᓚᒥᓂᒃ ᐃᓚᖃᕐᓗᑎᒃ 
ᐊᖓᔪᕐᖄᕆᔭᐅᔪᓂᒃ.

•	ᐊᓪᓚᑎᓗᒋᑦ ᓇᒻᒥᓂᖅ ᐃᓚᖏᓐᓂᒃ.

•	ᐊᑦᔨᖑᐊᖁᑎᒡᒋᓗᑎᒃ ᐃᓕᓴᕐᕕᒧᑦ ᐅᖄᓗᑎᓪᓗ ᐃᓚᒥᑕ ᑭᓇᐅᓂᖏᓐᓂᒃ ᓱᒐᓱᐊᕐᑎᐅᓂᖏᓐᓂᓗ.

•	ᐊᓈᓇᐅᖕᖑᐊᓴᕐᓗᑎᒃ ᐊᑖᑕᐅᖕᖑᐊᓴᕐᓗᑎᓪᓗ ᐱᖕᖑᐊᓗᑎᒃ ᑐᕐᓱᕋᐅᓯᕐᓂᒃ ᐊᑐᕐᓗᑎᒃ ᐊᑦᔨᒌᖕᖏᑐᓂᒃ.

ᓴᓇᔨ - Maker
ᓄᑕᕋᖅ ᐃᓅᓕᕐᒪᑦ, ᐊᑕᐅᓯᖅ ᐊᕐᓇᓕᐊᕐᑖᓲᖅ (ᓴᓇᔨ) ᐊᓱᐃᓛ ᓄᑕᕋᖅ ᐊᖑᓯᐊᕆᔭᐅᓕᕐᖁᖅ (ᑐᕈᓯᖅ) 
ᐊᕐᓇᓕᐊᕆᔭᐅᑎᓪᓗᒍ (ᐸᓂᒃ). 

ᓴᓇᔨ ᐊᓐᓄᕌᕆᓲᖅ ᐃᓅᓕᕋᑖᒥᒃ ᐅᖄᕕᒋᑦᓱᒍᓗ, ᐅᖃᐅᑦᔪᓱᒍ ᓴᓇᔨᐅᓂᕐᒥᓄᑦ ᓱᓇᓂᒃ ᓂᕆᐅᕝᕕᖃᓚᖓᒻᒪᖔᕐᒥ 
ᐊᖑᓯᐊᒥᓂᒃ ᐊᕐᓇᓕᐊᒥᓂᓪᓘᓃᑦ ᐱᕈᕐᓂᐊᒪᖔᑦ ᒪᙯᑎᐅᓗᓂ, ᒥᕐᓱᑎᐅᓗᓂᓘᓐᓃᑦ ᐊᓯᖏᓐᓂᓗ. 

ᐱᒋᐅᑐᐊᕐᒪᑕ ᐊᖑᓯᐊᖏᑦ ᐊᕐᓇᓕᐊᖏᓪᓗ, ᐃᓘᓐᓇᑎᒃ ᐱᒋᐅᕐᑕᖏᑦ ᐁᑦᑑᑎᐅᓲᑦ ‘’ᓴᓇᔨᖓᓄᑦ.

ᓴᐅᓂᖅ - Namesake
ᓄᑕᕋᖅ ᐃᓅᓕᕐᒪᑦ ᓴᐅᓂᕐᑖᑎᑕᐅᒍᓐᓇᑐᖅ. ᑕᒪᓐᓇ ᐱᐅᓯᑐᖃᕆᔭᐅᒻᒥᔪᖅ ᐅᐱᒍᓱᒍᓯᐅᑦᓱᓂ.

ᓄᑕᕋᖅ ᐊᑦᓯᑕᐅᒍᓐᓇᑐᖅ ᑭᓇᒥᑭᐊᖅ ᓲᓱᒋᔭᐅᔪᒥᒃ ᓄᓇᓕᒻᒥ ᐃᓚᖓᓂᓪᓘᓃᑦ. ᑕᒪᓐᓇ ᐱᐅᓯᑐᖃᖅ 
ᐊᑐᕐᑕᐅᓲᑐᖃᕐᕈᐊᕌᓗᒃ.

ᐆᑦᑐᕋᐅᑏᑦ ᓱᒐᓱᐊᕈᑕᐅᒍᓐᓇᑐᓄᑦ:

•	ᐃᓕᓵᑦ ᐱᓕᐅᕐᑎᓗᒋᑦ ᓴᓇᔨᖓᓅᕐᑐᓴᒥᒃ (ᒥᕐᓱᓗᑎᒃ, ᐱᖁᓯᐅᕐᓗᑎᒃ, ᒥᖑᐊᖕᖑᐊᓗᑎᒃ, ᐊᓯᖏᓐᓂᓗ.)

•	ᐃᓕᓵᑦ ᓇᑦᓴᓯᖁᓗᒋᑦ ᐊᑦᔨᖑᐊᖓᓂ ᓴᓇᔨᖓᑕ, ᓴᐅᓂᖓᑕ, ᑕᑯᔭᐅᑎᓂᐊᕐᑕᒥᓂᒃ ᐃᓕᓴᖃᑎᒥᓄᑦ. 

ᐃᓄᐃᑦ ᓂᕿᖏᑦ – Country food
ᓂᕿᑐᐃᓐᓀᑦ ᖃᐅᔨᒪᒍᑎᑦᓴᐅᒥᔪᑦ ᐊᑦᔨᒌᖕᖏᓂᑦᑎᓂᒃ. ᓂᖀᑦ ᓂᕆᕙᑦᑕᕗᑦ ᐊᑐᕐᓂᖃᑦᓯᐊᑐᐊᓗᐃᑦ ᑎᒥᑦᑎᓄᑦ. 
ᐃᒐᓲᖑᒻᒥᔪᒍᑦ/ ᓂᕆᕙᑦᓱᑕᓗ ᖃᓄᑐᐃᓐᓇᖅ ᓂᕿᑦᓯᐊᑑᒪᑦᓱᑕ: ᐆᔪᓂᒃ, ᖁᐊᕐᓂᒃ, ᐅᕐᓱᒧᑦ ᐃᒐᓯᒪᔪᓂᒃ 
ᒥᑭᒐᕐᓂᓘᓐᓃᑦ.	

ᓂᕿᑐᐃᓐᓀᑦ:

•	ᑐᒃᑐᕕᓂᖅ 
ᓂᒃᑯᓕᐊᕆᒍᓐᓇᑌᑦ, ᐅᕐᓱᒧᑦ ᐃᒐᒍᓐᓇᑌᑦ, ᐆᔪᓕᐊᕆᓗᒍ, ᒥᑭᒐᕐᑐᓗᒍᓘᓐᓃᑦ ᖁᐊᕐᑐᓗᒍᓘᓐᓃᑦ.

•	ᐃᖃᓗᒃ (ᐃᖃᓗᑉᐱᒃ, ᐃᓯᐅᕋᓕᑦᑖᖅ, ᐋᓈᒃᑭᒃ, ᐊᓯᖏᓪᓗ) ᐃᖃᓗᐃᑦ 
ᐸᓂᕐᑎᒍᓐᓇᑌᑦ ᓂᕿᖓ (ᐱᑦᓯᓕᓗᒍ), ᐆᔪᓕᐊᕆᓗᒍ, ᐅᕐᓱᒧᑦ ᐃᒐᓗᒍ, ᒥᑭᒐᕐᑐᓗᒍ ᖁᐊᕐᑐᓗᒍᓘᓐᓃᑦ.

•	ᐊᕿᒃᒋᕕᓂᖅ ᐊᕿᒡᒋᖅ 
ᐆᔪᕐᑐᕈᓐᓇᑌᑦ, ᐅᕐᓱᒧᑦ ᐃᒐᓗᒍ ᒥᑭᒐᕐᑐᓗᒍᓘᓐᓃᑦ.

•	ᐁᕕᕕᓂᖅ ᓂᕿᖓ ᐅᔪᓕᐊᕆᒍᓐᓇᑌᑦ ᐃᒍᓇᓕᐊᕆᒍᓐᓇᑌᑦ ᐅᕐᓱᖓ ᓂᕿᖓᓗ ᕿᓯᖓᓗ ᐊᑕᖏᓐᓇᑎᓪᓗᒍ.

•	ᓇᑦᓯᕕᓂᖅᒡᐆᔪᓕᐊᕆᒍᓐᓇᑌᑦ, ᐅᕐᓱᒧᑦ ᐃᒐᒍᓐᓇᑌᑦ, ᓂᒃᑯᓕᐊᕆᒍᓐᓇᑌᑦ ᒥᑭᒐᕐᑐᕈᓐᓇᑌᑦ, ᖁᐊᕐᑐᕈᓐᓇᑌᑦ.

•	ᓂᕐᓕᕕᓂᖅ= ᐆᔪᓕᐊᕆᒍᓐᓇᑌᑦ, ᑭᐊᑦᓴᐅᑎᐅᑉ ᐃᓗᐊᓂ ᐃᒐᒍᓐᓇᑌᑦ.

•	ᒪᑦᑕᖅ= ᖁᐊᕐᑐᕈᓐᓇᑌᑦ, ᒥᑭᒐᕐᑐᕈᓐᓇᑌᑦ, ᐆᔪᕐᑐᕈᓐᓇᑌᑦ, ᐅᕐᓱᒧᑦ ᐃᒐᒍᓐᓇᑌᑦ, ᒪᑦᑕᐅᑎᓕᐅᕈᓐᓇᑐᑎᑦ, 
ᐅᕐᓱᖓᓂ ᒥᓯᕐᕿᓰᒍᓐᓇᑐᑎᑦ, ᓂᕿᖓ ᓂᒃᑯᓕᓗᒍ.

ᐃᓄᑐᐃᓐᓀᑦ ᐱᐅᒃᑯᑎᖏᑦ - Traditional tools
ᐃᓄᐃᑦ ᐱᐅᒃᑯᑎᖏᑦ ᐊᒥᓲᕗᑦ ᐊᑦᔨᒋᔭᐅᑦᔭᒐᑎᓪᓗ ᓯᓚᕐᔪᐊᒥᐅᒍᖃᑎᑦᑎᓄᑦ. ᐱᐅᓯᑦᑎᓂᒃ ᓄᐃᑕᑎᑦᓯᓲᒍᒻᒥᔪᑦ.  
ᑲᔪᓯᑎᒋᐊᓕᕗᑦ ᓄᐃᑕᑏᓐᓇᓗᒋᑦ ᐊᓯᐅᔨᑐᐃᓐᓇᓂᐊᖕᖏᓇᑦᑕ.

ᐃᓄᑐᐃᓐᓀᑦ ᐱᐅᒃᑯᑎᖏᑦ:

ᕿᒥᕐᕈᒋᐊᕐᑐᓇᖅ
ᐃᓱᒪᑦᓯᐊᓚᕆᐊᓗᒃ ᐊᖓᔪᕐᖄᕆᔭᐅᔪᑦ ᐁᕕᖃᕐᑎᓗᒋᑦ, ᓄᓇᓕᒻᒥᐅᑦ ᐊᒻᒪᓗ ᐃᓕᓴᕐᕕᒃ ᐊᑐᕐᓱᒋᑦ 
ᕿᒥᕐᕈᒋᐊᕐᑐᑕᐅᒍᓐᓇᓯᓲᑦ.

ᓱᓕᔪᖅ ᐊᖓᔪᕐᖄᕆᔭᐅᔪᑦ ᙯᖁᔭᐅᒡᒐᔪᓲᒍᒐᓗᐊᑦ ᐃᓕᓴᕐᕕᒧᑦ ᒐᓗᐊᕐᑎᓗᒍ ᐊᒥᓲᓂᕐᓭᑦ ᙯᖁᔨᓃᑦ ᐱᑦᔪᑎᖃᓲᑦ 
ᐊᖓᔪᕐᖄᕆᔭᐅᔪᑦ ᑲᑎᔭᐅᒋᐊᖃᓕᑐᐊᕐᒪᑕᕙᓪᓗᖅ ᐃᓕᓴᕐᕕᒥ, ᐃᓕᓵᑉ ᐃᓕᓴᕐᓂᖓᓂᒃ ᑐᓴᕐᑎᑕᐅᓂᖅ ᐃᓕᓭᔨᒧᑦ, 
ᓱᔪᖃᑦᓴᓂᕐᐸᓗ ᓗᐊᖕᖑᐊᖅ. ᐊᖓᔪᕐᖄᕆᔭᐅᔪᑦ ᐃᓕᓴᕐᕕᒨᕋᒥᒃ ᐊᓕᐊᓇᕐᑐᒥᒃ ᐱᑦᔪᑎᖃᓪᓗᑐᓚᐅᕐᓯᒪᖕᖏᑐᑦ’’ 
ᐃᓕᓴᕐᑕᖏᓐᓄᑦ ᐱᑦᔪᑎᖃᒡᒐᔪᕐᒪᑕ.

ᐳᓛᕆᐊᕐᑐᓴᓂᒃ ᐊᑐᐃᓐᓇᐅᒪᕕᖃᕐᓂᖅ ᐊᑐᕋᑦᓴᓯᐊᒍᒻᒥᔪᖅ ᐊᓯᑦᔩᒍᑕᐅᓗᓂ ᐳᓚᕆᐊᕈᓯᐅᕙᑦᑐᓂᒃ. 
ᐱᒋᐊᓪᓚᕕᖃᖕᖏᑑᒐᓗᐊᖅ ᐳᓛᕆᐊᕐᖃᔦᕐᑎᓯᒋᐊᓪᓚᕕᖃᕋᓂ ᐃᓕᓴᐅᑎᓅᓕᖓᔪᑦ ᐱᓪᓗᒋᑦ ᒐᓗᐊᕐᑎᓗᒍ, 
ᐱᒍᓐᓇᑐᒍᑦ ᐃᓚᐅᑎᑦᓯᔪᑦᓴᐅᓱᑕᓗ ᐳᓛᕆᐊᕐᑕᐅᓂᕐᒥᒃ ᐊᓕᐊᓇᕐᑐᒃ ᐊᑑᑎᑎᓚᖓᓗᒋᑦ. 

ᐊᑕᐅᓯᕕᑦᑕᓴᕐᓗᑕᓘᓐᓃᑦ ᐊᕐᕌᒍᒥ ᐊᑐᐃᓐᓇᐅᒪᕕᖃᖃᑦᑕᕈᓐᓇᑐᒍᑦ ᐳᓛᕆᐊᕈᒪᔪᓂᒃ ᑲᑎᖕᖑᐊᕆᐊᕐᑐᓗᑎᒃ 
ᐃᓄᒻᒪᕇᑦ ᐊᖓᔪᕐᖃᐅᓂᕐᒥᓅᖕᖏᑐᖅ, ᐃᓕᓭᔨᐅᓂᕐᒥᓅᖕᖏᑐᖅ, ᐱᓇᓱᑦᑎᐅᓂᑯᒥᓅᖕᖏᑐᖅ ᐊᓪᓚᕕᒻᒥ. 
ᐊᕐᕌᒍᓕᒫᒥ ᐊᑕᐅᓯᕕᑦᑕᕈᓐᓇᑐᑦ ᐃᓅᖃᑎᒌᑦ ᑲᑎᓗᑎᒃ ᐅᖄᖃᑎᒌᓗᑳᓪᓗᑎᒃ, ᓂᕆᓗᑳᒐᑦᓴᖃᕐᓗᓂ 
ᐱᖕᖑᐊᓗᑎᓪᓗ. ᐃᓕᓭᔩᑦ ᐃᓱᒫᓗᖕᖏᑲᓗᐊᕈᑎᒃ ᐅᖄᒍᑎᖃᕆᐊᖃᕐᓂᒥᒃ ᐃᓕᓴᐅᑎᓂᒃ ᖃᓄᐃᖕᖏᑐᖅ ᐊᒻᒪᓗ 
ᐊᖓᔪᕐᖄᕆᔭᐅᔪᑦ ᐃᓱᒫᓗᒋᐊᖃᑦᔭᖏᒻᒥᔪᑦ ᑐᓴᕐᑎᑕᐅᓚᖓᓂᕐᒥᓂᒃ ᐊᓕᐊᓇᖕᖏᑐᓂᒃ ᐃᓚᖓᓂ ᑕᒪᓐᓇ ᓄᐃᕙᒻᒪᑦ 
ᐊᖓᔪᕐᖄᕆᔭᐅᔪᖅ/ᐃᓕᓭᔨ ᐅᖃᖃᑎᒌᓕᑐᐊᕐᒪᓃᒃ.  

ᖃᖓᐅᓕᕐᐸᑦ ᐳᓛᕆᐊᕐᑎᓯᒐᔭᕐᒪᖔᕐᒥᒃ ᐃᓕᓴᕐᕕᒥᐅᑦ ᑐᑭᑖᕈᓐᓇᑐᑦ. ᐅᑭᐊᒥ ᐊᑑᑎᒍᓐᓇᑐᖅ ᖃᐅᔨᔭᐅᑎᑦᓯᓂᐅᓗᓂ 
ᐊᖓᔪᕐᖄᕆᔭᐅᔪᓂᒃ ᓄᓇᓕᒻᒥᐅᓂᓪᓗ ᐅᕝᕙᓘᓐᓃᑦ ᐅᑭᐅᒥ ᐊᑑᑎᒍᓐᓇᒥᔪᖅ ᐅᓪᓗᑭᑦᑑᓕᕐᐸᑦ, ᐃᑦᔨᓕᕐᑎᓗᒍ 
ᓇᐅᓕᒫᑦ ᕿᓂᓲᒍᒻᒪᑕ ᓱᖃᑦᓯᖑᐊᕈᑎᒋᒐᔭᕐᑕᒥᓂᒃ.  

ᐃᓕᓭᔩᑦ ᐊᑭᓐᓇᒥᐅᑕᓕᕐᑐᕈᓐᓇᑐᑦ ᐅᖁᒻᒥᓘᒐᑦᓴᖃᕐᓗᓂ ᓯᓚᑖᓂ ᐃᓕᓵᒥᑕ ᐊᑭᓐᓇᒥᐅᑕᓕᐊᕕᓂᖏᓐᓂᒃ.  
ᓇᓪᓕᑐᐃᓐᓇᖓᐅᒍᓐᓇᑐᖅ; ᒥᖑᐊᖕᖑᐊᓯᒪᔪᑦ, ᐊᒃᓚᖑᐊᕐᓯᒪᔪᑦ, ᑲᔪᖏᕐᓴᓇᕐᑐᓂᒃ ᐅᖃᐅᓯᕐᑕᓖᑦ, ᐅᓂᒃᑲᐅᓰᑦ 
ᓀᑦᑑᓗᑎᒃ, ᐊᑭᓐᓇᒥᐅᑕᖅ, ᐊᓯᖏᓪᓗ. ᐊᖓᔪᕐᖄᕆᔭᐅᔪᑦ ᓄᓇᓕᒻᒥᐅᓗ ᐱᓱᒍᓐᓇᑐᑦ ᐃᓕᓴᕐᕕᒥ ᕿᒥᕐᕈᓗᑎᒃ 
ᐃᓕᓵᑦ ᐱᓕᐊᕕᓂᖏᓐᓂᒃ. ᒥᑭᓪᓕᑎᕐᑕᐅᔪᖃᓛᖕᖏᑐᖅ ᐳᕐᑐᓂᓕᕇᑦ ᐃᓄᑑᓈᕐᑎᑐᓪᓘᓃᑦ ᐱᐅᓯᖏᓐᓂᒃ. 
ᐊᓕᐊᓇᕐᑑᓗᓂ ᐱᓱᕿᑕᕐᓂᐅᓛᕐᑐᖅ ᓇᐅᓕᒫᓂᒃ ᖁᖓᑦᑎᓯᓂᐅᒐᓱᐊᕐᓗᓂ. 

ᐱᓱᒌᕈᑎᒃ ᐊᖓᔪᕐᖄᕆᔭᐅᔪᑦ, ᓄᓇᓕᒻᒥᐅᓗ ᐃᓕᓴᕐᕕᒥᓗ ᐱᓇᓱᐊᕐᑏᑦ ᓂᕈᑐᓂᕐᒥ ᑲᑎᒍᓐᓇᑐᑦ ᐱᖕᖑᐊᕕᒻᒥᓘᓐᓃᑦ. 
ᑕᕝᕙᓂ ᓇᐅᓕᒫᑦ ᓂᕆᓗᑳᓪᓗᑎᒃ ᑏᑐᕐᓗᑎᓪᓘᕈᓐᓇᑐᑦ (ᐊᖓᔪᕐᖄᕆᔭᐅᔪᑦ ᐃᓕᓴᕐᕕᒥᓗ ᐱᓇᓱᐊᕐᑏᑦ 
ᓯᕗᓂᖓᒍᑦ ᓇᑦᓴᓯᓯᒪᖁᔭᐅᒍᓐᓇᑐᑦ ᓂᕆᓗᑳᑦᑕᐅᒍᓐᓇᑐᓂᒃ.) ᐊᓪᓛᑦ ᐊᑦᔨᒌᖕᖏᑐᓂᒃ ᐱᖕᖑᐊᑕᐅᒐᔭᕐᑐᓂᒃ 
ᐊᑐᐃᓐᓇᐅᒪᕕᖃᕈᓐᓇᑐᑦ ᑕᕝᕙᓂᑦᓭᓇᐅᖕᖏᑐᖅ ᐃᓂᒥ ᐱᖕᖑᐊᕕᒻᒥ, ᓂᕈᑐᓂᕐᒥ, ᐊᑐᐊᕐᓯᕕᒻᒥ ᓇᐅᓕᒫᑦ 
ᐃᓚᐅᑎᓪᓗᒋᑦ ᒍᒪᔪᑦ. ᐃᑎᕐᑐᓂᒃ ᓇᓚᐅᑦᓵᑎᑦᓯᒍᓐᓇᒥᔪᒍᑦ ( ᓲᑭᐊᖅ ᑐᑦᓯᕋᕐᓗᑕ ᓄᓇᓕᑦᑎᓂ ᐁᑦᑐᑕᐅᒍᒪᓗᑕ 
ᐃᑲᔪᕐᑕᐅᒍᑎᒋᓗᒍ ᑎᒥᐅᔪᓂᑦ ᐊᑦᔨᒌᖕᖏᑐᓂᑦ). 

ᐃᓄᒻᒪᕇᑦ ᐊᐱᕐᓱᑕᐅᒍᓐᓇᑐᑦ ᐅᓂᒃᑳᑐᐊᕋᔭᕐᒪᖔᑕ ᐃᕕᒐᓕᐅᕐᑎᓯᒐᔭᕐᒪᖔᑕᓘᓐᓃᑦ. ᐊᓯᖏᑦ 
ᐅᖁᒻᒥᐊᓕᐅᖁᔭᐅᒍᓐᓇᑐᑦ ᓂᕿᑦᓴᔭᓕᐅᕐᓗᑎᓪᓘᓃᑦ. ᐃᓱᒪᒋᔭᑦᓭᑦ ᐊᕐᕌᒍᒥ ᐅᒃᑯᐃᓯᓂᕐᒧᑦ ᐃᓱᖃᖕᖏᑐᑦ. 

ᑲᑎᒪᔨᓕᐅᕈᓐᓇᑐᑦ ᑕᕝᕙᖓ ᐃᓕᓴᕐᕕᒃ ᐅᒃᑯᐃᕆᐊᖕᖓᓕᕐᐸᑦ ᐊᒻᒪᓗ ᑕᕝᕗᖓ ᐅᓪᓗᒧᑦ ᐃᓕᖓᑎᓪᓗᒍ 
ᐊᑐᐃᓐᓇᕈᕐᑎᑕᐅᒍᓐᓇᓱᓂ ᐱᕕᓕᒫᖓᓄᑦ ᐊᑑᑎᑎᑕᐅᒐᓱᐊᓗᓂ. ᐃᕐᖃᐅᒪᒋᑦ ᐱᑦᔪᑎᖃᕐᒪᑦ ᐊᓕᐊᓇᕐᑐᒥᒃ 
ᐃᓄᒻᒪᕆᓐᓄᑦ ᐊᑦᑐᐊᔪᓄᑦ ᐃᓕᓵᓄᑦ ᐃᓐᓇᓕᒻᒥ.

ᑲᑎᒪᓂᐊᕈᓯᖃᕐᓃᑦ
ᐊᕐᕌᒍᓕᒫᒥ ᐃᓕᓭᔩᑦ ᐱᓇᓱᐊᕐᑏᓗ ᐃᓐᓇᓕᒻᒥ ᑲᑎᖃᑦᑕᕈᓐᓇᑐᑦ ᐊᑦᔨᒌᖕᖏᑐᓂᒃ ᑲᑎᒪᓂᐊᕈᓯᖃᕈᑎᖃᖃᑦᑕᓗᑎᒃ 
ᐃᓚᒋᔭᐅᑎᓪᓗᒍ ᐱᓇᓱᒐᕐᒥᓂᒃ ᐱᒋᐅᕐᓴᑕᐅᒋᐊᓪᓛᓗᑎᒃ. ᐊᒥᓱᑦ ᑲᑎᒪᓂᐊᕈᓰᑦ ᐃᑲᔪᕐᓯᒍᓐᓇᑐᑦ ᐊᖓᔪᕐᖄᕆᔭᐅᔪᓂᒃ 
ᓄᓇᓕᒻᒥᐅᓂᓪᓗ. 

ᐃᓱᒪᑦᓴᓯᐊᖅ ᐊᒻᒪᓗ ᐊᑐᕐᓂᖃᑦᓯᐊᕈᓐᓇᓱᓂ ᐊᖓᔪᕐᖄᕆᔭᐅᔪᓂᒃ ᓄᓇᓕᒻᒥᐅᓂᓪᓗ ᐃᓚᐅᓕᕐᑎᓯᓂᕐᒧᑦ 
ᐃᓕᓴᕐᕕᒧᑦ ᙯᖁᓗᒋᑦ ᑲᑎᒪᓂᐊᕈᓯᖃᕐᓂᒧᑦ ᐱᕙᓪᓕᑎᑦᓯᒍᓐᓇᓗᓂ ᐃᑲᔪᕐᓯᒍᓐᓇᓗᓂᓗ ᐊᖓᔪᕐᖃᐅᓂᕐᒨᓕᖓᔪᓄᑦ 
(ᐅᑦᑑᑎᒋᓗᒍ, ᓵᓚᕐᖄᖃᕐᓂᖅ ᑲᑎᒪᓂᐊᕈᓯᖃᕈᑕᐅᓕᕐᐸᑦ).

ᐊᓪᓚᕕᑦᓴᖅ ᐊᓂᕐᕋᐅᑎᔭᐅᒍᓐᓇᑐᖅ ᐃᓕᓴᕐᕕᒃ ᐅᒃᑯᐃᕆᐊᖕᖓᓕᕐᐸᑦ ᑐᑦᓯᕋᕈᑎᒃ ᐊᖓᔪᕐᖄᕆᔭᐅᔪᓂᑦ ᒪᑯᐊᑎᒍᑦ:

•	ᐃᓚᐅᕕᖃᖃᑦᑕᕈᒪᕚᑦ ᐊᑦᔨᒌᖕᖏᑐᓂᒃ ᑲᑎᒪᓂᐊᕈᓯᕐᓂᒃ ᐊᑐᐃᓐᓇᐅᑎᑕᐅᔪᓂᒃ ᐃᓕᓴᕐᕕᒥ?

•		ᓇᓪᓕᖏᓐᓂᒃ ᑲᑎᒪᓂᐊᕈᓯᕐᓂᒃ ᑐᓱᒋᔭᖃᕐᐸᑦ? (ᐆᑦᑐᕋᐅᑎᒃ ᐃᓚᐅᑎᑕᐅᒍᓐᓇᑐᖅ)

•		ᖃᓄᖅ ᐃᓚᐅᖃᑦᑕᕈᒪᓚᖓᕙᑦ? (ᓈᓚᓪᓗᑎᒃ ᐅᖄᔭᐅᔪᓂᒃ ᐃᑲᔪᕐᓗᑎᒃ ᐊᑐᐃᓐᓇᕈᕐᑎᑕᐅᔪᖃᓕᕐᐸᑦ 
ᑲᑎᒪᓂᐊᕈᓯᖃᕈᑎᑦᓴᒥᒃ, ᐊᓯᖏᓪᓗ.)

ᒪᕐᐱᒐᕐᒥ ᑐᖓᓕᐊᓂ ᐆᑦᑐᕋᐅᑎᒃ ᐊᓪᓚᕕᑦᓴᖅ ᐊᑐᕐᑕᐅᒍᓐᓇᕋᔭᕐᑐᖅ ᐊᓂᕐᕋᐅᑎᔭᐅᒍᓐᓇᓗᓂ ᐃᓕᓴᕐᕕᒃ 
ᐅᒃᑯᐃᕆᐊᖕᖓᓕᕐᐸᑦ ᐱᑕᖃᕐᑎᑕᐅᔪᖅ. ᐊᑐᕐᑕᐅᒍᓐᓇᑐᖅ ᑌᒣᓕᖓᒐᒥ ᑌᒣᓕᖓᓗᓂ ᐊᓯᑦᔨᑐᕐᑕᐅᒍᓐᓇᒥᑦᓱᓂᓗ 
ᓈᒻᒪᓈᕐᑎᑕᐅᓗᓂ ᐃᓕᓴᕐᕕᐅᑉ ᐱᐅᓯᕆᒍᒪᔭᖓᓄᑦ ᙯᖁᔨᓂᕐᒧᑦ ᐊᖓᔪᕐᖄᕆᔭᐅᔪᓂᒃ ᓄᓇᓕᒻᒥᐅᓂᓪᓗ 
ᑲᑎᒪᓂᐊᕈᓯᖃᓕᕐᐸᑕ ᐊᕐᕌᒍᒥ ᓇᓪᓕᐊᒍᑦ.

ᑲᑎᒪᓂᐊᕈᓯᖃᕐᓃᑦ

ᐃᓚᐅᒍᒪᒐᔭᕐᖀᑦ ᐊᑦᔨᒌᖕᖏᑐᓄᑦ ᑲᑎᒪᓂᐊᕈᓯᕐᓄᑦ ᐊᑐᐃᓐᓇᐅᑎᑕᐅᔪᓄᑦ ᐃᓐᓇᓕᒻᒥ ᐃᓕᓴᕐᕕᒥ?

ᒍᒪᑐᐊᕈᕕᑦ, ᐊᓪᓚᕕᒋᓗᒍ ᐊᓪᓚᕕᑦᓴᓕᐊᖑᓯᒪᔪᖅ ᐅᑎᕐᑎᑲᐱᓪᓗᒍᓗ ᖃᒻᒥᐅᒍᓐᓇᕕᓕᒫᖓᓄᑦ ᐃᓕᓴᕐᕕᒧᑦ.

1. ᐅᕙᖓ				       ᐃᓚᐅᕕᖃᕈᒪᕗᖓ ᐊᑦᔨᒌᖕᖏᑐᓂᒃ ᑲᑎᒪᓂᐊᕈᓯᕐᓂᒃ ᐊᑐᐃᓐᓇᐅᑎᑕᐅᔪᓂᒃ ᐃᓕᓴᕐᕕᒧᑦ. 

	          (ᐊᑎᓕᕐᕿᖓᓗ)

2. ᐊᓪᓚᓗᒋᑦ ᐅᓇᓂᒋᐊᖅ ᐊᑦᔨᒌᖕᖏᑐᑦ ᑲᑎᒪᓂᐊᕈᓰᑦ ᐃᓚᐅᕕᒋᒍᒪᒐᔭᕐᑕᑎᑦ ᐊᑐᐃᓐᓇᐅᑎᑕᐅᔪᑦ ᐃᓕᓴᕐᕕᒥ (ᐅᑦᑑᑎᒋᓗᒋᑦ, 

ᓵᓚᕐᖄᖃᕐᓂᒨᓕᖓᔪᑦ, ᐅᐃᒪᓇᕐᓯᔪᖃᑦᓴᓂᕐᐸᑦ, ᐃᓄᐃᑦ ᐱᕐᖁᓯᑐᖃᕐᒥᒍᑦ ᐱᒍᓐᓇᐅᑎᖏᑦ, ᐊᓯᖏᓪᓗ.)

3.	ᓇᓪᓕᐊᒍᑦ ᐃᓚᐅᕕᖃᕈᒪᕕᑦ? ᓈᓚᓪᓗᑎᓪᓘᓃᑦ ᐅᖄᔪᒥᒃ, ᐊᑐᐃᓐᓇᕈᕐᑎᖃᑕᐅᓗᑎᓪᓘᓃᑦ ᑲᑎᒪᓂᐊᕈᓯᖃᕐᓂᓴᒥᒃ, ᐊᓯᖏᓪᓗ.)

ᐃᓕᓵᑦ ᐱᔭᕇᕐᓯᒪᔭᖏᓐᓄᑦ ᓇᓗᓀᕐᓯᕕᒃ ᐊᑭᓐᓇᒥ
ᐃᓕᓵᑦ ᐱᔭᖃᕈᑎᒋᓯᒪᔭᖏᓐᓂᒃ ᐃᓕᐅᕐᙯᕕᐅᒐᔭᕐᑐᖅ ᓄᐃᑕᑎᑦᓯᕕᒃ ᐊᑭᓐᓇᒥ ᓂᕈᑐᓂᕐᒦᒍᓐᓇᑐᖅ ᐊᒃᓚᕕᖓᑕ 
ᐃᓕᓴᕐᕕᐅᑉ ᓴᓂᐊᓂ. ᓯᕗᓪᓕᐸᐅᓗᑎᒃ ᐃᑎᕐᑐᓄᑦ ᑕᑯᔭᐅᖃᑦᑕᕋᔭᕐᒪᑕ.

ᐃᓕᓴᕐᕕᒥ ᑭᓯᐊᓂᐅᖕᖏᑐᖅ ᐱᔭᕆᔭᐅᓯᒪᔪᓂᒃ ᓄᐃᑕᑎᑦᓯᕕᐅᒍᓐᓇᑐᖅ ᐃᓗᕐᖁᓯᒥᑎᒍᓪᓗ ᐱᔭᕆᓯᒪᔭᖏᓐᓂᒃ 
ᐃᓚᖃᕈᓐᓇᓱᓂ.

ᐅᑯᐊᑕᒐ ᐆᑦᑐᕋᐅᑏᑦ ᐱᔭᕆᔭᐅᒍᓐᓇᑐᓄᑦ:

ᑖᒃᑯᓇᓂ ᒪᑉᐱᒐᕐᓂ ᐃᓚᐅᑎᑦᓯᔪᒍᑦ ᐱᔭᕆᐊᑭᑦᑑᓱᓂ ᐃᓱᒪᒋᔭᐅᓯᒪᔪᒥᒃ ᖃᓄᐃᑦᑑᒐᔭᕐᒪᖔᑕ ᐱᔭᖃᕐᓯᒪᓂᕐᒧᑦ 
ᐊᑭᓐᓇᒨᕐᖃᑕᐅᖃᑦᑕᕋᔭᕐᑐᑦ. ᐊᑭᓐᓇᖅ ᐱᑕᖃᕈᓐᓇᑐᖅ ᐃᓕᓵᑦ ᐊᑦᔨᒌᖕᖏᑐᑦ ᐊᑦᔨᖑᐊᖁᑎᖏᓐᓂᒃ , 
ᐊᑦᔨᖑᐊᖁᑏᑦ ᐊᑦᔨᒌᖕᖏᑐᓂᒃ ᓱᒐᓱᐊᕈᑎᖃᕐᓱᑎᒃ ᐊᒻᒪᓗ ᓀᑦᑐᓂᒃ ᐅᖃᐅᓯᕐᑕᖃᕐᓗᑎᒃ ᑐᑭᓯᓇᕈᑎᓂᒃ 
ᑐᑭᓯᒍᑎᑦᓴᖏᓐᓂᒃ ᓇᐅᓕᒫᑦ ᓱᒧᑦ ᐃᓕᓵᑦ ᐊᑦᔨᖑᐊᖁᑎᖏᑦ ᓄᐃᑕᑎᑕᐅᒻᒪᖔᑕ ᐊᑭᓐᓇᒥ.

ᑕᑯᑦᓴᐅᑎᑦᓯᒍᑎᓪᓚᕆᒃ ᐊᑭᓐᓇᒥ ᐊᒻᒪᓗ ᖃᐅᔨᒪᒍᑎᑦᓭᑦ ᐊᑕᑎᑕᐅᔪᑦ ᑲᑎᒪᔨᓄᑦ ᑐᑭᑖᕐᑕᐅᖃᑦᑕᕋᔭᕐᑐᑦ 
ᐊᑐᐃᓐᓇᕈᕐᑎᑎᓄᑦ ᐊᑭᓐᓇᒦᑦᑐᓴᓂᒃ.

•	ᐆᒪᔪᕆᐅᕐᑐᖅ; ᓇᑦᓯᖅ, ᑐᒃᑐ, ᓂᕐᓕᒃ, ᐊᓯᖏᓪᓗ.

•	ᑕᕐᕋᒥ ᐅᑭᐅᒥ ᐱᖕᖑᐊᑏᑦ

•	ᓱᑯᐃᔦᓂᕐᒧᑦ ᐱᓕᐅᑎᑦᓱᑎᒃ ᓵᓚᓕᕕᓃᑦ

•	ᐅᓇᑕᕐᑎᓴᔮᐱᓐᓂᒃ ᖃᐅᔨᒪᔭᐅᑎᑦᓯᒐᓱᐊᕐᓂᒧᑦ

•	ᐊᑎᒋᓕᐅᕆᐅᕐᐸᑕ, ᐹᓗᓕᐅᕆᐅᕐᐸᑕ, ᖃᕐᓕᑲᔮᓕᐅᕆᐅᕐᐸᑕ, ᐊᓯᖏᓪᓗ

•		ᒥᖑᐊᕐᓱᒍ ᑕᑯᒥᓇᕐᑐᓕᐊᕕᓂᖓ ᐱᑦᓯᐊᓯᒪᑦᓱᓂ ᐅᕝᕙᓘᓐᓃᑦ ᓱᓇᑭᐊᖅ ᒥᕐᓱᑕᕕᓂᖓ ᐱᓪᓚᕆᐅᒐᓂ

•	ᐊᓪᓚᓯᒪᔫᑦᓱᑎᒃ ᑲᔪᖏᕐᓭᒍᑏᑦ ᐃᓅᓯᕐᒥ ᐅᓂᒃᑳᑐᐊᕐᓘᓃᑦ ᑕᑭᔫᖕᖏᑐᖅ

•	ᐊᑭᓐᓇᒥᐅᑕᖅ ᖃᐅᔨᒪᒍᑎᑦᓴᑕᖃᕐᓱᓂ ᐃᓚᖏᓐᓂᒃ ᐱᑦᔪᑕᐅᔪᓂᒃ

ᐊᖓᔪᕐᖄᕆᔭᐅᔪᑦ ᓄᓇᓕᒻᒥᐅᓗ ᖃᐅᔨᒪᑎᑕᐅᒍᓐᓇᑐᑦ ᖃᐅᔨᑎᑦᓯᖃᑦᑕᕈᓐᓇᓂᖏᓐᓂᒃ ᐃᓕᓭᔨᓂᒃ ᐃᓕᓴᕐᕕᒥᓘᓐᓃᑦ 
ᐊᓪᓚᕕᒻᒦᑎᓂᒃ ᐱᒋᐅᕐᑐᖃᓕᕐᓂᐸᑦ ᐃᓕᓴᕐᕕᒦᖏᑦᑐᒥᒃ ᐃᓕᓴᕐᓇᐅᑉ ᓯᓚᑖᒍᑦ.

ᐃᓘᓐᓇᒐᓛᖏᓐᓄᑦ ᐃᓱᒪᑖᕆᔭᐅᓯᒪᔪᓄᑦ ᐊᑕᑎᑕᐅᔪᓄᑦ ᑖᒃᑯᓄᖓ ᐱᓇᓱᐊᕈᑎᑦᓴᓄᑦ ᑲᑎᒪᔨᓕᐅᕆᐊᖃᕋᔭᕐᑐᑦ 
ᐃᓂᓪᓚᑎᖃᑦᑕᕋᔭᕐᑐᓂᒃ ᑲᔪᓯᑎᑦᓯᓗᑎᓪᓗ ᐱᔭᖃᕐᓯᒪᔪᓄᑦ ᐊᑭᓐᓇᒥᐅᑕᖃᕐᕕᐅᒐᔭᕐᑐᒥᒃ. ᑖᒃᑯᐊ ᑲᑎᒪᔩᑦ 
ᐅᐊᕈᑎᒌᒍᓐᓇᑐᑦ ᐃᓕᓴᕐᕕᒥ ᐱᓇᓱᐊᕐᑏᑦ, ᐊᖓᔪᕐᖄᕆᔭᐅᔪᑦ ᓄᓇᓕᒻᒥᐅᓗ. ᑲᑎᒪᔩᑦ ᑲᑎᖃᑦᑕᕈᓐᓇᑐᑦ ᑕᕐᕿᑕᒫᑦ 
ᒪᕐᕈᕕᓪᓗᑎᒃ ᓄᑕᐅᓯᓕᑎᕆᓂᕐᒧᑦ ᐃᓚᐅᕐᑐᐃᓂᕐᒧᓗ ᐊᑭᓐᓇᒥᐅᑕᒥᒃ ᐱᔭᖃᕐᓯᒪᔪᓂᒃ ᓄᓗᓀᕐᓯᕕᒻᒥ. ᑕᒪᓐᓇ 
ᐃᓱᒪᑖᕆᔭᐅᓯᒪᔪᖅ ᐃᓚᒋᔭᐅᒍᓐᓇᒥᔪᖅ ᐃᑲᔪᕈᒪᓂᕐᒨᑦ ᐊᑭᓕᕐᑐᑕᐅᒐᑎᒃ ᐊᒃᓚᕕᑦᓴᖓᓄᑦ ᐅᖃᕐᑕᐅᓯᒪᔪᓄᑦ 
ᐱᓇᓱᐊᕈᑎᐅᒐᔭᕐᓗᑎᒃ ᐊᓂᕐᕋᐅᑎᔭᐅᓲᓄᑦ ᐊᖓᔪᕐᖄᕆᔭᐅᔪᓄᑦ ᓄᓇᓕᒻᒥᐅᓄᓪᓗ ᐊᒃᓚᕕᑦᓴᔭᐅᑎᓪᓗᒋᑦ.

ᐃᓕᓵᑦ ᐱᔭᖃᕈᑎᒋᓯᒪᔭᖏᓐᓂᒃ ᐊᑭᓐᓇᒨᕐᙯᕕᒃ

ᐃᓕᓵᑉ ᐊᑎᖓ ᐱᔭᕆᓯᒪᔭᖓᓗ.

ᐃᓕᓵᑉ ᐊᑎᖓ ᐱᔭᕆᓯᒪᔭᖓᓗ. ᐃᓕᓵᑉ ᐊᑎᖓ ᐱᔭᕆᓯᒪᔭᖓᓗ.

ᐃᓄᒻᒪᕇᑦ ᐃᓕᓴᕐᕕᓕᐊᕐᓯᒪᓂᖓ
ᓇᐅᓕᒫᑦ ᐊᖏᖃᑎᒌᒍᓐᓇᑐᑦ ᑖᒃᑯᐊ ᐃᓄᒻᒪᕇᑦ ᐊᑦᓱᐃᑐᐊᓘᒻᒪᑕ ᖃᐅᔨᒪᐅᓯᕐᒥᒍᑦ ᐃᓗᕐᕈᓯᕐᒥᒃ ᐱᐅᓯᑐᖃᕐᓂᒃ, 
ᐅᖃᐅᓯᕐᒥᒃ, ᐃᓄᑐᐃᓐᓀᓗ ᐃᓅᓯᖓᓐᓂᒃ ᐃᓘᓐᓈᒍᑦ.

ᙯᓯᒪᑎᑦᓯᓂᕗᑦ ᐃᓕᓴᕐᕕᒧᑦ ᓲᓂᖃᓪᓚᕆᒍᓐᓇᑐᖅ ᐃᓕᓵᑦᑎᓂᒃ. ᐃᓕᓭᒍᓐᓇᑐᑦ ᐃᓅᓯᐅᑉ ᒥᑦᓵᓄᑦ ᐊᒻᒪᓗ ᐅᖄᓗᑎᒃ 
ᓲᓱᑦᓴᓂᖅ ᐱᓪᓗᒍ ᐊᒻᒪᓗ ᑭᖑᕝᕕᑐᐃᒍᑎᖃᕐᓗᑎᒃ ᖃᐅᔨᒪᐅᓯᕐᒥᓂᒃ.

ᐃᓐᓇᓕᒃ ᐃᓕᓴᕐᕕᒃ ᐊᒥᓱᓂᒃ ᐱᓇᓱᐊᕐᑎᖃᕐᒪᑦ ᐊᒻᒪᓗ ᖃᐅᑕᒫᑦ ᐊᑕᐅᓯᖅ ᓄᐃᖕᖏᑐᐊᕐᒪᑦ ᐃᓕᓵᑦ 
ᐊᓂᕐ  ᓇᕐᑎᑕᐅᕙᒻᒪᑕ. ᑐᑭᓯᒪᔭᐅᓕᕐᑐᖅ ᐃᓕᓴᕐᕕᒃ ᐱᒋᐊᓪᓚᕕᖃᓪᓗᐊᖏᑦᑐᖅ ᐃᓇᖏᕐᑎᓴᖃᑦᓯᐊᖏᓐᓂᑯᖓᓄᑦ 
ᐃᓕᓭᔨᓂᒃ. ᒐᓗᐊᕐᑎᓗᒍ ᐃᓚᖏᑦ ᐱᓀᓗᑌᑦ ᐋᕐᕿᒋᐊᕈᑎᑦᓴᖃᑐᐃᓐᓇᕆᐊᓖᑦ.

ᒪᓕᓪᓗᒋᑦ ᐊᑐᐃᓐᓇᐅᒐᔭᕐᑐᑦ ᑮᓇᐅᔦᑦ, ᙯᖁᔭᐅᒍᓐᓇᑐᑦ ᐃᓄᒻᒪᕇᑦ ᐃᓕᓴᕐᕕᒧᑦ ᐅᓪᓗᓂ ᑕᓪᓕᒪᓂ/ᐱᓇᓱᐊᕈᓯᕐᒥ, 
ᐅᓪᓛᑯᑦ, ᕿᑎᕋᓕᕇᕐᐸᑦ, ᐅᕝᕙᓘᓐᓃᑦ ᐊᑕᐅᓯᕕᓪᓗᑎᒃ, ᒪᕐᕈᕕᓪᓗᑎᒃ ᐱᖓᓱᕕᓪᓗᑎᓪᓘᓃᑦ ᐱᓇᓱᐊᕈᓯᕐᒥ. 
ᐃᓕᓵᓂᒃ ᐊᓂᕐᕋᑎᑦᓯᓴᐅᑎᒋᖕᖏᖔᕐᓗᓂ ᐃᓄᑦᑎᑐᑦ, ᐃᓗᕐᕈᓯᐊᕐᓂᐊᓂᖅ, ᓄᓇᒥᓘᓐᓃᑦ ᐊᓐᓇᐅᒪᒋᐅᕐᓴᓂᖅ 
ᐃᓕᓭᕕᐅᓚᖓᖕᖏᑐᐊᕐᐸᑕ ᐃᓕᓭᔨᖃᖕᖏᓂᑯᒧᑦ ᐁᕕᑦᓴᓕᐊᒍᓯᔪᒧᑦ ᐁᕕᖃᖔᖃᑦᑕᕈᓐᓇᑐᑦ (ᐅᑦᑑᑎᒋᓗᒍ 
ᐊᑐᐊᕐᓯᕕᒻᒧᑦ) ᐃᑦᓯᕙᖃᑎᖃᕆᐊᕐᑐᓗᑎᒃ ᐃᓄᒻᒪᕆᒻᒥᒃ. ᐃᓄᒻᒪᕆᒃ ᐅᖄᒍᓐᓇᑐᖅ ᖃᐅᔨᒪᔭᒥᓂᒃ ᐃᓄᑐᐃᓐᓀᑦ 
ᐃᓗᕐᕈᓯᖓᓄᑦ ᐅᖄᒍᑎᖃᕐᓗᑎᒃ ᓲᓱᑦᓴᓂᕐᒥᒃ, ᐅᓂᒃᑳᑐᐊᕐᓗᑎᒃ, ᐅᓂᒃᑲᐅᓯᕐᓂᒃ, ᐊᓯᖏᓪᓗ.

ᐊᑖᓂᒋᐊᖅ ᒪᑉᐱᒐᕐᒥᓗ ᑐᖓᓕᐊᓂ ᐊᑎᖏᑦ ᐃᓄᒻᒪᕇᑦ ᐊᓪᓚᓯᒪᔪᑦ. ᑖᒃᑯᐊ ᐃᓄᒻᒪᕇᑦ ᙯᖁᔭᐅᖃᑦᑕᕈᓐᓇᑐᑦ 
ᐃᓕᓭᔨ ᐱᓇᓱᐊᕆᐊᕐᑐᖏᑉᐸᑦ ᐃᓂᖓᓃᑫᓐᓇᕆᐊᕐᑐᓗᑎᒃ ᐊᓪᓛᑦ ᙯᖁᔭᐅᑦᓴᐅᑎᒋᒍᓐᓇᑐᑦ ᐃᓪᓗᐊᕈᓯᕐᓄᑦ 
ᐊᑕᐅᑦᓯᐅᓈᕐᑎᑐᓄᑦ ᐅᖄᕕᖃᕆᐊᕐᑐᓗᑎᒃ ᐃᓕᓵᓂᒃ.

•	ᑑᔭ ᐅᐃᑖᓗᑦᑐᖅ				  
•	ᓂᐊᓕ ᓂᕕᐊᕐᓯ
•	ᔫᓯᐱ ᓈᓚᑦᑑᔭᖅ			 
•	ᐋᓇ ᓵᒥᓵᒃ
•	ᐋᓂ ᑯᑭᐊᐱᒃ					   
•	ᐲᑦᓯ ᖃᓴᓪᓗᐊᖅ
•	ᕉᑕ ᐃᓄᒃᐸᒃ					   
•	ᐁᐸᔭᖄ ᖃᓴᓪᓗᐊᖅ
•	ᐃᓕᓴᐱ ᐃᓄᒃᐸᒃ				  
•	ᓗᐃᓴ ᓂᖏᐅᖅ
•	ᑌᓇ ᐊᒦᓪᓚᒃ				  
•	ᔪᐊᓇᓯ ᓂᖏᐅᖅ
•	ᐋᑦᑕᒥ ᐃᓄᒃᐸᒃ				  
•	ᐸᐅᓗᓯ ᖁᐊᕋᖅ ᖃᓴᓪᓗᐊᖅ
•	ᐋᓚᓯ ᐊᑯᓕᐊᖅ				  
•	ᓘᓯ ᐊᕐᓇᓱᒃ ᖃᓴᓪᓗᐊᖅ
•	ᓘᑲᓯ ᐃᖃᓗᒃ				 
•	ᓕᓯ ᐊᒪᕈᐊᓕᒃ
•	ᔨᓂ ᐃᓄᒃᐸᒃ					   
•	ᒫᑕ ᐃᖃᓗᒃ
•	ᒣᓇ ᐃᓄᒃᐸᒃ					   
•	ᐃᓕᓴᐱ ᐅᐃᑖᓗᑦᑐᖅ

•	ᐋᑦᑕᒥ ᓂᕕᐊᕐᓯ				  
•	ᔨᔨᒥᐊ ᐃᖃᓗᒃ
•	ᑖᓂᐊᓪᓕ ᐊᑯᓕᐊᖅ				  
•	ᑖᓂᐊᓪᓕ ᐃᓄᒃᐸᒃ
•	ᒥᐊᔨ ᖃ. ᐃᓄᒃᐸᒃ				  
•	ᕇᐱᑲ ᓇᕐᑌᕌᓗᒃ
•	ᓗᐃᓴ ᐃᓓᔭᓯᐊᓗᒃ				  
•	ᔮᓂ ᐃᐳ				  
•	ᓯᐊᔭ ᐃᓓᔭᓯᐋᐱᒃ
•	ᓄᐊ ᐸᐅᓗᓯ					   
•	ᒣᓇ ᓄᓗᑭ
•	ᖏ ᖃᑦᔮᑳᖅ				  
•	ᔮᓂ ᕗᐃᓕᐊᒻ
•	ᑭᑎ ᕗᐃᓕᐊᒻ				  
•	ᓇᐅᔭ ᐃᖃᓗᒃ
•	ᐊᐅᒋᐊᖅ ᐹᓕᓴ				  
•	ᐃᓓᔭᓯ ᐅᐃᑖᓗᑦᑐᖅ
•	ᒫᑕ ᖃᓴᓪᓗᐊᖅ				  
•	ᓕᓯ ᓇᐅᔭᑲᓪᓚᒃ
•	ᐃᓄᑦᓯᐊᖅ ᓇᐅᔭᑲᓪᓚᒃ			
•	ᓵᓕ ᐃᓄᒃᐸᒃ

ᓂᕆᐅᕝᕕᖃᕈᑕᐅᔪᑦ
ᐱᔭᕆᐊᑭᑦᑐᐊᐱᐅᓲᖅ ᓇᐅᓕᒫᓄᑦ ᐱᓇᓱᐊᖃᑎᒌᒋᐊᒥᒃ ᖃᐅᔨᒪᓕᑐᐊᕋᒥᒃ ᓱᒋᐊᖃᕐᓂᒥᓂᒃ. ᐱᒋᐊᓯᑉᐸᑦ 
ᑕᒫᑦ ᐃᓕᓴᕐᓇᐅᑉ ᐊᕐᕌᒍᖓ ᐱᐅᔫᒐᔭᕐᑐᖅ ᐃᓕᓵᓂᒃ, ᐊᖓᔪᕐᖄᕆᔭᐅᔪᓂᒃ ᐃᓕᓭᔨᓂᓪᓗ ᑲᑎᑎᑦᓯᖃᑦᑕᓗᓂ 
ᐅᖄᒍᑎᖃᕆᐊᕐᑐᓗᑎᒃ ᓱᓇᓂᒃ ᓂᕆᐅᕝᕕᖃᕐᒪᖔᕐᒥᒃ ᐊᓯᒥᓂᒃ.

ᑌᒣᓘᕈᑎᒃ, ᐊᑐᐃᓐᓇᐅᓴᐅᑎᒋᔪᖅ ᓯᑯᑦᓴᔭᖅ ᐱᑕᖃᕐᑎᑕᐅᒐᔭᕐᑐᖅ ᐃᓕᓵᓄᑦ ᐊᖓᔪᕐᖄᕆᔭᐅᔪᓄᓪᓗ ᐊᓪᓚᕕᐅᒐᔭᕐᓱᓂ. 
ᑌᑲᓂᑦᓴᐅᑎᒋᓗ ᓂᕆᐅᓐᓂᖃᕈᑎᖏᑦ ᐃᓕᓴᕐᕕᐅᑉ ᓇᓗᓀᕐᑕᐅᒍᓐᓇᕋᔭᕐᑐᑦ ᐊᒻᒪᓗ ᕿᒥᕐᕈᔭᐅᒋᐊᑦᓯᐊᓗᑎᒃ 
ᐃᓚᐅᕕᓕᓕᒫᓄᑦ ᑖᑦᓱᒥᖓ.

•	ᑕᒪᓐᓇ ᑲᑎᒪᓂᖅ ᓄᐃᑉᐸᑦ, ᐃᓕᓴᕐᕕᒃ ᑐᑭᑖᕐᑐᑑᒍᓐᓇᒥᔪᖅ.

•	ᐊᑑᑎᔭᐅᒍᓐᓇᑐᖅ ᐱᓇᓱᐊᕈᓰᓐᓂ ᒪᕐᕉᓂ ᐃᓕᓴᕐᕕᒃ ᐅᒃᑯᐃᕉᑕᕆᓂᖓᓂ.

•	ᐊᑑᑎᔭᐅᒍᓐᓇᑐᖅ ᐃᓕᓴᕐᕕᒥ ᐅᓐᓄᑐᒃᑯᑦ ᑐᓴᕐᑎᓯᓂᖃᓕᕐᐸᑕ ᐃᓕᓴᐅᑎᓂᒃ.

•	ᐃᓕᓴᕐᕕᒥ ᐱᓇᓱᐊᕐᑏᑦ ᑐᑭᑖᕈᓐᓇᑐᑦ ᐅᓐᓄᑑᑉ ᓇᓪᓕᐊᓂ ᐊᑑᑎᒍᓐᓇᒪᖔᑦ ᑕᒪᑦᓱᒧᖓ ᐃᓱᒪᒋᔭᐅᔪᒧᑦ 
ᐃᓕᖓᔪᖅ. ᐃᒣᓕᖓᒍᓐᓇᑐᒍᑦ ‘’ᓂᕆᐅᓐᓂᖃᕐᕕᒋᑦᓱᒍ ᐅᓐᓄᓯᐅᕐᓂᖅ’’ ᙯᖁᓗᒋᑦ ᐃᓕᓵᑦ 
ᐊᖓᔪᕐᖄᕆᔭᐅᔪᓪᓗ ᐊᓪᓚᒋᐊᕐᑐᓗᑎᒃ ᐃᓚᐅᒍᒪᐅᑎᒥᓂᒃ ᑐᑭᓯᑎᑕᐅᓗᑎᓪᓗ ᓱᓀᑦ ᓂᕆᐅᓐᓂᖃᕈᑕᐅᒻᒪᖔᑕ 
ᐃᓚᖃᕐᓗᑎᒃ ᐃᓕᓭᔨᒥᒃ. 

•	ᐃᓕᓴᕐᕕᒥ ᐱᓇᓱᐊᕐᑏᑦ ᑐᑭᑖᕈᓐᓇᒥᔪᑦ ᐊᓪᓚᕕᑦᓴᒥᒃ ᐊᓂᕐᕋᕆᔭᐅᔪᓅᕆᖔᕈᒪᒍᑎᒃ ᐊᓪᓚᑕᐅᔪᑦᓴᓂᒃ 
ᐅᑎᕐᑎᑕᐅᓗᑎᓪᓗ ᐃᓕᓴᕐᕕᒧᑦ ᑌᒫᑦᓭᓇᕐᓗ ᐃᓕᓴᕐᕕᐅᑉ ᓂᕆᐅᓐᓂᖃᕈᑎᖏᑦ ᐊᓂᕐᕋᐅᔪᓅᕐᑕᐅᑎᓗᒋᑦ 
ᓯᑯᑦᓴᔭᑐᐃᓐᓇᐅᐸᑕ ᐃᓕᓴᕐᕕᐅᓪᓘᓃᑦ ᑕᕐᕿᑕᒫᑦ ᑐᓴᕐᑎᓯᐅᑎᖏᑎᒎᕋᓗᐊᕐᐸᑕ ᖃᕆᑕᐅᔭᒥᓘᓐᓃᑦ 
ᑕᑯᑦᓴᐅᑎᑦᓯᕕᒻᒦᑎᓪᓗᒋᑦ. 

ᖃᓄᐃᓘᕆᐊᓪᓛᕕᑦᓴᓕᐋᓗᒃ ᑕᒪᑦᓱᒧᖓ ᐃᓱᒪᑖᕆᔭᐅᓯᒪᔪᓄᑦ ᖃᓄᖅ ᐊᑐᕐᑕᐅᔪᑦᓴᐅᒪᖔᑕ ᖃᓄᕐᓗ 
ᖃᐅᔨᔭᐅᑎᑕᐅᔪᑦᓴᐅᒪᖔᑕ. ᑖᒃᑯᓇᓂ ᒪᑉᐱᒐᕐᓂ ᐱᑕᖃᕐᑎᓯᔪᒍᑦ ᐅᑦᑐᕋᐅᑎᑦᓴᓂᒃ ᐊᒃᓚᕕᑦᓴᓂᒃ 
ᐊᑐᕐᑕᐅᒍᓐᓇᕋᔭᕐᑐᓂᒃ ᐃᓕᓵᓄᑦ ᐊᖓᔪᕐᖄᕆᔭᐅᔪᓄᓪᓗ. ᐊᑐᕐᑕᐅᒍᓐᓇᑐᖅ ᑌᒣᓕᖓᑎᓪᓗᒍ ᑌᒣᒐᒥ 
ᐊᓯᑦᔨᑐᕐᓗᒍᓘᓐᓃᑦ ᐱᑕᖃᕆᐊᓪᓚᑎᓪᓗᒍ ᖃᐅᔨᒪᒍᑎᑦᓴᒋᐊᓪᓚᓂᒃ ᒋᐊᖃᕐᑐᕆᑦᓯᐸᑕ ᐃᓕᓴᕐᕕᒥ ᐱᓇᓱᐊᕐᑏᑦ. 

ᐃᓕᓵᑉ ᓂᕆᐅᓐᓂᖃᕈᑎᖏᑦ

ᐊᑎᕋ							       . 

ᐅᑭᐅᖃᕐᑐᖓ							       ᓂᒃ. 

ᑕᒐᑕᒐ ᐃᓚᐅᕕᖃᕐᑐᖓ:								        .

ᑕᕝᕙᓂ ᐊᕐᕌᒍᒥ ᐃᒣᒍᒪᔪᖓ:

ᑌᒣᓚᖓᒍᒪ ᓂᕆᐅᕝᕕᖃᓚᖓᔪᖓ ᐃᓕᓭᒐᓂᒃ ᐃᓕᓴᕐᕕᒥᓗ ᐱᓇᓱᐊᕐᑎᓂᒃ ᐃᒣᓚᖓᒋᐊᖏᑦ:

		  (ᐊᑎᓕᐅᕐᕕᒃ)							       (ᐅᓪᓗᖓ)

ᐊᖓᔪᕐᖄᕆᔭᐅᔫᑉ ᓂᕆᐅᒋᔭᖏᑦ

ᐊᑎᕋ							       . 

ᐊᖓᔪᕐᖄᕆᔭᐅᔪᖓ(ᒍᒃ) ᐆᒧᖓ								        . 

ᑕᒐᑕᒐ ᐃᓚᐅᕕᖃᕐᑐᖓ:								        .

ᑕᕝᕙᓂ ᐊᕐᕌᒍᒥ ᕿᑐᕐᖓᕋ ᐃᒣᓚᖓᖁᔭᕋ:

ᐃᑲᔪᖃᑦᑕᓚᖓᔭᕋ ᕿᑐᕐᖓᕋ ᐃᒣᓘᕐᓗᖓ:

ᐃᑲᔪᕐᑕᐅᒍᒪᕗᖓ ᐃᓕᓭᔨᒧᑦ ᐃᓕᓭᔨᓐᓃᕙᖓ ᐱᓇᓱᐊᕐᑎᖏᓐᓄᑦ ᒪᑯᑎᒎᓇ 

		  (ᐊᑎᓕᐅᕐᕕᒃ)							       (ᐅᓪᓗᖓ)

ᐃᓕᓭᔨᐅᑉ ᓂᕆᐅᓐᓂᖃᕈᑎᖏᑦ

ᐊᑎᕋ							       . 

ᐃᓕᓭᔨᒋᔭᐅᕗᖓ ᐆᒧᖓ (ᐅᑯᓄᖓ):

ᑕᕝᕙᓂ ᐊᕐᕌᒍᒥ ᐃᒣᓘᓚᖓᒍᒪᕗᖓ:								        .

ᐅᓇ ᐃᒣᖁᔭᕋ							       ᐅᕙᓐᓂᒃ ᐃᑲᔪᕈᑎᖃᕐᓗᓂ ᒪᑦᓱᒥᖓ:

		                           (ᐃᓕᓵᑉ ᐊᑎᖓ)

ᐃᑲᔪᕐᑕᐅᒍᑎᖃᕈᒪᔪᖓ ᐊᖓᔪᕐᖄᕆᔭᐅᔪᒧᑦ/ᑲᒪᔨᒋᔭᐅᑎᑕᐅᔪᒧᓪᓗ ᒪᑦᓱᒥᖓ:

		  (ᐊᑎᓕᐅᕐᕕᒃ)							       (ᐅᓪᓗᖓ)

ᐃᓕᓴᕐᕕᒥ ᐱᓇᓱᐊᕐᑏᑦ ᓂᕆᐅᓐᓂᖃᕈᑎᖏᑦ
ᐃᓕᓴᕐᕕᒥ ᐱᓇᓱᐊᕐᑏᑦ ᓇᓗᓀᕐᓯᓯᒪᒍᓐᓇᑐᑦ ᖃᓄᓪᓗᐊᑎᒋᒃ ᑐᓂᒪᕕᖃᕐᒪᖔᕐᒥᒃ ᐃᓕᓴᕐᓂᒥᒃ 
ᐱᔭᖃᑦᓯᐊᑎᑦᓯᒐᓱᐊᕐᓂᒧᑦ ᐃᓕᓵᓂᒃ.

ᓄᑖᑦ ᐃᓕᓴᕐᕕᒥ ᐱᓇᓱᐊᕐᑏᑦ ᓂᕆᐅᓐᓂᖃᕈᑎᖏᑦ ᐊᑐᐊᒐᑲᓪᓚᐅᓱᑎᒃ ᓄᐃᑕᐅᓯᒪᓕᕐᑐᑦ ᐃᓕᓭᔨᓄᑦ 
ᐱᓇᓱᐊᕐᑎᓄᓪᓗ ᐃᓐᓇᓕᒃ ᐃᓕᓴᕐᕕᒥ. ᑕᕝᕙᓂ ᑕᒐ ᓈᒻᒪᓈᓕᕋᔭᕐᑐᖅ ᑕᑯᑎᑦᓯᓂᕐᒧᑦ ᐊᖓᔪᕐᖄᕆᔭᐅᔪᓂᒃ ᑖᒃᑯᓂᖓ 
ᐊᑐᐊᒐᑲᓪᓚᓂᒃ. 

ᐊᑐᐊᒐᑲᓪᓓᑦ ᒪᑯᓂᖓ ᐃᓗᓕᓖᑦ:

•	ᓄᑖᖅ ᓂᕆᐅᓐᓂᖃᕈᑎᐅᑦᓱᓂ ᐅᖃᒻᒪᕆᐅᑎᒃ.

•	ᐊᓪᓚᓯᒪᔪᑦ ᑕᓪᓕᒪᑦ (5) ᐃᓕᓴᕐᕕᒥ ᒪᓕᒉᑦ ᐊᑐᕐᑕᐅᒋᐊᓖᑦ ᓇᐅᓕᒫᓄᑦ.

•	ᐊᒃᓚᓯᒪᔪᕐᑕᖃᕐᒥᔪᖅ ᐊᖏᔫᖕᖏᑐᓂᒃ ᐊᖏᔪᕐᓂᓗ ᐱᐅᓯᖃᕈᑕᐅᒍᓐᓇᑐᓂᒃ.

•	ᐊᑦᔨᒌᖕᖏᑐᓂᒃ ᖃᓄᐃᓕᒋᐊᕈᑕᐅᒍᓐᓇᑐᓂᒃ ᐱᑕᖃᕐᒥᔪᖅ ᐊᖏᔫᖕᖏᑐᓂᒃ ᐊᖏᔪᕐᓚᓂᓪᓗ 
ᐱᐅᓯᖃᕈᑕᐅᒍᓐᓇᑐᓂᒃ ᐊᐅᓚᑦᔭᕆᐊᒍᑎᐅᒍᓐᓇᑐᓂᒃ.

•	ᐊᓪᓚᓯᒪᔪᕐᑕᖃᕐᒥᔪᖅ ᐱᐅᓯᖃᕈᑕᐅᒍᓐᓇᑐᓅᓕᖓᔪᖅ ᐃᓚᐅᒻᒥᔪᖅ ᐊᑐᕐᑕᐅᓲᖅ ᐃᓕᓴᕐᕕᒥ.

ᑖᒃᑯᐊ ᐊᑐᐊᒐᑲᓪᓓᑦ ᕿᒥᕐᕈᔭᐅᒍᓐᓇᑐᑦ ᐋᕐᕿᒋᐊᕆᐊᖃᕐᒪᖔᑕ ᐃᓚᒋᓗᒋᑦ ᐃᓕᓵᑦ ᐊᖓᔪᕐᖄᕆᔭᐅᔪᓪᓗ. 
ᑌᒣᓘᕈᑎᒃ ᖃᐅᔨᒪᔪᐃᓐᓇᐅᖃᑦᑕᓂᐊᕐᒪᑕ ᓱᓇᓂᒃ ᓂᕆᐅᒋᔭᖃᕐᕕᐅᒪᖔᕐᒥᒃ.

ᑕᕝᕙᓂᓗ ᐃᓕᓵᑉ ᐊᖏᖃᑎᒌᒍᑎᖓ ᐊᑎᓕᐅᕐᑕᐅᒍᓐᓇᓱᓂ. ᑖᓐᓇ ᐊᖏᖃᑎᒌᒍᑎᒃ ᐊᑐᕐᑕᐅᓲᒍᓕᕇᕐᑐᖅ 
ᐃᓚᖏᓐᓄᑦ ᐳᕐᑐᓂᕐᓴᒥ ᐃᓕᓵᓄᑦ ᐃᓐᓇᓕᒃ ᐃᓕᓴᕐᕕᒥ.

ᐃᓕᓴᕐᕕᒧᑦ ᙯᖁᔨᓃᑦ
ᓇᐅᓕᒫᓂᒃ ᐱᑐᑦᓯᒪᐅᑎᖃᑎᒌᑦᑎᓯᓂᖅ ᐱᐅᓂᕐᐹᓯᐊᖅ ᐊᑐᕐᓱᒍ ᓱᕐᖁᐃᑐᒥᒃ ᐱᔭᖃᑦᓯᐊᓂᐊᑐᐊᕐᐸᑕ ᐃᓕᓵᑦ.

ᐊᕐᕌᒍᓕᒫᒥ ᐃᓱᒪᑦᓴᓯᐊᒍᒐᔭᕐᑐᖅ ᙯᖁᔨᓂᖅ ᐃᓄᓐᓂᒃ ᓄᓇᓕᒻᒥᑦ ᐅᖄᕕᖃᕆᐊᕐᑐᖁᓗᒋᑦ ᐃᓕᓵᓂᒃ 
ᐱᔭᕆᓯᒪᔭᒥᓂᒃ. ᒪᑯᐊᒍᒍᓐᓇᑐᑦ ᖃᐅᔨᒪᒍᑎᑦᓭᑦ ᖃᓄᕐᓕ ᐱᓇᓱᐊᒐᕐᑖᓂᕐᒪᖔᕐᒥᒃ ᐱᓇᓱᐊᕐᑕᒥᓂᒃ, ᓱᓇ 
ᐊᕝᕕᐊᓗᑕᐅᒻᒪᖔᑦ ᐊᒻᒪᓗ ᐱᐅᓂᖏᑦ ᐱᐅᖕᖏᓂᖏᓪᓗ ᑎᑭᐅᑎᒐᓱᐊᕐᓂᒥᓂ ᐅᓪᓗᒥᐅᓕᕐᑐᖅ ᐃᓂᒋᓕᕐᑕᒥᓄᑦ. 

ᐆᑦᑑᑎᒋᓗᒍ, ᑖᒃᑯᐊ ᙯᖁᔨᒍᑏᑦ ᐊᑑᑎᖃᑦᑕᕈᓐᓇᑐᑦ ᑕᕐᕿᑕᒫᑦ. ᐊᒥᓱᐃᒍᓗᑎᒃ ᐃᓄᐃᑦ ᙯᖁᔭᐅᒍᓐᓇᑐᑦ ᐊᑕᐅᑦᓯᑯᑦ 
ᐊᑕᐅᓯᐅᓈᕐᑎᓗᑎᓪᓘᓃᑦ. ᐃᓪᓗᐊᕈᓯᕐᓄᑦ ᐃᓕᒃᑰᑐᓄᑦ ᐃᑎᖃᑦᑕᓗᑎᒃ ᐅᕝᕙᓘᓐᓃᑦ ᐊᑕᐅᓯᖅ ᑕᑯᑦᓴᐅᑎᑕᖅ 
ᐊᑕᐅᓰᑦᓴᐅᑎᒋᓗᒍ ᐃᓕᓵᓕᒫᑦ ᐃᙯᓕᓴᕐᕕᒦᑦᑎᓗᒋᑦ ᐊᑐᐊᕐᓯᕕᒻᒥᓘᓐᓃᑦ. ᐱᕕᑦᓴᓕᒃ ᐊᒥᓱᐃᓂᒃ ᑕᒪᑦᓱᒥᖓ 
ᐊᑑᑎᓚᕿᑎᑦᓯᒍᑎᑦᓴᓂᒃ.  ᐊᑐᐃᓐᓇᕈᕐᑎᑕᐅᓂᖓ ᑲᒪᒋᔭᐅᒍᓐᓇᕋᔭᕐᑐᖅ ᐸᕐᓀᑐᓄᑦ ᓱᒐᓱᐊᕐᓂᓴᒥᒃ.

ᐃᓱᒪᒋᔭᐅᓯᒪᔪᑦ ᙯᖁᔭᐅᒐᔭᕆᐊᒥᒃ ᐊᑎᖏᑦ ᐊᑖᓂᒋᐊᖅ ᐊᒃᓚᓯᒪᔪᑦ.  ᐃᕐᖃᐅᒪᒋᑦ ᑖᒃᑯᐊ ᐆᑦᑐᕋᐅᑎᑐᐃᓐᓇᐅᒪᑕ 
ᐊᒻᒪᓗ ᐃᓚᒋᐊᖃᑦᑕᕈᓐᓇᓱᑎᒃ ᐊᑎᖁᑏᑦ.

•	ᐃᓄᒻᒪᕇᑦ ᐃᓕᓭᓚᖓᔪᑦ ᐅᖄᓚᖓᔪᓪᓗ ᐊᓂᒍᕐᓯᒪᓕᕐᑐᓂᒃ ᐊᒻᒪᓗ ᐅᓪᓗᒥ ᐊᑦᔨᐅᖏᓪᓕᓯᒪᓕᕐᑐᒥᒃ 
ᑕᑯᓯᒪᓕᕐᑕᒥᓂᒃ. ᐃᓕᓭᒍᑎᖃᕈᓐᓇᒥᔪᑦ ᓲᓱᑦᓴᓂᕐᒥᒃ ᐅᖄᒋᐊᕐᑐᓯᒪᓕᕈᑎᒃ.

•	ᐃᓕᓴᕐᕕᒥ ᐱᔭᕇᕈᓯᕐᓯᒪᔪᑦ-ᖃᓄᖅ ᐃᑉᐱᓂᐊᓇᕐᒪᖔᑦ ᐱᔭᕇᕈᓯᕐᑐᖃᓕᕋᒥ, ᐱᐅᓂᖏᑦ ᐱᐅᖕᖏᓂᖏᓪᓗ 
ᐃᓕᓴᕐᕕᐅᑉ, ᓱᒐᓱᐊᓕᕐᒪᖔᕐᒥᓗ ᐅᖄᓗᑎᒃ.

•	ᐃᓄᐃᑦ ᐃᓕᓴᕐᑐᑦ ᐳᕐᑐᓂᕐᓴᒥ 6-ᒥ ᐳᕐᑐᓂᕐᓴᒋᐊᓪᓚᒥᓘᓐᓃᑦ ᐃᓕᓴᕐᕕᕐᔪᐊᒥᓘᓐᓃᑦ- ᖃᓄᖅ 

ᐃᑉᐱᓂᐊᕐᓇᒪᖔᑦ ᐊᐅᓪᓚᓯᒪᒋᐊᒥᒃ.

•	ᐳᕐᑐᓂᕐᓴᒋᐊᓪᓚᒥ ᐃᓕᓭᔩᑦ ᓱᓇᓂᒃ ᐃᓕᓴᕋᑦᓴᖃᕐᒪᖔᑦ ᐳᕐᑐᓂᕐᓴᒥᒃ ᐃᓕᓴᕇᕐᓯᒪᓕᕈᓂ. ᖃᓄᐃᑦᑐᓂᒃ 
ᐱᓇᓱᐊᒐᕐᑖᕋᔭᕐᒪᖔᑕ, ᖃᑦᓯᓂᒃ ᑮᓇᐅᑦᔭᓴᕋᔭᕐᒪᖔᑕ, ᐊᓯᖏᓪᓗ.

•	ᓄᓇᓕᐅᑉ ᑲᒪᔨᒻᒪᕆᖏᑦ, ᖁᐊᓴᕐᕕᐅᑉ ᑲᒪᔨᒻᒪᕆᖏᑦ, ᓄᓇᓕᐅᑉ ᓯᕗᓕᕐᑎᖓ, ᐋᓐᓂᐊᓯᐅᑏᑦ, 
ᐋᓐᓂᐊᓯᐅᑎᒻᒪᕇᑦ, ᑎᒻᒥᔪᕐᑏᑦ, ᐯᕆᑦᓯᕕᒻᒥ ᐱᓇᓱᐊᕐᑏᑦ, ᐊᓯᖏᓪᓗ.

ᑲᒃᑲᓛᑦ ᐅᑭᐅᑭᑦᑑᖏᓐᓈᓱᑎᒃ ᐳᐃᒍᕈᐊᕐᑑᓲᒍᒻᒪᑕ ᓄᓇᕐᔪᐊᖅ ᖃᓄᐃᑦᑐᓚᕆᐅᒻᒪᖔᑦ. ᐅᖃᐅᑎᓕᕐᕐᑭᑖᖃᑦᑕᓗᒋᑦ 
ᐃᕐᙯᑎᓗᒋᑦ ᐱᑦᓯᐊᖁᓗᒋᑦ ᐊᒻᒪᓗ ᐱᔭᖃᕋᓱᐊᑦᓯᐊᓗᑎᒃ ᐊᑑᑎᔭᐅᒍᓐᓇᓯᐊᕐᑐᖅ ᑭᓯᐊᒐᕆᔭᐅᓚᖓᑦᓱᓂᓗ.

ᐃᓕᓴᕐᕕᐅᑉ ᖃᕆᑕᐅᔭᒥ ᑕᑯᑦᓴᐅᑎᑦᓯᕕᖓ
ᑖᒃᑯᓇᓂ ᖃᐅᔨᒪᒍᑎᑦᓴᓂ ᐃᓚᐅᑎᑦᓯᔪᒍᑦ ᐊᒥᓱᓂᒃ ᐊᑦᔨᒌᖕᖏᑐᑎᓂᒃ ᑐᓴᐅᒪᖃᑦᑕᐅᑎᒍᑎᐅᒍᓐᓇᑐᓂᒃ 
ᓄᓇᓕᒻᒥᐅᓄᑦ ᐃᓕᓴᕐᕕᒥᓗ ᐱᓇᓱᐊᕐᑐᓄᑦ. ᐊᓯᐊᒍᑦ ᐱᐅᔪᓪᓚᕆᐊᓘᔪᕆᑦᓯᒥᔪᒍᑦ ᑐᓴᐅᒪᖃᑦᑕᐅᑎᒍᓯᐅᒍᓐᓇᒥᔪᒥᒃ 
ᐱᓇᓱᐊᕐᑎᓄᑦ, ᐃᓕᓵᓄᑦ, ᓄᓇᓕᒻᒧᓗ ᐃᓘᓐᓈᒍᑦ, ᐊᕐᖁᑎᒋᓗᒍ ᐃᓕᓴᕐᕕᐅᑉ ᖃᕆᑕᐅᔭᒥ ᑕᑯᑦᓴᐅᑎᑦᓯᕕᖓ. 

ᐃᓕᓴᕐᕕᐅᑉ ᑕᑯᑦᓴᐅᑎᑦᓯᕕᖓ ᖃᕆᑕᐅᔭᒥ ᑐᓴᐅᒪᖃᑦᑕᐅᑎᑎᑦᓯᒍᓐᓇᑐᖅ ᐱᑕᖃᕈᓐᓇᓱᓂ ᐊᑦᔨᒌᖕᖏᑐᓂᒃ 
ᐱᑦᔪᑎᓂᒃ ᐱᑐᑦᓯᒪᔪᓕᒫᓂᒃ ᐃᓕᓴᕐᕕᒧᑦ ᐊᒻᒪᓗ ᐃᓕᓴᕐᓂᖓᓄᑦ ᐃᓕᓵᖁᑎᑦᑕ.

ᐃᓚᖏᑦ ᑐᖕᖓᕕᐅᒍᓐᓇᑐᑦ ᐊᑕᑎᑕᕗᑦ ᐅᑯᐊᑕᒐ:

•	ᐅᓐᓄᑐᒃᑯᑦ ᐃᓕᓴᐅᑎᓂᒃ ᑐᓴᕐᑎᓯᐅᑎᖃᕐᓂᖅ

•	ᖃᐅᔨᓴᕐᑕᐅᓱᖓᕐᓇᐅᑉ ᖃᖓᐅᒐᔭᕐᓂᖏᑦ

•	ᐱᐅᓯᕐᓱᓯᐊᕆᐊᖃᕐᓂᒧᑦ ᒪᓕᒐᖅ

•	ᓂᕆᐅᓐᓂᖃᕈᑕᐅᔪᓄᑦ ᐅᖃᒻᒪᕆᐅᑏᑦ

•	ᓱᒐᓱᐊᕈᑕᐅᖕᖑᓱᑦᑐᑦ ᐅᓪᓗᓂ ᙯᔪᓂ ᐅᑦᑑᑎᒋᓗᒍ ᐃᓗᕐᕈᓯᕐᒥ ᐱᓇᓱᐊᕈᓯᖃᕈᑎᖃᕐᓂᖅ, ᐃᓪᓗᐊᕈᓯᕐᒦᖃᑎᒌᑦ 
ᐊᓃᖕᖑᐊᑎᑕᐅᓂᖓ, ᐱᖕᖑᐊᓃᑦ…

•	ᓱᓚᑳᓐᓂᖑᐊᒍᒐᔭᕐᑐᓄᑦ ᐅᓪᓗᓕᐊᒍᓯᒪᔪᑦ; ᐅᓯᖕᖓᓂᐅᑎᒃᑲᖏᓐᓈᓗᓂ ᐃᓕᓴᕐᕕᓕᐊᕐᓂᖅ, 
ᖄᑭᕐᓯᑎᐅᔪᕆᓂᕐᐹᒥᓂᒃ ᐅᓪᓗᖁᑎᖃᕈᑎᖃᕐᓂᖅ, ᐋᕐᕐᑭᓱᕐᑕᐅᒍᓐᓇᑐᖅ ᑲᒪᒋᔭᐅᓗᓂᓗ ᐸᕐᓀᓂᕐᒧᑦ 
ᑲᑎᒪᔨᐅᕕᓕᓐᓂᒃ ᐃᓕᓭᔨᓄᑦ, ᑲᒪᒋᖃᑦᑕᕈᓐᓇᒥᔭᖓ ᖃᕆᑕᐅᔭᕐᓂᒥᒃ ᐃᓕᓭᔨᐅᑉ, ᑲᒪᒋᔭᐅᖃᑦᑕᕈᓐᓇᕋᔭᕐᒥᔪᖅ 
ᓯᕗᓕᕐᓂᒧᑦ ᑲᑎᑦᑕᓲᓄᑦ, ᐱᓇᓱᐊᕐᑎᐅᓗᑎᒃ ᑲᑎᒪᔨᐅᒍᓐᓇᑐᓄᑦ, ᐃᓕᓵᓄᑦ ᐊᖓᔪᕐᖄᕆᔭᐅᔪᓄᓪᓗ. 
ᓄᐃᑕᐅᕙᓪᓕᐊᓂᖓᓂᒃ ᑲᒪᒋᔭᐅᓂᖓᓂᓪᓗ ᖃᕆᑕᐅᔭᒥ ᑕᑯᑦᓴᐅᑎᑦᓯᕕᐅᑉ ᑲᒪᔪᑐᐊᑦᓯᐊᒍᒍᓐᓇᒥᔪᑦ 
ᐃᓕᓴᕐᕕᒥ ᐱᓇᓱᐊᕐᑏᑦ ᐊᒻᒪᓗ ᑲᒪᔨᐅᒍᒪᔪᑦ ᐃᓄᐃᑦ ᑲᒪᔨᐅᒍᓐᓇᒥᔪᑦ ᖃᕆᑕᐅᔭᒥ ᑕᑯᑦᓴᐅᑎᑦᓯᕕᒻᒥᒃ.

ᐱᓇᓱᐊᕈᓯᑕᒫᑦ ᐃᓱᓕᕝᕕᓕᐅᕐᑕᐅᖃᑦᑕᕈᓐᓇᑐᖅ ᐃᓕᓴᕐᕕᒥ ᐱᓇᓱᐊᕐᑏᑦ ᐊᖓᔪᕐᖄᕆᔭᐅᔪᓪᓗ ᐃᓕᔨᒍᒪᓐᓂᐸᑕ 
ᑕᑯᑦᓴᐅᑎᑦᓯᕕᒻᒧᑦ. ᑲᑎᒪᔩᑦ ᐱᓇᓱᐊᕈᓯᑕᒫᑦ ᑲᑎᖃᑦᑕᕈᓐᓇᑐᑦ ᖃᓄᐃᓕᖓᓕᕐᒪᖔᑦ ᑐᓴᕋᓱᐊᖃᑦᑕᐅᑎᓗᑎᒃ 
ᐊᒻᒪᓗ ᐃᓕᔨᓗᑎᒃ ᐃᓕᔭᐅᒻᒣᑐᒥᒃ ᒋᐊᖃᕈᑎᒃ ᑕᑯᑦᓴᐅᑎᑦᓯᕕᒻᒧᑦ. ᖃᓄᐃᓕᖓᓂᕆᒐᔭᕐᑕᖓ ᑲᒪᒋᔭᐅᒍᓐᓇᕋᔭᕐᑐᖅ 
ᑲᒪᔪᑦᓴᓕᐊᒍᓯᒪᔪᓄᑦ ᑖᑦᓱᒥᖓ. 

ᑭᓯᐊᓂ ᒪᓐᓇ ᐳᐃᒍᕐᑕᐅᒋᐊᖃᖕᖏᑐᖅ ᓄᐃᑦᓯᓂᖅ ᑲᔪᓯᒋᐊᕈᑎᖃᕐᓂᓗ ᐃᓱᒪᑖᕆᔭᐅᓯᒪᔪᒥᒃ ᐃᓕᓴᕐᕕᐅᑉ 
ᖃᕆᑕᐅᔭᒃᑯᑦ ᑕᑯᑦᓴᐅᑎᑦᓯᒍᑎᒋᒐᔭᕐᑕᖓᓂᒃ, ᐱᔭᑦᓴᑕᓕᒻᒪᕆᐊᓘᒻᒪᑦ ᓄᐃᑦᓯᒐᓱᐊᕆᐊᖅ ᑕᑯᑦᓴᐅᕕᐅᒐᔭᕐᑐᒥᒃ 
ᖃᓄᑐᐃᓐᓇᖅ ᐱᓇᓱᐊᕐᑕᐅᔪᖅ ᓄᐃᑕᐅᒐᓱᐊᕐᓱᓂ ᓯᕗᓂᖓᒍᑦ ᒪᓕᑦᓯᐊᑕᐅᒋᐊᓕᓐᓂᒃ ᐱᑕᖃᕆᐊᓕᒃ 
ᐱᕙᓪᓕᐊᑎᑦᓯᒐᓱᐊᕐᓂᒧᑦ. 

ᑲᑎᕕᒃ ᐃᓕᓴᕐᓂᓕᕆᓂᖅ ᖃᐅᔨᒪᑎᑕᐅᒋᐊᓕᒃ ᑕᒪᑦᓱᒥᖓ ᐃᓱᒪᒋᔭᐅᔪᒥᒃ ᐊᒻᒪᓗ ᓱᓀᑦ ᐃᓚᐅᒻᒪᖔᑕ 
ᐊᖏᕐᑕᐅᒍᑎᖃᑦᓯᐊᓗᓂᓗ ᐃᓕᓴᕐᓂᓕᕆᓂᕐᒥᑦ ᐱᓯᒪᔪᒥᒃ ᓯᕗᓂᖓᒍᑦ ᖃᕆᑕᐅᔭᒥ ᑕᑯᑦᓴᐅᑎᑦᓯᕕᐅᒐᔭᕐᑐᖅ 
ᐊᑐᓯᓪᓗᑐᖕᖏᓂᖓᓂ.

ᐊᑏ ᓱᕐᖁᐃᓱᑦᓯᐊᓗᑎᑦ ᐃᓘᓐᓇᖏᑦ ᐱᑕᖃᕆᐊᓖᑦ ᐱᓀᓗᑕᐅᒐᔭᕐᑐᑦ’’ ᑲᒪᒋᑦᓯᐊᖄᕐᓗᒋᑦ ᑲᒪᒋᔭᐅᒍᓯᒋᒋᐊᓕᖏᑎᒍᑦ 
ᐃᖏᕐᕋᓯᑎᑦᓯᒋᐊᓚᐅᕐᓇᒃ ᑕᒪᑦᓱᒥᖓ ᐃᓱᒪᑖᕆᔭᐅᓯᒪᔪᒥᒃ.

ᐊᓯᖏᑦ ᐃᓱᒪᑖᕆᔭᐅᓯᒪᔪᑦ ᖃᓄᖅ ᐃᓕᓴᕐᕕᒃ, ᐊᖓᔪᕐᖄᕆᔭᐅᔪᑦ, 
ᓄᓇᓕᒻᒥᐅᓗ ᐱᓇᓱᖃᑎᒌᒍᓐᓇᒪᖔᑕ
1. ᐊᓂᕐᕋᓇᕐᓯᕕᑦᓴᓕᐊᒍᓯᒪᔪᖅ

ᐃᓄᑦᔪᐊᒥ ᐊᖏᕐᕋᓇᕐᓯᑕᕐᕕᖃᕇᕋᓗᐊᕐᑎᓗᒍ 10ᖑᐸᐅᒋᐊᓕᒃ ᐅᓐᓄᑯᑦ. ᓇᐅᓕᒫᑦ ᐱᓇᓱᖃᑎᒌᒋᐊᓖᑦ ᑕᒪᑦᓱᒥᖓ 
ᐃᖏᕐᕋᓯᑎᑦᓯᓯᐊᕋᓱᐊᕐᓗᑎᒃ ᐱᖁᔭᒥᒃ.

•	ᐃᓕᓭᔩᑦ ᐃᕐᙯᑎᑦᓯᖃᑦᑕᓗᑎᒃ ᐃᓕᓵᓂᒃ ᓯᕿᓂᖁᑎᒥᒃ ᐃᕐᙯᑎᑦᓯᒍᑎᖃᕐᓗᑎᒃ.

•	ᐊᖓᔪᕐᖄᕆᔭᐅᔪᑦ ᑲᒪᑦᓯᐊᓗᑎᒃ ᕿᑐᕐᖓᖏᑦᑕ ᐊᖏᕐᕋᓯᒪᓐᓇᕆᒋᐊᓕᖓᓂᒃ.

•	ᓄᓇᕐᖃᑎᒋᔭᐅᔪᑦ ᐃᕐᙯᑎᑦᓯᖃᑦᑕᓗᑎᒃ ᑲᒃᑲᓛᓂᒃ ᑕᑯᒍᑎᒃ ᐊᓃᕐᑎᓗᒋᑦ ᐊᖏᕐᕋᓯᒪᓐᓇᐅᑉ ᐃᑲᐅᕐᓂᖓᑕ 
ᐅᖓᑖᓅᕐᐸᑕ.

•	ᐳᓖᓰᑦ ᐃᖏᕐᕋᔭᓐᓂᓴᐅᓗᑎᒃ ᑲᒃᑲᓛᑦ ᐊᕐᖁᑎᒦᖕᖏᑲᓗᐊᕐᒪᖔᑕ ᐃᑉᐱᒋᓗᒋᑦ.

•	ᐃᓕᓴᕐᕕᒥ ᐊᑭᓐᓇᒥᐅᑕᖃᕈᓐᓇᑐᖅ ᑐᕐᓲᑯᑖᓂ ᐊᒻᒪᓗ ᓂᕈᑐᓂᖓᓂ ᐃᕐᙯᑎᑦᓯᒍᑎᐅᓗᑎᒃ ᑲᒃᑲᓛᓂᒃ 
ᐊᖏᕐᕋᓇᕐᓯᑕᕐᕕᖃᕆᐊᖓᓂᒃ.

•	ᓇᐅᓕᒫᑦ ᐱᓇᓱᐊᖃᑎᒌᒍᓐᓇᑐᑦ ᐅᓐᓄᑐᒃᑰᓗᐊᖕᖏᓂᕐᓴᑯᑦ ᐊᖏᕐᕋᑕᕐᕕᓕᐅᕐᓗᒋᑦ ᓄᑲᕐᓰᑦ. ᐃᒻᒪᖄ 10ᓂᒃ 
ᐅᑭᐅᓖᑦ ᐊᑖᓄᓪᓗ 8ᖑᐸᑦ ᐊᖏᕐᕋᖃᑦᑕᓗᑎᒃ.

ᐱᒍᓐᓇᕕᓕᒃ ᐊᖏᕐᕋᓇᕐᓯᑕᕐᓂᒧᑦ ᐊᑐᑦᓯᐊᓗᓂ ᓇᐅᓕᒫᑦ ᐱᓇᓱᐊᖃᑎᒌᑦᓯᐊᐸᑕ.

ᐱᓇᓱᕝᕕᐅᔪᑦ
ᓄᓇᓕᒃ ᐊᒥᒐᕐᓯᖏᑦᑐᖅ ᓯᓚᑎᒥᓃᑦᑐᓂᒃ ᖃᐅᔨᒪᒍᑎᑦᓴᓂᒃ ᖃᐅᔨᒪᐅᓯᕐᓂᓗ ᐃᑲᔪᕐᓯᒪᒍᓐᓇᑐᑦ ᓇᓪᓕᑐᐃᓐᓇᖏᓐᓄᑦ 
ᐱᑦᔪᑎᓄᑦ ᑖᒃᑯᓇᓂ ᕿᒥᕐᕈᐊᓂ.

ᐊᓪᓚᓯᒪᔪᑦ ᐅᓇᓂᒋᐊᖅ ᐱᓇᓱᕝᕕᐅᔪᑦ (ᐊᒻᒪᓗ ᐅᖄᒍᑏᑦ ᐊᓪᓚᓯᒪᔪᕐᑕᖏᑦ) ᐱᑕᓖᑦ ᓄᓇᓕᒻᒥ. 
ᐃᑲᔪᕐᓯᒍᓐᓇᓂᐊᖕᖒᕆᒍᕕᒃᑭᑦ ᖃᓄᑐᐃᓐᓇᖅ ᐃᓱᒪᑖᕆᔭᐅᓯᒪᑦᓱᑎᒃ ᓇᓗᓀᕐᑕᐅᓯᒪᔪᓂᒃ ᑖᒃᑯᓇᓂ ᕿᒥᕐᕈᐊᓂ, 
ᐊᓱᐃᓛ ᓯᕙᓂᕐᕕᒋᓗᒋᑦ. ᓇᐅᓕᒫᑦ ᐃᑲᔪᕈᒪᑦᓴᑐᐃᓐᓇᑐᑦ ᐃᑲᔪᕐᑕᐅᔪᖃᕆᐊᖃᑐᐊᕐᐸᑦ. 

•	ᐊᕙᑕᖅ (8919/8939)
•	ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ(8760)
•	“Yes” Building
•	ᒪᑭᕝᕕᒃ(877-625-4845)
•	ᓇᑦᔨᐊᓕᕆᕕᒃ
•	ᑕᑯᔭᒐᖃᕐᕕᒃ
•	ᑑᓪᓕᐅᑉ ᓂᐱᖓᑕ ᑐᓴᐅᑎᖃᕐᕕᖓ(8967/8957)
•	ᓄᓇᓕᐅᑉ ᑲᕙᒫᐱᖓ – NV (8822)
•	ᒥᕐᓱᕕᒃ(8031)
•	ᐋᓐᓂᐊᓯᐅᕐᑕᐅᕕᒃ (9090)
•	ᐊᖑᑏᑦ ᑲᑐᑦᔨᖃᑎᒌᓐᓂᖓ ᓄᓇᕕᒻᒥ (8606)
•	ᐅᓇᑕᕐᑎᓴᔦᑦ
•	ᑯᐊᐸ(8969)
•	ᓂᐅᕕᕐᕕᒃ (8824)
•	ᑎᒻᒥᔫᕐᓂᐊᕕᒃ(8840)
•	ᓯᓚᓐᓂᐊᕕᒃ (8846) 
•	ᖁᐊᓴᕐᕕᒃ(8177)

•	ᐱᓇᓱᒐᑦᓴᓯᐅᕐᕕᒃ ᐊᒃᓚᕕᒃ(8760)
•	ᓄᓇᒃᑰᔫᖃᐅᑎ
•	ᐱᒋᐅᕐᓴᕕᒃ(8686)
•	ᐱᖕᖑᐊᕕᒃ (1013)
•	ᒪᙯᑏᑦ ᓴᐳᒻᒥᔭᐅᕕᖓ(8836)
•	ᑕᓯᐅᕐᕕᒃ ᐯᕆᑦᓯᕕᒃ (8999)
•	ᑯᐊᐸᐅᑉ ᓯᓂᑦᑕᕕᖓ (8306)
•	ᐳᓖᓯᒃᑯᑦ(9111)
•	ᐃᓚᒌᑦ ᐃᒃᓗᖁᑎᖓ
•	ᐊᕐᓀᑦ ᑲᑐᑦᔨᖃᑎᒌᓐᓂᖓ ᓄᓇᕕᒻᒥ(8884)
•	ᐃᓄᒃᔪᐊᒥ ᐱᖕᖑᐊᓂᕐᒧᑦ ᑲᑐᑦᔨᖃᑎᒌᓐᓂᖓ 
(1011)

•	ᐱᑐᕝᕕᒃ ᓄᓇᒥᒃ ᑎᒍᒥᐊᕐᑎᑯᑦ (8101)
•	ᓄᓇᕕᒻᒥ ᑕᕆᐅᕐᒥᐅᑕᓕᕆᔩᑦ (8667)
•	ᓄᓇᕕᒻᒥ ᐅᕕᒃᑫᑦ ᑲᑐᑦᔨᖃᑎᒌᓐᓂᖓ(0281)

2. ᐃᓕᓴᕐᓂᓕᕆᔩᑦ ᑲᑎᒪᓐᓇᖏᑦ

ᓇᐅᓕᒫᑦ ᖃᐅᔨᒪᔪᑦ ᐃᓕᓴᕐᓂᓕᕆᓂᕐᒧᑦ ᑲᑎᒪᔨᖃᕆᐊᖓ ᒐᓗᐊᕐᑎᓗᒍ, ᐊᒥᓱᑦ ᐃᓄᐃᑦ ᖃᐅᔨᒪᓲᖑᖕᖏᑐᑦ ᑭᓇᒃᑯᑦ 
ᑲᑎᒪᔨᐅᒻᒪᖔᑕ ᐊᒻᒪᓗ ᐃᓱᒪᖕᖑᐊᕈᓐᓇᕋᑎᒃ ᓱᓀᑦ ᑖᒃᑯᐊ ᑲᑎᒪᓕᕐᒪᑕ ᐅᖄᔭᐅᓲᖑᒻᒪᖔᑕ ᑖᒃᑯᓇᓂ ᑲᑎᒪᓂᕐᓂ.

ᐃᒻᒪᖄ ᐱᐅᔫᒐᔭᕐᑐᖅ ᑖᒃᑯᓄᖓ ᑲᑎᒪᓂᕐᓄᑦ ᐃᓚᐅᖃᑦᑕᐸᑕ ᐃᓕᓴᕐᒥ ᐱᓇᓱᐊᕐᑏᑦ, ᐊᖓᔪᕐᖄᕆᔭᐅᔪᑦ 
ᓄᓇᕐᖃᑎᒋᔭᐅᔪᓪᓗ ᒪᕐᕈᕕᑦᑕᓴᕐᐸᓚᐅᕐᐸᑕ ᐊᕐᕌᒍᒥ.

ᑲᑎᒪᓂᖅ ᐅᒃᑯᐃᕆᐊᖕᖓᓯᒪᓕᕐᐸᑦ ᐃᓕᓴᕐᓇᖅ ᖃᐅᔨᔭᐅᑎᑦᓯᓇᐅᒍᓐᓇᑐᖅ ᐃᓘᓐᓇᖏᓐᓂᒃ ᐃᓕᓴᕐᓂᓕᕆᔨᓄᑦ. 
ᑐᖓᓕᐊᓂ ᑲᑎᒪᓕᕐᒥᒍᑎᒃ ᐊᕐᕌᒍᒥ ᐃᓚᐅᑎᑦᓯᓂᕐᒧᑦ ᓇᐅᓕᒫᓂᒃ ᐱᑦᔪᑎᐅᔪᓄᑦ ᐅᖄᒍᑕᐅᖃᑦᑕᑐᓄᑦ.

3. ᐃᑲᔪᕐᓯᒪᔩᑦ

ᐃᓕᓴᕐᕕᐅᑉ ᓯᓚᑖᓂ ᒪᕐᕉᓈᕐᑎᒍᓐᓇᑐᑦ ᐃᓚᖃᕐᓗᑎᒃ ᐃᓄᑐᐃᓐᓇᒥᒃ ᐃᓕᓭᔨᒥᒃ ᐅᕝᕙᓗᓘᓐᓃᑦ ᐊᖓᔪᕐᖄᕆᔭᐅᔪᒥᒃ 
ᓄᓇᕐᖃᑎᒋᔭᐅᔪᒥᓪᓘᓃᑦ ᐃᑲᔪᕐᓯᒪᔨᐅᓂᐊᕐᑐᓂᒃ. ᑖᓐᓇ ᐃᓄᒃ ᐃᑲᔪᕐᑎᖑᕈᓐᓇᑐᖅ ᐃᓚᐅᔪᓄᑦ ᐃᓕᓴᕐᕕᒥ 
ᐱᓇᓱᑦᑎᓄᑦ ᐃᓄᑐᐃᓐᓇᐅᖏᑦᑐᓄᑦ ᐊᒻᒪᓗ ᖃᐅᔨᒪᖕᖏᑐᓄᑦ ᐃᓗᕐᕈᓯᕐᒥᒃ, ᐱᐅᓯᑐᖃᕐᓂᒃ ᐊᒻᒪᓗ ᐅᑉᐱᕆᔭᖏᓐᓂᒃ 
ᐃᓄᑐᐃᓐᓀᑦ. 

ᑲᑎᑦᓴᐅᑎᒋᖃᑦᑕᕈᓐᓇᕋᔭᕐᑐᑦ ᓇᒻᒥᓂᖅ ᐱᕕᑦᓴᓕᐅᕐᓗᑎᒃ ᐅᕝᕙᓗᓘᓐᓃᑦ ᓇᐅᑭᐊᖅ ᐃᓕᓴᕐᕕᒥ ᐱᓇᓱᐊᕐᑎᓄᑦ 
ᐃᓚᒋᔭᐅᔪᖅ ᖃᐅᔨᒋᐊᕐᓗᒋᑦ ᐃᑲᔪᕐᑕᐅᒍᒪᒻᒪᖔᑕ ᖃᓄᑐᐃᓐᓇᖅ.

ᑭᖑᓪᓕᐹᕐᓯᐅᑏᑦ ᖃᐅᔨᒪᒍᑎᑦᓭᑦ
ᐃᕐᖃᐅᒪᒋᑦ ᑖᒃᑯᐊ ᐱᓇᓱᐊᕈᑎᑦᓴᐅᓱᑎᒃ ᐊᑐᐊᒐᓕᐊᒍᓯᒪᔪᑦ ᑐᖕᖓᕕᒋᑦᓱᒋᑦ ᐃᓱᒪᒋᔭᖏᑦ ᐃᓄᐃᑦ ᐃᓄᒃᔪᐊᒥᐅᑦ 
ᐃᓚᐅᓚᐅᔪᔪᐃᑦ ᐃᓄᑐᐃᓐᓀᑦ ᐱᒍᓐᓇᐅᑎᖏᓐᓂᒃ ᐊᕐᖁᓯᓂᕐᒥᒃ ᑲᑎᒪᓂᐊᕈᓯᖃᕐᑎᓗᒍ ᐃᓐᓇᓕᒻᒥ ᐃᓕᓴᕐᕕᒥ.

ᑐᑭᓯᒪᔪᒍᑦ ᑖᒃᑯᐊ ᐃᓚᖏᑦ ᐃᓱᒪᑖᕆᔭᐅᓯᒪᔪᑦ ᑲᔪᓯᓕᕇᑐᐃᓐᓇᕆᐊᓖᑦ, ᐊᓯᖏᑦ ᐱᕕᑦᓴᖃᑦᓯᐊᕈᑎᐅᒋᐊᖃᓚᖓᔪᑦ 
ᐱᒋᐊᕐᑎᑕᐅᒐᓱᐊᓕᕈᑎᒃ ᐊᓯᖏᓪᓗ ᐆᑦᑐᑕᐅᓯᒪᔪᑐᖃᐅᑐᐃᓐᓇᕆᐊᓖᑦ ᑲᔪᓯᑦᓯᐊᓯᒪᒐᑎᒃ. ᒐᓗᐊᕐᑎᓗᒍ,  
ᐅᑉᐱᕆᔭᖃᕋᑦᑕ ᑖᒃᑯᓂᖓ ᐃᓱᒪᑖᕆᔭᐅᓯᒪᔪᓂᒃ ᐆᑦᑐᕈᑦᑕ ᐱᒍᓐᓇᑐᕆᑦᓯᐊᓗᑕ ᐱᒍᓐᓇᑐᒍᑦ ᓚᖓᑦᓱᑕᓗ, 
ᑕᑯᒍᓐᓇᑐᒍᑦ ᐊᓯᑦᔨᓂᑦᓯᐊᒥᒃ ᐃᓕᓴᕐᕕᑎᓐᓂ ᐊᒻᒪᓗ ᐱᒻᒪᕆᐅᓂᕐᓴᐅᒥᑎᓪᓗᒍ, ᐃᓚᖃᕐᑎᓗᒍ ᐃᓕᓴᕐᓯᒪᑦᓯᐊᓂᖓᓂᒃ 
ᐃᓕᓵᖁᑎᑦᑕ.

ᑖᒃᑯᐊ ᐱᓇᓱᐊᕈᑎᑦᓭᑦ ᐊᓪᓚᓯᒪᔪᖁᑎᒋᕙᕗᑦ ᐱᓇᓱᐊᕈᑎᑦᑎᓄᑦ. ᐃᓱᒪᑖᕆᔭᐅᓯᒪᔪᑦ ᐃᓚᐅᑎᑕᐅᖕᖏᑑᒍᓐᓇᒥᔪᑦ, 
ᑐᑭᓯᑎᑦᓯᒍᑕᐅᓗᑎᒃ ᐊᑐᕐᑕᐅᒍᓐᓇᑐᑦ ᓯᐊᒻᒪᑎᑕᐅᓗᑎᓪᓘᓃᑦ. ᓂᕆᐅᒍᒪᕗᒍᑦ ᐱᐅᔪᒥᒃ ᓄᐃᔪᖃᕐᓂᐊᑐᒥᒃ 
ᑖᒃᑯᓇᖕᖓᑦ ᐱᓇᓱᐊᕐᑕᑎᓐᓂᑦ.

ᓇᑯᕐᒦᐸᑦᓯ,

ᓈᓐᓯ, ᔅᑎᐊᓚ, ᐅᓖᐱᑲᓗ



2014 | 2015 

ᐃᓄᑐᐃᓐᓀᑦ ᐱᒍᓐᓇᐅᑎᖏᑦ ᐊᖓᔪᕐᖄᕆᔭᐅᔪᑦ-ᐃᓕᓭᔩᑦ ᐱᓇᓱᐊᕈᑎᑦᓴᖏᓐᓂᒃ	 73

ᓇᑭᖕᖔᓂᑕᐅᓂᖏᑦ
ᐱᒋᐊᕐᕕᒋᓯᒪᔭᖓ ᑕᒪᑦᓱᒪ ᐱᓇᓱᐊᕐᑕᑕ ᐅᖄᒍᑕᐅᔪᕕᓂᐅᑎᓪᓗᒍ ᐁᕆᓕ 2014ᒥ ᑕᒃᑯᒨᑎᑦᓱᑎᒃ 
ᑲᑎᒪᔪᕕᓂᐅᑎᓪᓗᒋᑦ ᑲᓇᑕᒥ ᑲᑎᒪᔩᑦ ᐱᑦᔪᖃᕐᓱᑎᒃ ᐃᓄᑐᐃᓐᓀᑦ ᐃᓕᓴᕐᓯᒪᒋᐊᖃᕐᓂᖓ. ᐃᓱᒪᑖᕆᔭᐅᓚᐅᔪᑦ 
ᓄᐃᑦᓯᓚᖓᓗᑎᒃ ᐃᓚᐅᑎᑦᓯᔪᒥᒃ ᐊᖓᔪᕐᖄᕆᔭᐅᔪᓂᒃ ᑲᑎᒪᓂᐊᕈᓯᖃᕈᑕᐅᑎᓪᓗᒍ ᑐᖕᖓᕕᖃᕐᓗᓂ ᐃᓄᑐᐃᓐᓀᑦ 
ᐱᒍᓐᓇᕈᑎᖏᓐᓂᒃ. ᐅᓪᓘᓂ ᒪᕐᕉᓂ ᑲᑎᒪᓂᐊᕈᓯᖃᕐᑎᓗᒋᑦ ᑲᔪᓯᑎᑕᐅᑦᓱᓂ ᐊᒪᐅᔭᕐ ᑲᓇᑕᒥ ᐃᓕᓴᕐᕕᒧᑦ 
ᐃᓕᖓᑦᓱᓂ ᐃᓄᑐᐃᓐᓀᑦ ᐃᓕᓴᕐᓯᒪᒋᐊᖃᕐᓂᖓᓄᑦ ᓯᑉᑎᒻᐱᕆ 2014ᒥ ᓂᕆᐅᒋᔭᑦᑕ ᐅᖓᑖᓄᐊᓘᓚᐅᔪᒻᒪᑕ.  
ᐃᓱᒪᒋᔭᐅᓚᐅᔪᑦ ᓄᐃᑦᓯᒍᒪᑦᓱᑎᒃ ᐊᐅᓚᑦᔭᕆᐊᕈᑎᖃᕐᓂᒥᒃ 65 ᐅᖓᑖᓃᑦᑐᓂᒃ, ᐊᖓᔪᕐᖄᕆᔭᐅᔪᑦ, ᓄᓇᓕᒻᒥᑦ 
ᐱᓯᒪᔪᑦ, ᐃᓄᒻᒪᕇᑦ, ᐃᕐᓂᓱᑦᓰᔩᓪᓗ. ᐅᓪᓘᓂᒃ ᒪᕐᕈᑐᓚᐅᔪᔪᑦ ᕿᒥᕐᕈᓱᑎᒃ ᖃᓄᖅ ᐊᖓᔪᕐᖄᕆᔭᐅᔪᑦ ᐃᓕᓭᔩᓪᓗ 
ᑐᓴᐅᒪᐅᑎᑦᓯᐊᕆᐊᖃᕐᒪᖔᑕ, ᐃᓕᓴᕆᐊᕐᑕᓂᐅᓲᖅ ᐊᒻᒪᓗ ᐱᔭᕇᕈᓯᕐᓂᖅ ᓇᓃᑦᓯᐊᒪᖔᑦ. 

ᐃᓄᑐᐃᓐᓀᑦ ᐱᒍᓐᓇᐅᑎᖏᑦ ᐊᖓᔪᕐᖄᕆᔭᐅᔪᑦ-ᐃᓕᓭᔩᑦ ᐱᓇᓱᐊᕈᓐᓇᐅᑎᑦᓴᖏᑦ ᑲᑎᒪᓂᐊᕈᓯᖃᕈᑎᐅᑎᓪᓗᒋᑦ 
ᐊᐅᓚᑕᐅᓚᐅᔪᑦ ᐃᖏᕐᕋᑎᑕᐅᓂᖓ ᐱᓇᓱᐊᖃᑎᒋᑦᓱᒋᑦ ᐅᑯᐊ:

ᕿᐊᑐ ᐅᓵᓪᓯᑭ 
ᐃᖏᕐᕋᑎᑕᐅᔪᒥᒃ ᐊᐅᓚᑦᓯᔨ 
ᐊᒪᐅᔭᖅ ᑲᓇᑕᒥ ᐃᓕᓴᕐᕕᒃ ᐃᓄᑐᐃᓐᓇᓅᓕᖓᔪᓂᒃ ᐃᓕᓴᕐᓂᒧᑦ, ᐃᓄᐃᑦ ᑕᐱᕇᑦ ᑲᓇᑕᒥ

ᕌᐳᑦ ᕗᐊᑦ 
ᐃᑲᔪᕐᑎ ᒪᑭᕝᕕᒥ ᐊᓪᓚᑎᒻᒪᕆᒃ

ᐱᒍᓐᓇᓯᑎᑕᐅᓚᕿᓚᐅᔪᒻᒥᔪᖅ ᐃᑲᔪᕐᑕᐅᓱᑕ ᐃᓐᓇᓕᒻᒥ ᐃᓕᓴᕐᕕᒥ ᐱᓇᓱᐊᕐᑏᑦ ᐊᒻᒪᓗ ᐱᓇᓱᐊᕐᑎᑐᐃᓐᓀᑦ, ᐸᑦᓯ 
ᐃᐳ, ᐊᖓᔪᖓᓗ ᓯᐊᓯ ᓯᒣᓚ ᐊᒻᒪᓗ ᓄᓇᓕᐅᑉ ᑲᕙᒫᐱᖓ ᐃᓄᑦᔪᐊᒥ ᐃᓚᖃᕐᒥᓱᑎᒃ ᐅᑯᓂᖓ ᐃᑲᔪᕐᓯᒪᔪᓂᒃ:

